
L CONCELLOS, PARTICIPACIÓN SOCIAL E EDUCACIÓN EN VALORES

No pasado e moi recente 24 de maio celebráronse as eleccións municipais nas que, como 
sabemos e os analistas políticos teñen apuntado, se presentaron novos actores cidadáns 

e políticos. Cando é das eleccións municipais, pola súa maior proximidade social, case sempre 
adoitan presentarse diversas e ás veces curiosas candidaturas municipais, mais desta volta se-
mella que esa maior presenza de candidaturas trae canda si a intensificación da participación 
social democrática; isto é, o fortalecemento do espazo público. O que é de todos debe ser 
abordado, examinado e decidido por todos. En pasadas eleccións democráticas e desde hai 
varias décadas, había unha maior atonía e un menor protagonismo social fóra das forzas políti-
cas consolidadas. Mesmo se chegou a falar de pasotismo xuvenil. Mais isto, comezou a mudar.

A crise económica e tan diversos aspectos da crise social; a muda que en tantos aspectos 
están a dar, tanto a sociedade española no seu conxunto como a sociedade galega en parti-
cular; a presenza de demandas e expectativas sociais non atendidas, que teñen que ver coa 
dignidade, coa xustiza, coas liberdades, coa non discriminación e tamén co traballo; a fenda 
dixital e a existencia de novos circuítos e redes sociais de actividade e de opinión, sostidas 
case sempre desde a renovación xeracional; as mensaxes que segue emitindo a memoria viva 
e produtiva das mobilizacións que se deron por toda a xeografía española arredor do 15M e 
a forxa de novos actores e actrices que tales mobilizacións permitiron, ou as incertezas que 
suscita o presente século XXI, están propiciando o que moitos denominan un cambio de ciclo 
en moitas cousas.

Afortunadamente, ocorre isto contra os designios tecnocráticos do neoliberalismo e do neo-
conservadorismo. Suscitando, pola contra, non só interrogantes individuais, senón tamén a 
participación nos debates colectivos, na procura de respostas e ensaios arredor das seguintes 
cuestións: qué sociedade queremos construír, qué significa espazo público, cal pode ser o 
lugar das institucións públicas (políticas e de servizos). Todo un exercicio de cidadanía que, 
á súa volta, esixe pero tamén favorece a fundamental educación democrática. Democracia e 
educación foi o esixente ensaio de filosofía política e educativa que o educador americano 
John Dewey publicou en 1916, case hai 100 anos, contribuíndo así a orientar unha parte das 
accións renovadoras do movemento internacional da Escola Nova. Democracia e educación 
segue a ser hoxe un binomio que debemos seguir afrontando desde os nosos contextos e 
desde os nosos espazos públicos, que debemos fortalecer.

Á espera da configuración que adquiran os concellos galegos o próximo día 13 de Xuño, sina-
laremos aquí que Nova Escola Galega quixo render algún servizo á cidadanía e tamén ás diver-
sas plataformas e partidos políticos democráticos que se presentaban ás eleccións cun breve 
e nítido documento de “Propostas para a acción política municipal no ámbito educativo”1, 
indicando que “Desde a perspectiva de construír concellos ao servizo das persoas, a educa-
ción da cidadanía nun senso amplo debería ser considerada como un dos eixes centrais da 
acción política municipal, asumindo, pois, desde a súa acción, o compromiso de desenvolver 
a potencialidade educadora que se concentra nos espazos locais, consonte cunha visión uni-
versalizadora do feito educativo”. 

Unha acción política municipal que debe converterse no principal axente público inmediato na 
consecución deste obxectivo de garantir o dereito a unha educación de calidade, apostando 
por un contorno social que contribúa activamente á educación, afastándose da acomodación 
da acción municipal ás mínimas competencias que en materia educativa lle son “propias” e 
superando os modelos de mera oferta de servizos, sen por iso deixar de ser esixente no cum-
primento e xestión destas “competencias propias” e das tarefas que por isto se deben levar a 
cabo a través dun traballo de concertación coas outras Administracións e coa cidadanía.

Equidade e calidade, fortalecemento da cidadanía democrática, dereito de todos e todas á 
educación e construción social e cultural de Galicia, o noso inmediato espazo de vida, de co-
municación e de cooperación, como parte dun mundo diverso, sustentable e habitable para 
todos.

Retos para os que será precisa moita mancomún na vez de cálculos de réditos electorais; moita 
mancomún e sentido do presente, un presente desde o que construír o futuro. Coa cons-
ciencia de que as accións e os xestos realizados desde as institucións da Administración local 
poden ter forza educativa sobre as novas xeracións, pois a educación para a cidadanía non é 
cousa só de ensinantes e de centros de educación.

1 (http://www.nova-escola-galega.org/almacen/documentos/NEG_Política_educativa_municipal.pdf) (Vid. tamen o nº 49, 
2011, da RGE, na sección monográfica sobre “concellos e educación”)

Redes sociais, unha ferramenta para aprender?

As redes sociais convertéronse en poucos anos en protagonistas das nosa vidas. As posibilidades de in-
teracción que nos ofrecen permiten estender lazos con outras persoas ao longo do mundo, posibilitando 
formas de coñecer e aprender inalcanzables ata o momento. Son fonte das aprendizaxes informais de 
moitos de nós,  e así e todo só comezaron a aparecer lentamente no mundo da educación formal. 

Este monográfico dá conta dese proceso no que, timidamente, van asomando experiencias que utilizan 
as redes sociais como expresión de cambios metodolóxicos no ensino. Isto require repensar cuestións 
significativas do proceso, porque as ferramentas traen canda si discursos que posibilitan ou limitan as 
prácticas. O uso das redes sociais no ensino é coherente cunha proposta na que se pensa que a apren-
dizaxe se constrúe cos outros/as, nun proceso compartido. E onde os contidos que se consideran impor-
tantes para aprender non son só datos para ser memorizados senón conceptos para ser comprendidos 
e reformulados. 

Sen dúbida isto reflicte que o uso das redes sociais no ensino constitúe unha cuestión complexa, tamén 
polo que simbolizan hoxe en relación ás imaxes e aos perigos que supón a súa exposición na internet. 
Neste monográfico quixemos recoller esta complexidade propoñendo ademais ricas experiencias que 
se animaron a superar os obstáculos e asumir o reto dun cambio metodolóxico. Así, unha primeira par-
te fai unha aproximación aos aspectos conceptuais da temática; as características das redes sociais, as 
dimensións que cómpre ter en conta no contexto educativo e o seu desenvolvemento na infancia e na 
adolescencia. Analízase tamén o problema da identidade nas redes sociais, os límites entre público e o 
privado, os perigos que existen e as maneiras de afrontalos. Unha parte ampla está dedicada a recoller 
as experiencias realizadas en diferentes niveis educativos: primaria, secundaria e universidade, e en dis-
tintas comunidades docentes que traballan en conxunto nestes espazos. Para rematar, presentamos unha 
investigación levada a cabo no contexto galego e un apartado “Para saber máis”, que lles permitirá aos 
lectores profundar nesta temática.

Pensar no futuro da educación, dende o presente resulta unha tarefa complicada, pero parece adecuado 
reflexionar sobre o papel das redes sociais. Como sinala Zaidieh (2012: P18), “serán ferramentas útiles 
que poden xerar unha revolución no campo da educación, se temos a capacidade de controlalas para 
satisfacer as necesidades de coñecemento e ciencia”, e depende de nós, e de docentes coma os que se 
inclúen neste monográfico, chegar a descubrir prácticas que enriquezan ao estudante.  

O conxunto deste monográfico foi posible grazas a todos os autores e autoras que aceptaron compartir 
un pouco da súa experiencia con nós, profesores, formadores e investigadores que se atreveron a in-
dagar nas redes sociais, como un espazo para a ensinanza e, o que é máis importante, a aprendizaxe. A 
todos eles e elas agradecémoslles a súa participación e ilusión pola innovación na educación. 

Adriana Gewerc Barujel
Ana Rodríguez-Groba

Fernando Fraga Varela

Coordinadores do monográfico

N S I N O

R e s u m o s
Resúmenes
Abst rac t s

REDES SOCIAIS ACADÉMICAS: MODA OU INNO-
VACIÓN? ACHEGÁNDONOS AO CONCEPTO E 
USO

Ana Rodríguez-Groba e Adriana Gewerc Barujel

Redes sociais/ educación / características /tipos

Social networks/ education/ type/ characteristics

As redes sociais comezan a introducirse no eido educa-
tivo. O concepto, as súas características, as posibilida-
des e limitacións e o compoñente pedagóxico destes 
espazos son analizados e expostos nun artigo que pre-
tende achegarnos a esta nova realidade.

Las redes sociales comienzan a adentrarse en el campo 
educativo. El concepto, sus características, las posibili-
dades y limitaciones y el componente pedagógico de 
estos espacios son analizados y expuestos en un artícu-
lo que pretende acercarnos a esta nueva realidad. 

Social networks have entered  the educational field. 
The concept, its characteristics, possibilities, limitations 
and the pedagogic component of these spaces are 

analyzed and presented in this article whose aim is to 
bring us closer to this new reality. 

COMPETENCIA E IDENTIDADE DIXITAL NA EDU-
CACIÓN PRIMARIA

Almunela Alonso Ferreiro

Competencia dixital / identidade dixital/ educación pri-
maria

Digital literacy/ digital identity/ Primary Education

As competencias dixitais vólvense fundamentais no 
mundo contemporáneo, facendo necesario botar una 
ollada ao currículo de primaria para ver como se están 
a ter en conta.

Las competencias digitales se tornan fundamentales 
en el mundo contemporáneo, haciéndose necesario 
observar el currículo de primaria para ver cómo están 
siendo contempladas.

Digital Literacies become fundamental in contempora-
neous world,  making it necessary to observe the pri-
mary curriculum to see how they are being taken into 
account.

TRATAMENTO DE DATOS PERSOAIS NAS REDES 
SOCIAIS: UNHA ANÁLISE PARA O CONTEXTO 
EDUCATIVO

Fernando Fraga Varela 

Redes sociais/ Profesorado/ LOPD

Social network/ Teacher/ COPPA

Abórdase o problema do uso de redes sociais en con-
textos educativos con alumnado menor de idade e as 
consecuencias que se derivan da aplicación da regula-
ción existente explorando o que supón tanto para os 
centros educativos coma para o profesorado. 

Se aborda el problema del uso de redes sociales en 
contextos educativos con alumnado menor de edad y 
las consecuencias que se derivan de la aplicación de 
la regulación existente explorando las consecuencias 
que suponen tanto para centros educativos como para 
profesorado. 

This article discusses the problem of using social net-
works in educational contexts involving  minors and 
the consequences derived from  the application of the 
existing regulation. It also explores the implications for 
both schools and teachers.

MENORES E INTERNET. CAPACITACIÓN PARA A 
SUPERACIÓN DE RISCOS

Miguel Ángel Casado del Río, Estefanía Jiménez Igle-
sias e Maialen Garmendia Larrañaga

Internet/ infancia/ adolescencia/ educación/ oportuni-
dades

Internet/ education/ childhood/ opportunitiesx

O seguinte artigo expón a necesidade de facer unha 
análise crítica dos riscos aos que os menores se enfron-
tan na internet e de capacitalos para que os superen 
fronte a estratexias restritivas que limiten o seu acceso.

El siguiente artículo expone la necesidad de hacer un 
análisis crítico de los riesgos a los que los menores se 
enfrentan en Internet y capacitarlos para que los su-
peren frente a estrategias restrictivas que limiten su 
acceso. 

The following article argues the need for making a criti-
cal analysis of the risks faced by minors on the Internet 
and for preparing them to handle such risks rather than 
imposing restrictive strategies limiting Internet access.

REDE SOCIAL EDUCATIVA EDMODO NA EDUCA-
CIÓN FÍSICA COMO FERRAMENTA DE INTEGRA-
CIÓN DAS TIC NA AULA ABALAR

Eduardo R. Rodríguez Machado

Proxecto Abalar/ redes sociais/ Edmodo/ educación 
física

Abalar Project/ Social Network/ Edmodo/ Physical Edu-
cation

O CEIP Raquel Camacho (A Coruña) incorpora ao seu 
Proxecto de Centro, na liña da innovación, programas 
educativos que contribúen a elevar a calidade do en-
sino dos nosos alumn@s. Aposta pola integración das 

TIC (das redes sociais, do libro dixital…), o que supón 
para o profesorado o reto de innovar nas súas prácticas 
docentes e ademais un cambio das infraestruturas físi-
cas e organizativas do centro. 

El CEIP Raquel Camacho (A Coruña) incorpora a su 
Proyecto de Centro, en la línea de la innovación, pro-
gramas educativos que contribuyen a elevar la calidad 
de la enseñanza de nuestros alumn@s. Apuesta por la 
integración de las TIC (de las redes sociales, del libro 
digital...), lo que supone para el profesorado el reto de 
innovar sus prácticas docentes y además un cambio de 
las infraestructuras físicas y organizativas del centro.

In the line of innovation, the CEIP Raquel Cama-
cho (A Coruña) incorporates within its   center project 
different educational programs which  contribute to 
increasing the quality of teaching  that  our  students 
receive. It bets on the integration of  ICTs (social net-
works, digital books...), which entails for the teaching 
staff the challenge of renewing their  educational prac-
tices and  also a change in  the physical and organiza-
tional infrastructures of the center. 

REDES SOCIAIS EDUCATIVAS NAS AULAS

Esther Fernández Pérez

Redes sociais educativas/ Edmodo/ RedAlumnos

Social network/ Edmodo/ Redalumnos

Na actualidade existen ao noso alcance plataformas 
virtuais baseadas nas redes sociais comúns que en-
gaden ferramentas educativas. Deste xeito, facilitan a 
docencia, motivan ao alumnado e, ao mesmo tempo, 
permiten unha vía de comunicación moi potente cos 
rapaces e rapazas. Son as redes sociais educativas.

En la actualidad existen a nuestro alcance plataformas 
virtuales basadas en redes sociales comunes que aña-
den herramientas educativas. De esta forma, facilitan 
la docencia, motivan al alumnado y, al mismo tiempo,  
permiten una vía de comunicación muy potente con los 
jóvenes. Son las Redes Sociales Educativas.

JNowadays there are virtual platforms based on com-
mon social networks which include educational tools. 
In this way, they facilitate teaching, motivate students 
and, at the same time, enable a very powerful com-

munication channel with young people. These are the 
Educational Social Networks .

EDU-AREA: NOVAS REDES SOCIAIS PARA A INNO-
VACIÓN DOCENTE

Manuel Caeiro Rodríguez

Innovación docente/ recursos educativos abertos/ pro-
sumidor

Teacher innovation/ REA/ prosumer

Os retos que presentan as novas tecnoloxías para os 
mestres poden ser abordados desde unha aproxima-
ción activa centrada na innovación co apoio clave nas 
redes sociais e modelos participativos, como o formu-
lado polos recursos educativos abertos.

Los retos que plantean las nuevas tecnologías para los 
profesores pueden ser abordados desde una aproxi-
mación activa centrada en la innovación con el apoyo 
clave de las redes sociales y modelos participativos, 
como el planteado por los Recursos Educativos Abier-
tos.

The challenges which new technologies pose to tea-
chers  can be addressed from an active approach fo-
cused on innovation supported by social networks and 
participative models, such as Open Educational Resou-
rces.

REDES SOCIAIS E EXPERIENCIAS NA FORMACIÓN 
UNIVERSITARIA

Carlos López Ardao

Redes sociais/ Web 2.0/ universidade/ aprendizaxe in-
formal/ aprendizaxe en rede

Social network/ Web 2.0/ university/ informal learning/ 
network learning

Os tradicionais LMS (Learning Management Systems) 
móstranse limitados e ineficientes ante unha nova for-
ma de aprender e traballar en rede, de forma colabora-
tiva en moitos casos, moito máis próxima ao concepto 
de SLE (Social Learning Environment), intimamente li-
gado ás redes sociais e á web 2.0. Neste artigo dis-
cútese sobre ambas aproximacións e coméntanse as 

experiencias de uso dunha plataforma de rede social 
educativa na Escola de Telecomunicación da Universi-
dade de Vigo.

Los tradicionales LMS (Learning Management Systems) 
se muestran limitados e ineficientes ante una nueva for-
ma de aprender y trabajar en red, de forma colaborati-
va en muchos casos, mucho más próxima al concepto 
de SLE (Social Learning Environment), íntimamente li-
gado a las redes sociales y la Web 2.0.En este artículo 
se discute sobre ambas aproximaciones y se comentan 
las experiencias de uso de una plataforma de red so-
cial educativa en la Escuela de Telecomunicación de la 
UVigo.

The traditional LMSs (Learning Management Systems) 
are limited and inefficient for a new way of connected 
learning and working, collaboratively in many cases, 
much closer to the concept of SLE (Social Learning En-
vironment), closely linked to social networks and Web 
2.0.This article discusses both approaches and presents 
the experience of using an educative social networking 
platform at the Telecommunication School of UVigo.

ADOLESCENTES, INTERNET E REDES SOCIAIS EN 
GALICIA. QUE DIN OS DATOS ACTUAIS E COMO 
PROMOVER O SEU USO RESPONSABLE?

Antonio Rial Boubeta, Carmen Barreiro Couto e Patri-
cia Gómez Salgado

Internet/ redes sociais/ novas tecnoloxías/ adolescen-
tes

Internet/ social network/ new technologies/ adolescent

O uso da internet e das redes sociais entre os adoles-
centes tradúcese en ocasións en sedentarismo, illamen-
to social, fracaso escolar e conflitos familiares, cando 
non en casos de ciberbullying, sexting ou sextorsión. 
Debemos ser conscientes de que comporta un novo 
contexto de interacción social, onde os nosos nenos e 
nenas se socializan e se educan. Tendo en conta que 
é a súa educación o que está en xogo, faise impres-
cindible dispor dun coñecemento rigoroso e profundo 
desta nova realidade, para artellar mecanismos que fa-
vorezan un uso responsable destas novas ferramentas.

El uso de Internet y las Redes sociales entre los ado-
lescentes se traduce en ocasiones en sedentarismo, 
aislamento social, fracaso escolar y conflitos familiares, 

cuando no en casos de ciberbullying, sexting o sex-
torsión. Debemos ser conscientes de que implica un 
novo contexto de interacción social, donde los niños 
y niñas se socializan y se educan. Habida cuenta de 
que es su educación lo que está en juego, se  hace 
imprescindible disponer de un conocimiento riguroso 
y profundo de esta nueva realidade, para articular me-
canismos que favorezcan un uso responsable de estas 
nuevas herramientas.

The use of the Internet and Social Networks use in ado-
lescents often translates into sedentarism, social isola-
tion, school failure, or family conflicts, and, in many ca-
ses, even into ciberbullying, sexting or sextortion.  We 
must be conscious that the Net implies a new social  
context of interaction where our children are sociali-
sed and educated. Taking into account that it is their 
education which is at stake, an in-depth and rigorous 
knowledge of this new reality is indispensable. It will 
allow articulating mechanisms that promote a respon-
sible use of the new information and communication 
technologies.  

REDEIRAS: A REDE SOCIAL DO PROFESORADO

Alejandro González Quintana e Juan Menéndez Rocha

Rede social/ profesorado/ Redeiras/ networking

Social network/ teacher/ Redeiras/ networking

Redeiras é unha rede social de carácter profesional di-
rixida ao profesorado dos centros educativos non uni-
versitarios de Galicia sostidos con fondos públicos, que 
lle proporciona á comunidade docente un espazo de 
comunicación e colaboración onde intercambiar ideas, 
propostas, recursos, actividades e iniciativas, promo-
vendo así unha filosofía de coñecemento aberto.

Redeiras es una red social de carácter profesional diri-
gida al profesorado de los centros educativos no uni-
versitarios de Galicia sostenidos con fondos públicos, 
que proporciona a la comunidad docente un espacio 
de comunicación y colaboración donde intercambiar 
ideas, propuestas, recursos, actividades e iniciativas, 
promoviendo así una filosofía de conocimiento abierto.

Redeiras is a social network of professional nature ai-
med at teachers of non-university educational centers 

supported with public funds in Galicia (Spain), which 
provides the teaching community with a space for com-
munication and collaboration to exchange ideas, pro-
posals, resources, activities and initiatives, promoting a 
philosophy of open knowledge. 

Nos últimos tempos as redes 
sociais fóronse converten-

do en espazos onde se desen-
volve a vida e pouco a pouco, 
aparecen experiencias que as 
utilizan con fins de aprendizaxe. 
Que obxectivos se perseguen? 
Que condicións impón a súa uti-
lización? Estamos fronte a unha 
nova moda pasaxeira ou será 
unha ventada que nos arrastra 
impoñendo o imprescindible 
cambio metodolóxico no ensi-
no?

QUE SON AS REDES 
SOCIAIS? 

Unha rede social é unha estru-
tura social formada por persoas 
ou entidades conectadas entre 

Redes sociais 
académicas: 
moda ou 
innovación?
Achegándonos 
ao concepto e 
uso

si por algún tipo de interese co-
mún. Estas redes existen dende 
séculos atrás, mais cando fala-
mos hoxe deste termo facemos 
alusión a aquelas ferramentas 
telemáticas de comunicación 
que teñen como base a web, 
que se organizan arredor de 
perfís persoais ou profesionais 
dos usuarios e que teñen como 
obxectivo conectalos. 

Cando estas relacións se crean 
para desenvolver procesos de 
ensino e aprendizaxe nun con-
texto de estudos oficialmente 
recoñecidos, podemos falar de 
redes sociais académicas. Tráta-
se non só dunha ferramenta uti-
lizada co alumnado, senón dun-

ha forma de entender o ensino 
e a aprendizaxe como procesos 
sociais, nos que o intercambio e 
a colaboración entre suxeitos re-
sulta un apoio fundamental para 
o desenvolvemento de propos-
tas que favorecen o crecemento 
individual (Dillenbourg, 1999). 

CONECTANDO ESCOLA E 
SOCIEDADE: A CARA E A 
CRUZ DAS REDES SOCIAIS

A explosión do uso e aparición 
do termo vén dada polos cam-
bios da web 1.0 á 2.0, ao pa-
sar dun modelo no que prima 
a información transmitida a un 
modelo que prima a informa-
ción compartida (O´Reílly, 2005) 
onde o usuario pode xestionar, 
crear e organizar o contido, su-
perando as barreiras de tempo 
e espazo que tiñamos ata o mo-
mento, posibilitando a interac-
ción tanto entre profesor/a e 
alumno/a, alumno/a e contido, 
profesor/a e contido, e entre os 
tres elementos entre si (Garrison 
e Anderson, 2005).

O seu maior logro e quizás 
unha das súas limitacións, con-
siste en establecer un vínculo 
entre a educación informal e a 
formal, onde os alumnos extra-
polan parte das estratexias e 
o manexo de ferramentas que 
utilizan no seu tempo libre, cara 
ao ensino formal, aproveitando 
o coñecemento destes espazos. 
Posibilítase enlazar, comentar e 
compartir contidos de carácter 
multimedia, podendo integrar 
parte do que acontece fóra da 
aula, e establecendo un contac-
to coa realidade nun contorno 
no que todos/as teñen voz. 

Porén, sabemos que as tecno-
loxías poden conformar espazos 
tan excluíntes coma calquera 
outro da sociedade (Jenkins, 
2008) e que aquilo que o alum-
nado aprende mediante o uso 
das redes sociais para o ocio 
non sempre é considerado ade-
cuado para ser trasladado á es-
cola. É necesario pensar profun-
damente en como debería ser 
ese cambio xa que hoxe se re-

quiren formas de pensamento e 
argumentación máis complexas 
ca o “gústame” das redes so-
ciais. Faise necesario un cambio 
de perspectiva nos contidos de 
ensino, cara a argumentacións, 
linguaxe e coñecementos máis 
rigorosos no contexto que nos 
rodea (Dussel, 2012).

CARACTERÍSTICAS 
E TIPOS DE REDES 
SOCIAIS. FORTALEZAS E 
DEBILIDADES  

As redes sociais “estritas” son 
aquelas cuxo foco de atención 
son as relacións entre as per-
soas, sen outro propósito en-
gadido. A proposta de ensino 
debe canalizar a súa flexibilida-
de, transformándoa para un de-
terminado contexto e aprovei-
tando o potencial educativo que 
ofrecen os intercambios. Debe-
mos distinguir entre as redes so-
ciais horizontais, aquelas onde o 
usuario se incorpora a unha gran 
rede que xa conta con usuarios, 
ou as verticais, creadas polos 
propios usuarios, que se poden 
pechar ao exterior e onde os 
seus usuarios están unidos por 
un interese común. Estas últimas 
adoitan adecuarse en maior me-
dida aos espazos académicos 
resolvendo algúns dos incon-
venientes, como o aloxamento 
dos datos en servidores propios 
dos centros educativos. Existen 
outras clasificacións por temáti-
ca, por actividade, por contido, 
etc., que mostran esta realidade 
de distintos xeitos. 

Entre os beneficios das redes 
sinálase que potencian o des-
envolvemento da competencia 
dixital e as habilidades e aptitu-
des para o traballo en equipo. 
Fomentan a aprendizaxe infor-
mal baseada na experiencia e 
a aprendizaxe social do indivi-
duo que aprende da comuni-
dade aqueles comportamentos 
que se consideran positivos ou 
útiles, e ademais póñense en 
marcha prácticas de socio-au-
torregulación das aprendizaxes 
(Järvelä e Järvenoja, 2011). As 

redes ofrécenlles aos estudan-
tes o acceso a un amplo mundo 
de información, posibilitándo-
lles a súa busca sobre calquera 
tema impartido na clase, do-
tándoos dun ámbito creativo 
con múltiples ferramentas e 
materiais, cos que poden crear 
produtos, construír identidades 
e recibir retroalimentación opor-
tuna. 

Algunhas das desvantaxes te-
ñen que ver coa privacidade 
dos datos e os aspectos legais 
relativos ao uso destes espazos 
por parte dos menores de ida-
de. Ademais, o feito de utilizar 
este espazo no que traballar con 
outros, non significa que todos 
participen igual e que todos 
saiban participar, xa que o co-
ñecemento de regras implícitas 
é una condición imprescindible 
para ter voz nestes grupos. A 
inclusión das redes sociais fai 
que as prácticas de ensino non 
poidan anticiparse por comple-
to (Gewerc e Armando, 2010) e 
pode caer na trivialidade, onde 
teñen lugar intercambios nos 
que o inmediato se atopa por 
riba da reflexión (Dussel, 2012).

MAIS ALÁ DA TECNOLOXÍA, 
PEDAGOXÍA

É necesario ir más alá dos usos 
banais ou superficiais destes es-
pazos. Unha proposta de ensino 
que os inclúa necesariamente 
abre o debate sobre o impres-
cindible cambio metodolóxico 
e a busca de novos modelos 
pedagóxicos; como  expón 
Adell (1998): “a nosa tarefa 
como educadores é explorar as 
posibilidades do novo medio 
para mellorar a nosa práctica 
e non reproducir vellos erros”. 
Isto require ir mas aló das mo-
das e crear un espazo fóra da 
aula onde atoparnos cos com-
pañeiros e outras persoas que 
nos axuden a medrar, abrindo o 
aula ao mundo exterior. Ir máis 
alá da moda, asentando os pia-
res fundamentais para o éxito 
educativo destes espazos e axu-
dar á creación de “intelixencia 
colectiva” (Lévy, 1997) aprovei-
tando a capacidade das comu-
nidades virtuais de estimular o 
coñecemento e a pericia dos 
seus membros. Espazos onde 
formar “prosumidores”, non 
só consumidores de contido, e 
aproveitar as novas canles para 
utilizar metodoloxías innovado-

PUBLICIDADE

ras, facilitando o desenvolve-
mento de estratexias de apren-
dizaxe para unha adaptación 
activa e crítica no século XXI. 
Isto implica favorecer que os lí-
mites entre educación formal e 
informal se esvaezan, ir alén da 
moda, asentando os piares fun-
damentais cara á mellora destes 
espazos educativos e dando 
pasos no camiño de aprender, 
un percorrido que se prolonga, 
agora máis ca nunca, ao longo 
das nosas vidas.  

O impacto das tecnoloxías 
dixitais na sociedade con-

temporánea está a provocar 
unha revolución social na que as 
formas culturais dos séculos XIX 
e XX, sólidas, estables e aparen-
temente duradeiras, están dan-
do paso a unha “modernidade 
líquida” (Bauman, 2007), carac-
terizada polo continuo cambio, 
a transformación constante e a 
inestabilidade.

Ante esta nova cultura dixital, 
diversos organismos internacio-
nais, como a OCDE, a UNESCO, 
a ONU e a UE, estanse a mani-
festar sobre a necesidade de 
incorporar nos sistemas educa-
tivos contidos relacionados co 

coñecemento das tecnoloxías 
e o seu uso. Neste impulso por 
educar en novas alfabetizacións 
xorden propostas que xiran 
arredor das novas competencias 
e saberes imprescindibles na 
era dixital. 

A Comisión Europea, desde o 
Instituto para Estudos de Pros-
pectiva Tecnolóxica (IPTS), 
propiciou así un proxecto para 
identificar e describir as com-
poñentes clave da competencia 
dixital (CD), que sirvan de marco 
común a nivel europeo, tendo 
como resultado a Digital Com-
petence (DIGCOMP) (Ferrari, 
2013). Este proxecto preséntase 
como un marco de referencia 

Almudena Alonso Ferreiro

Departamento de Didáctica e 
Organización Escolar

Universidade de Santiago de Compostela

almudena.alonso@usc.es 

Competencia e 
identidade dixital na 
educación primaria

ISSN: 1132-8932

Páx. 15-17



O TEMA / Redes sociais e ensino

16 REVISTA GALEGA DE EDUCACIÓN - NÚM. 62• XULLO 2015

no desenvolvemento da CD en 
Europa e invita ao debate e á 
reflexión arredor deste tema. 
DIGCOMP propón unha defini-
ción que trata de ser exhaustiva 
para recoller a complexidade 
do termo e pon en evidencia a 
relevancia desta competencia 
na sociedade da información 
na que nos atopamos. Neste 
estudo enténdese a CD como o 
conxunto de coñecementos, ha-
bilidades e actitudes necesarias 
para ter una inclusión plena na 
era dixital (Ferrari, 2013).

Nesta concepción, a CD refírese 
non só ao manexo instrumental 
de ferramentas tecnolóxicas, 
senón que deixa de lado esta 
visión restrinxida e amplíaa aos 
diferentes modos de comuni-
cación, recursos e prácticas, 
incluíndo competencias de 
pensamento crítico e reflexivo. 
Ademais DIGCOMP estable-
ce cinco áreas competenciais: 
Información, Comunicación, 
Creación de contido, Segurida-
de e Resolución de problemas; 
todas elas dimensións que de-
ben desenvolver as cidadás e os 
cidadáns para poder participar 
plenamente na era dixital.

Nesta proposta a identidade 
dixital (ID) aparece dividida en 
dúas competencias en dúas 
das áreas establecidas. Na área 
de Comunicación atopamos a 
competencia “Xestionar a iden-
tidade dixital” que fai referencia 
á creación e xestión da propia 
identidade en contornos en liña, 
así como á capacidade de pro-
texer a propia reputación e de 
facerse cargo de todos os datos 
que un produce nas diferentes 
aplicacións e nas súas contas. E 
na área de Seguridade atopa-
mos a competencia “protección 
de datos e identidade dixital”, 
que alude á concienciación 
acerca da protección dos datos 
persoais e da privacidade dos 
outros, e a actitudes seguras 
fronte a posibles fraudes, amea-
zas e ciberacoso.

A ID está pois estreitamente re-
lacionada coa CD e refírese tan-
to a experiencias en liña, como 
a experiencias fóra de liña, pois 
ambas forman parte do mundo 
real. É esa imaxe que proxecta-
mos sobre nós mesmos en so-
portes dixitais e tamén como o 
perciben os demais, estando di-

rectamente relacionada a identi-
dade coa reputación.

Na literatura especializada ato-
pamos moitas outras defini-
cións da CD, á que se fai alu-
sión tamén con nomenclaturas 
análogas como alfabetización 
dixital, multialfabetización ou 
competencia mediática. Esta di-
versidade na definición pon de 
manifesto a súa complexidade e 
controversia. E é neste contexto 
no que xorde o proxecto DIG-
COMP para tratar de estable-
cer un marco común en Europa 
para o desenvolvemento da CD 
e as súas dimensións; e é a pro-
posta que o Goberno español 
toma como referencia na última 
reforma educativa, a Lei orgá-
nica de mellora da calidade da 
educación (LOMCE).

ONDE ESTÁN A CD E A ID 
NO CURRÍCULO?

No contexto galego e español, 
a CD aparece por primeira vez 
na Lei orgánica de educación 
(LOE, 2006) e nos decretos que 
a desenvolvían, no ano 2007, 
como unha das oito compe-
tencias básicas. Nesta lei a 
competencia deuse en chamar 
“Tratamento da información e 
competencia dixital” e no seu 
discurso o foco estaba posto na 
dimensión informacional. Nes-
tes últimos anos produciuse una 
“modificación” da LOE dando 
lugar á controvertida LOMCE, 
que deu orixe a un novo decre-
to curricular en 2014, no que se 
establecen sete competencias 
clave, unha das cales é a “Com-
petencia dixital”. 

Estas competencias veñen defi-
nidas na Orde ECD/65/2015, do 
21 de xaneiro. A competencia 
que aquí nos atinxe cambiou o 
seu enfoque emerxendo unha 
nova definición conceptual 
baseada na do proxecto DIG-
COMP da Comisión Europea. 
Defínese a CD como o uso se-
guro, crítico e creativo das TIC 
para participar na sociedade 
e lograr os obxectivos que ca-
daquén se propón. Tómanse 

Cadro 1. As cinco áreas da competencia dixital do proxecto DIGCOMP 
(elaboración propia)

como referencia as cinco ca-
tegorías propostas (Cadro 1) 
como dimensións da CD. En-
tran en xogo outros elementos, 
aínda que a información segue 
a manterse como a dimensión 
principal.

A proposta da LOMCE como 
unha “modificación” á LOE di-
ficulta a súa lectura e converte 
en complexa e ardua a tarefa 
de atopar os elementos do cu-
rrículo que fan referencia á CD 
e á ID. Tras esta ardua lectura 
atopamos que hai un tratamen-
to desigual ao longo das áreas, 
dos obxectivos, dos contidos e 
dos criterios de avaliación, con 
mencións puntuais á compe-
tencia nalgúns bloques de con-
tidos. Dos catorce obxectivos 
para a educación primaria hai 
un directamente relacionado 
coa CD, o 3.i., que fai referencia 
ao uso das tecnoloxías no pro-
ceso de ensino e aprendizaxe 
cun sentido crítico nas mensa-
xes que se reciben e elaboran. 
Outro, o 3.j., que contribúe ao 
seu desenvolvemento, que alu-
de á construción de propostas 
audiovisuais.

A ID é un dos elementos que 
configura a dimensión comuni-
cativa da CD. Concretamente 
no desenvolvemento do currícu-
lo só hai unha mención nun con-
tido da área de valores sociais e 
cívicos que fai referencia á apli-
cación de condutas responsa-
bles no uso das TIC, en termos 
como autonomía, autocontrol, 
seguridade e sentido ético, e ta-
mén alude á análise da realida-
de que presentan os medios de 
comunicación para desenvolver 
a capacidade de elección críti-
ca e responsable. Isto evidencia 

carencias no tratamento da ID 
no currículo oficial, e especial-
mente bótase en falta a abor-
daxe da participación en liña, 
pois coa aparición da internet, 
da Web 2.0 e das redes sociais 
vólvese fundamental expresar-
se e participar en contornos 
virtuais, non só consumilos. E, 
como contrapunto, vólvese fun-
damental construír a propia ID. 
Para iso é necesario concienciar 
sobre os problemas comple-
xos que supón a privacidade, 
sobre o potencial impacto dos 
comentarios rexistrados na rede 
que permanecen para sempre 
e sobre a dificultade, cada vez 
maior, de xestionar o privado e 
o público nestes espazos. 

Ademais, na Lei hai un artigo 
orientado especificamente ás 
TIC, o 111 bis, no que se obser-
va o desexo dunha orientación 
cara a un modelo de dixitaliza-
ción da escola, no que o Go-
berno central tería adxudicadas 
as decisións sobre os contidos, 
equipamentos e requisitos refe-
ridos as TIC. Enténdense as TIC 
como ferramentas de apren-
dizaxe, ou sexa, trataríase de 

aprender das tecnoloxías, de 
empregalas como recursos di-
dácticos. Así e todo, para des-
envolver a competencia dixital 
precísase aprender coas TIC, 
solucionando problemas, pro-
ducindo creacións, etc.

Vivimos un momento no que 
para as escolas a incorpora-

ción de calquera forma de tec-
noloxía á docencia supón pen-
sar case de xeito automático na 
xestión dalgún tipo de conexión 
á rede. É difícil imaxinar un or-
denador usado por un alumno 
de forma illada, sen acceso a un 
contido dispoñible en internet 
sobre o que traballar. Mesmo 
os materiais educativos máis 
habituais nas escolas, os libros 
de texto, ofrecen ligazóns a 
todo tipo de contidos, materiais 
complementarios e exercicios. 
Ao mesmo tempo, dende hai 
uns anos vivimos unha auténtica 
revolución debida ao impacto 
que as redes sociais teñen na 

nosa sociedade. A participación 
nestes espazos fainos partícipes 
dunha forma diferente de xes-
tionar os procesos de ensino e 
aprendizaxe rompendo as estru-
turas de espazo e tempo tradi-
cionais nas aulas. Esváense as 
fronteiras entre o tempo escolar 
e o persoal, sendo as ferramen-
tas dispoñibles comúns en am-
bos os dous.

A NECESIDADE DE 
PARTICIPAR NAS REDES: A 
XESTIÓN DA PRIVACIDADE

Ante a repercusión que a nivel 
global están a ter estes espazos 
virtuais formúlasenos unha pri-
meira cuestión: pode permane-

cer a escola fóra desta realida-
de? Abrirse ao exterior a través 
do uso da rede ofrécenos unha 
morea de posibilidades máis 
aló de ser simples usuarios da 
información e recursos que 
están dispoñibles. Con todo 
estas oportunidades lévannos 
tamén a mostrarnos e ofre-
cer información persoal que 
en moitos casos se encontra 
pública sen que nós sexamos 
conscientes. A día de hoxe 
esta perspectiva é clave xa 
que “publicar voluntariamente 
contido elaborado por un mes-
mo como texto, fotos e vídeo 
converteuse en pedra angu-
lar da participación na era da 
web participativa” (Madden, 
Fox, Smith e Vitak, 2007: P2) 
. Isto enfróntanos ao reto da 
administración da información 
persoal, da nosa pegada dixi-
tal: non só nos debera de pre-
ocupar o que se mostra sobre 
nós de forma pública senón ta-
mén a xestión e o control des-
ta información. Estamos ante 
os elementos constituíntes do 
que se coñece como identida-
de dixital: “a expresión elec-
trónica do conxunto de trazos 
cos que unha persoa, física ou 
xurídica, se individualiza fronte 
aos demais” (Fernández Bur-
gueño, 2011: P2). O acceso a 
esta prodúcese a través dun 
proceso de recompilación dos 
datos sobre un determinado 

suxeito. Non obstante, a orga-
nización destas evidencias non 
convén deixala ao azar. Faise 
necesario adquirir un dominio 
das técnicas de xestión do que 
entendemos como público e 
privado para poñelo ao servi-
zo das persoas, xa que estes 
procesos son os que regulan a 
construción da nosa identidade 
dixital. Esta perspectiva sitúanos 
na necesidade de abordar estes 
aspectos dende o ámbito esco-
lar xa que cando falamos de re-
des sociais no ámbito educativo 
nos estamos a enfrontar a este 
tipo de cuestións.

ALGUNHAS LIMITACIÓNS 
EN SERVIZOS DE INTERNET 
PARA OS MENORES DE 
IDADE

O uso de calquera servizo dis-
poñible na internet é tan sinxelo 
como cubrir un pequeno formu-
lario que en moitos casos non 
supón ningún tipo de dificultade 
para o alumnado. Non cabe dú-
bida: se estivésemos falando de 
alumnado con maioría de idade 
non teriamos ningún problema 
pero con menores encontrámo-
nos con marcos reguladores es-
tritos e definidos.

Temos que ter en conta que for-
mamos parte dunha rede global 
onde os servizos dispoñibles 
non sempre se encontran no 
noso contexto: é habitual que 

os provedores teñan a súa sede 
en calquera punto do globo. 
Estas plataformas teñen meca-
nismos de control da idade dos 
usuarios que se derivan da regu-
lación existente nos países nos 
que se desenvolven e que limi-
tan ou impiden o seu uso.

E todo comeza por algo tan 
simple como ter unha conta 
de correo electrónico. Abrimos 
contas co alumnado de forma 
masiva sen máis? Mesmo este 
paso podería converterse, sen 
decatarnos, na activación dun 
conxunto de ferramentas dun 
mesmo provedor, por exemplo 
Google ou Yahoo, con todos 
os servizos integrados (entre 
outros, correo, redes sociais, ví-
deos e fotografías). A creación 
dunha conta xeral neste sentido 
achegando datos reais en me-
nores de 13 anos, a idade de 
referencia en moitos países fóra 
do noso contexto, lévanos a 
unha anulación do proceso sim-
plemente porque “debes reunir 
certos requisitos de idade” caso 
de Google ou porque “non po-
demos procesar o teu rexistro” 
no caso de Yahoo.

A REGULACIÓN DAS REDES 
SOCIAIS

Por que 13 anos? A participa-
ción de menores ten regulación 
na Children’s Online Privacy and 
Protection Act (COPPA) ameri-
cana que esixe a autorización 
dos pais, das nais ou dos titores 
legais para poder recoller no 
seu servizo información persoal 
identificable para os menores 
desta idade. En España a si-
tuación é moi semellante. Aquí 
a idade de referencia é de 14 
anos, a mesma que se deriva 
da lexislación española de pro-
tección de datos (LOPD) regu-
lada a través do Real decreto 
1720/2007, do 21 de decem-
bro, polo que se aproba o Re-
gulamento de desenvolvemen-
to da Lei orgánica 15/1999, do 
13 de decembro, de protección 
de datos de carácter persoal. 
No seu artigo 13. que regula o 
consentimento para o tratamen-

to de datos de menores de idade 
indícanos que “poderá proceder-
se ao tratamento dos datos dos 
maiores de catorce anos co seu 
consentimento, agás naqueles 
casos nos que a lei esixa para a 
súa prestación a asistencia dos 
titulares da patria potestade ou 
tutela”. Para ter unha visión xeral 
dos principais servizos e as ida-
des mínimas podemos acceder 
na web http://terminosycondi-
ciones.es/edad/ a unha base de 
datos actualizada con preto de 
300 servizos e as súas restricións 
de idade.

Vexamos un exemplo concreto 
no caso da rede social Tuenti: 
seguindo o marco lexislativo ac-
tual recoñécese unha limitación 
explícita ao indicarnos que “o ac-
ceso e uso de Tuenti está prohi-
bido aos usuarios menores de 14 
anos” permitindo o seu uso “de-
bida autorización parenteral dos 
seus pais e/ou titores legais”. 
Non obstante, no rexistro encon-
trámonos cunha limitación que é 
contraditoria con esta autoriza-
ción: as datas dispoñibles para 
a creación da conta teñen como 
límite o ano 2001 para indicar a 
idade o que deriva en que todos 
os usuarios deben ter un mínimo 
de 14 anos para a activación do 
servizo.

Poderiamos pensar que esta li-
mitación é de doada solución 
grazas ao uso de servizos que 
empregan códigos por parte do 
profesorado para a activación do 
alumnado. Este é o caso de sis-
temas como Edmodo ou RedA-
lumno: este código compártese 
só co alumnado da nosa clase. 
Non obstante, a facilidade de 
utilización deste proceso non nos 
exime de seguir cumprindo os re-
quisitos da lexislación de protec-
ción de datos pero necesitamos 
ter autorización por escrito dos 
titores legais do noso alumnado 
para o uso destes sistemas. Cabe 
a posibilidade de usar perfís fic-
ticios, alcumes de identificación 
que en ningún momento supo-
ñan a utilización de datos reais. 
Así se chega a facer explícito nas 

propias páxinas webs dalgúns 
destes servizos, ofrecendo un 
uso que aparentemente supe-
ra as limitacións da lexislación. 
Non obstante, quen pode ga-
rantir que o alumnado non che-
gue a ofrecer datos persoais 
que permitan a súa identifica-
ción? Doutra banda, dende 
un punto de vista educativo, 
é conveniente traballar publi-
camente de forma anónima? 
Tamén temos que ter en conta 
o dereito, aínda en caso de ter 
consentimento, da cancelación 
da información do alumno, e 
que deberá ser atendida nun 
prazo de 10 días segundo o ar-
tigo 16 da LOPD.

Sen dúbida corremos o risco 
de que a situación aparente 
unha esixencia que nos limite 
no uso de redes sociais, pero 
isto non ten que supoñer un 
problema: estamos en condi-
cións de poder garantir todas 
estas condicións con certa faci-
lidade. Simplemente debemos 
contar previamente coas auto-
rizacións das familias informan-
do da nosa actividade.

Os procesos de adopción 
dunha tecnoloxía a escala 

social comportan unha notable 
complexidade. E máis aínda, 
cando esta tecnoloxía, como 
ocorre no caso das ferramentas 
que internet pon a nosa disposi-
ción, tamén está ao alcance dos 
menores. Dende o punto de 
vista dos adultos, os pequenos 
non teñen a experiencia requi-
rida para asumir e interpretar 
as mensaxes que lles chegan 
a través desta vía, e tense por 
parte de moitos unha particular 
precaución respecto dos conti-
dos aos que a navegación, cada 
vez máis individual, temperá e 
intensa, os pode expoñer.

Esta formulación, de a cabalo 
entre a desconfianza e o razoa-
ble paternalismo, non é novo. 
A mediados do século pasado, 
a implantación da televisión de 
modo masivo en todas as ca-
pas da sociedade supuxo unha 
gran preocupación. Os supos-
tos efectos que os contidos te-
levisivos puidesen exercer sobre 
os menores xeraron correntes 
de preocupación que a día de 
hoxe, lonxe de superarse, rea-
parecen de maneira periódica 
coincidindo sobre todo con epi-
sodios puntuais do que se per-
cibe como desviación xuvenil. 
Aínda que non hai evidencias 
científicas incontestables e uná-
nimes ao respecto, cando fallan 

as explicacións dende outros 
ámbitos, os medios de comu-
nicación tenden a ser sinalados 
como responsables da difusión 
de contidos pouco adecuados, 
aínda que difusamente influen-
tes na infancia. Con todo, hai 
tempo que a televisión non é a 
única ferramenta comunicativa 
examinada con esa prevención. 
O desenvolvemento da indus-
tria do videoxogo acentuou esa 
preocupación, en particular en 
relación cos contidos violentos. 
Con estas cuestións aínda vixen-
tes, internet deu en facer este 
panorama máis complexo. 

Pero esta complexidade non im-
plica forzosamente un empeo-
ramento das condicións obxec-
tivas nas que as rapazas e os 
rapaces de hoxe se relacionan 
coa tecnoloxía e a comunica-
ción. Da man da popularización 
do acceso á internet aparece 
tamén un grande abano de po-
sibilidades para a creación e o 
desenvolvemento persoal, a 
aprendizaxe e o acceso á  infor-
mación dun modo que as xera-
cións previas nin soñaramos.

De feito, a incorporación des-
tas posibilidades aparece como 
unha oportunidade fabulosa 
para o sistema educativo; po-
rén é necesario reflexionar polo 
miúdo sobre o modo no que se 
realiza. Para que sexa útil e pro-
dutiva esta incorporación terá 
que realizarse sobre a certeza 
dunhas evidencias que avalen 
a súa implantación e un modelo 
pedagóxico que o sustente e, 
por suposto, dotando os cen-
tros das ferramentas e da for-
mación necesaria. É importante, 
pois, subtraerse –especialmente 
as administracións- das presións 
comerciais que poden levarnos 
–como xa o fixeron nun pasado 
próximo- a importantes investi-
mentos tecnolóxicos de dubido-
sa efectividade. 

O sistema educativo está dando 
importantes pasos na incorpo-
ración da internet e das novas 
tecnoloxías no currículo escolar 
e, paralelamente a esa apren-

dizaxe, estase realizando un 
importante labor de promoción 
dun uso seguro da internet. É 
importante recordar que escolas 
e colexios son a canle máis efi-
ciente e xusta para poder chegar 
a todos os nenos e nenas, aínda 
que a limitación dos recursos –
tanto técnicos como humanos– 
fai que que non se alcanzase o 
nivel desexable nas competen-
cias de seguridade dos meno-
res, nin na maioría dos aspectos 
relevantes da “alfabetización 
tecnolóxica”. En calquera caso, 
o papel da escola non ten que 
limitarse a proporcionarlle ao 
alumnado coñecementos tecno-
lóxicos; o  obxectivo ten que ser 
dotalo das capacidades que lle 
sirvan para alcanzar unha alfabe-
tización crítica que lle permitan 
comprender en toda a súa com-
plexidade os novos fenómenos 
de comunicación e formar parte 
activa deles.

É certo que no camiño cara a 
esas oportunidades aparecen 
certos riscos aos que os peque-
nos internautas poden verse ex-
postos, e algúns deles resultan 
considerablemente graves. Ter-
mos como grooming, sexting o 
ciberbullying fixéronse un oco 
importante nos medios de co-
municación alertando das novas 
realidades que poden supoñer 
una ameaza para os menores, e 
nese camiño, tamén abriron un 
importante debate na socieda-
de sobre o uso que os menores 

deben facer da tecnoloxía. Este 
debate é positivo, pero para 
que sexa útil é imprescindible 
que se leve a cabo lonxe do 
alarmismo e do sensacionalismo 
co que xeralmente se presenta. 

Pode parecer complicado pedir-
lles aos medios que manteñan a 
calma á hora de informar sobre 
perigos, acosos, axexos e, en 
xeral, problemas derivados ou 
relacionados dalgún modo coa 
tecnoloxía. Pero resulta igual-
mente importante recordar que, 
sobre a base de datos dos es-
tudos empíricos, a maioría dos 
menores saben e teñen a capa-
cidade de superar os riscos aos 
que se enfrontan sen chegar a 
sufrir ningún dano. É dicir, can-
do ao navegar por internet de-
tectan algo que presumen que 
pode chegar a ser perigoso eví-
tano sen que isto lles chegue 
a supoñer problemas de gran 
relevancia. Esta diferenciación 
entre o risco e o dano é fun-
damental para examinar estas 
cuestións na súa xusta medida. 

Co fin de poder contrastar em-
piricamente a diferenza entre 
risco e dano, no traballo rea-
lizado por EU Kids Online (Li-
vingstone et al, 2011) pregun-
touse aos menores usuarios de 
internet se encontraran diversos 
tipos de riscos e, nese caso, se 
se sentiran “molestos” a causa 
de tales riscos, definindo esa 
sensación como algo que “te 
fixo sentirte incómodo, desgus-

tado, ou sentir que non deberías 
telo visto”. Polo que respecta ás 
súas experiencias persoais, unha 
minoría -o 12%, un de cada oito- 
recoñece terse sentido molesto 
por algo en internet durante o 
ano precedente á realización da 
enquisa. Estes datos poñen en 
evidencia a necesidade de ter 
en conta tamén o menor como 
un suxeito activo na busca da 
súa seguridade e fortalecer as 
súas capacidades para dotalo 
do criterio que lle permita evitar 
que algunhas situacións de risco 
que inevitablemente pode, en-
contrar deriven en dano.

Ante algúns discursos catastro-
fistas sobre os efectos das no-
vas tecnoloxías ás veces xorde a 
dúbida sobre se a orixe destes 
é realmente o temor sobre uns 
posibles efectos en menores ou 
a incapacidade e impotencia 
por adecuarnos e comprender 
un medio que cambia dema-
siado rápido e desafía as no-
sas concepcións do que son as 
relacións, a comunicación ou a 
amizade.

En calquera caso isto non limi-
ta o papel das familias e dos 
centros escolares na tarefa de 
reducir estes riscos todo o que 
sexa posible. Esta obriga faise 
especialmente no caso dos cen-
tros en canto ao ciberbullying 
(ciberacoso ou acoso a través 
da rede). Resulta indispensable 
que se poñan todas as medidas 
e protocolos necesarios en mar-
cha para a xestión dos casos de 
acoso que lle poidan axudar ao 
profesorado a identificar e dar 
os pasos adecuados para elimi-
nar esa situación.

Na internet como en calquera 
outra actividade cotiá o risco 
vai estar presente e é imposible 
que desapareza por completo. 
O reto da investigación é buscar 
fórmulas para que ese risco se 
minimice na medida do posible 
e, sobre todo, indagar para co-
ñecer os motivos e as situacións 
nas que se chega a producir un 
dano para os menores. Os que 
traballamos na investigación 

destes fenómenos, tanto na 
rede europea de investigación 
EU Kids Online, como  noutros 
grupos de investigación, temos 
a obriga de formularmos es-
tas cuestións de forma crítica 
e transmitir esta información a 
quen, como o profesorado, tra-
balla en contacto con mozos e 
mozas e lles transmiten a forma-
ción e o coñecemento necesario 
para facer un uso máis respon-
sable das tecnoloxías. 

A rede social 
educativa 
Edmodo na 
Educación Física 
como ferramenta 
de integración das 
TIC na aula Abalar

Eduardo R. Rodríguez Machado

Mestre do CEIP Raquel Camacho da 
Coruña

upa@edu.xunta.es 

O noso centro participa no 
Proxecto Abalar e dende 

os seus inicios estamos a utilizar 
diferentes ferramentas para a 
mellora da calidade educativa. 
Neste curso participan catro au-
las de 5º e 6º de educación pri-
maria, cun total de 92 alumnos 
e alumnas.

Na utilización das redes sociais 
decantámonos, en principio, 
por Edmodo (http://www.ed-
modo.com/) debido a que é 
unha plataforma social educa-
tiva gratuíta que permite a co-
municación entre o alumnado 
e o profesorado nun ámbito 
pechado e privado a xeito de 
microblogging. A súa utilidade 

radica en que permite dispo-
ñer dun medio de comunica-
ción alternativo cos alumnos, e 
entre eles mesmos, privado e 
seguro. A función das familias 
tamén resulta fundamental. Para 
iso, reciben a principio de curso 
unhas leccións teórico-prácticas 
que comparten con mestres/as 
e alumnos/as para que o orde-
nador sexa considerado un útil 
máis de estudo. Explícaselles en 
que consiste o método de tra-
ballo que imos utilizar. Pedímos-
lles a súa implicación. E dámos-
lles unhas pequenas nocións 
para que traballen cos seus fillos 
na casa.

Con respecto a  Edmodo, uti-
lizámolo para enviar as tarefas, 
corrixir e cualificar os traballos; 
os arquivos, enlaces, vídeos ou 
presentacións que se remiten a 
través de mensaxes ou asigna-
cións almacénanse automatica-
mente na biblioteca da plata-
forma. Dende hai catro cursos 
xestionamos as nosas “aulas vir-
tuais” nesta plataforma, na que 
se rexistraron os nosos alumnos 
co consentimento dos seus pais.

Obxectivos:

- Recoñecer as TIC como un ele-
mento cotián do noso ámbito.

- Fomentar o cambio na meto-
doloxía no traballo da aula.

- Uso de Edmodo nas progra-
macións de aula e na prepara-
ción das clases de Educación 
Física.

- Coñecer e utilizar as ferramen-
tas para integrarse en redes so-
ciais, achegando as súas com-
petencias ao crecemento destas 
e adoptando as actitudes de 
respecto, participación, esforzo 
e colaboración que posibiliten a 

creación de producións colecti-
vas.

ÁMBITOS VIRTUAIS DE 
ENSINO-APRENDIZAXE NA 
EDUCACIÓN FÍSICA

A nosa aula Abalar no proceso 
de ensino-aprendizaxe da Edu-
cación Física utilizámola para a 
explicación teórica de concep-
tos que estamos a traballar e 
que logo levaremos á práctica. 
Para iso servímonos de diferen-
tes ferramentas web 2.0., blogs, 
o servidor do centro, o espa-
zo Abalar e a rede social Edmo-
do.

Utilizamos Edmodo porque 
se pode dispoñer dun espazo 
virtual seguro e privado onde 
alumnado e profesorado inte-
ractuan no proceso de ensino-
aprendizaxe.

Ademais permítenos:

- Asignar tarefas, tanto indivi-
duais como a grupos e subgru-
pos.

- As redes creadas son total-
mente invisibles ao exterior. O 
profesor dispón do control total.

QUE FACEMOS CON 
EDMODO NA CLASE DE 
EDUCACIÓN FÍSICA?

- Comunicación alumnado/pro-
fesorado/familias.

- Explicación de conceptos da 
materia.

- Enviar traballos que os alum-
nos poden responder en forma 
de proba tipo test, texto simple, 
asignación de tarefas, enqui-
sas...

- Recordar os deberes da cla-
se presencial, saídas, activida-
des,…

Unha clase práctica duraría uns 
20 minutos utilizando os mini-
portátiles explicando a teoría. 
No momento de elaboración 
deste artigo estamos a traba-
llar os xogos; accedendo á rede 
de Edmodo podemos traballar 
actividades de xogos a través 
de webquest, Edilim, Exe-lear-
ning, Hotpotatoes, Ardora...

O alumno participa no proceso 
de ensino-aprendizaxe nun es-
pazo virtual e asignamos tarefas 
tanto individuais como en pe-

Figura 1: Estrutura TIC do noso centro

queno grupo. Ademais utiliza-
mos outras ferramentas como o 
libro dixital Edixgal da editorial 
Netex ou Edebé para completar 
o contido.

A Educación Física beneficiara-
se das TIC, pero indubidable-
mente a “competencia dixital e 
sobre o tratamento da informa-
ción” tamén se estimula dende 
o potencial da actividade física. 
O alumnado sente curiosida-
de por verse nos vídeos ou fo-
tografías, manexar programas 

que lles serviron ou lle servirán 
na materia, coñecer resultados, 
clasificacións, calendarios… O 
concepto do uso das TIC máis 
como medio que como fin, en-
contra na Educación Física un 
aliado fundamental.

CONCLUSIÓNS

Se estamos realmente implica-
dos na utilización dos recursos 
TIC, e usamos diferentes ferra-
mentas informáticas co noso 
alumnado (sobre todo na inter-
net), o uso dunha rede social 

Red Edmodo

como Edmodo pode contribuír 
a isto de moitos xeitos:

• Substitúe de xeito efectivo a 
outros sistemas de comunica-
ción: a dificultade de ter un co-
rreo electrónico por alumno/a 
vese resolto grazas ao uso dun-
ha rede social educativa na que 
o alumnado pode participar sen 
deixar datos persoais.

• Permite acceder aos materiais 
dende fóra do centro.

• Edmodo permite a participa-
ción das familias, se fose do seu 
interese, dándolles acceso uni-
camente á información do seu 
fillo ou filla.

• Dispoñen de todas as caracte-
rísticas de traballo que definen 
a web 2.0, incluso o uso de re-
cursos multimedia a través de 
códigos inseridos, o que nos 
permitirá ter dentro do espazo 
comunitario os vídeos, imaxes, 
sons e textos publicados na web 
sen necesidade de saír da rede 
social para traballar con eles.

E finalmente, se cadra unha das 
funcións máis importantes, axu-
da os nosos alumnos e alumnas 
a entender a rede a as súas po-
sibilidades comunicativas e de 
organización da información 
dun xeito titorizado, no que 
ademais hai que cumprir unhas 
normas. Deste xeito estaremos 
contribuíndo á súa formación 
non só de cara ao ensino formal 
senón tamén como persoas do 
século XXI, usuarios/as actuais 
ou próximos de redes sociais 
abertas nas que en moitos casos 
ninguén os orienta nin axuda a 
manexar.

   
   NÚMERO DE PRAZAS:
   1ª PREINSCRICIÓN: 

   DURACIÓN: 

INFORMACIÓN 

PUBLICIDADE

PUBLICIDADE

UNIVERSIDADE DA CORUÑA 

MESTRADO UNIVERSITARIO EN DIRECCIÓN, XESTIÓN E INNOVACIÓN

FACULTADE DE C. DA EDUCACIÓN 
CURSO 2015 – 2016 

Redes sociais 
educativas nas 
aulas

Esther Fernández Pérez

Asesora TIC no CAFI 
(Centro Autonómico de Formación e 
Innovación)

cafi.tic.programas@edu.xunta.es

No curso 2011-12 catro pro-
fesoras e un profesor do 

CPI Alfonso VII de Caldas de 
Reis (Pontevedra) decidimos 
aventurarnos nun seminario 
que titulamos “O uso das redes 
Sociais educativas na aula”. A 
intención era estudar este tipo 
de redes especialmente adap-
tadas ao ámbito educativo xa 
que, baixo o noso punto de vis-
ta, aglutinan o funcionamento 
xeral dunha rede social típica 
xunto cun nivel de privacidade 
e supervisión adecuado ao noso 
traballo como docentes.

A xustificación para embarcar-
nos nesta experiencia era que 
traballabamos aspectos das no-

sas materias a través de blogs, 
ou usabamos ferramentas da 
web 2.0, detectando certas ca-
rencias sobre todo de necesi-
dade organizativa do material, 
presentación de tarefas ou tra-
ballos do alumnado e comuni-
cación con este.

Poderiamos pensar que estes 
aspectos os solucionaban as 
aulas virtuais tipo Moodle, coas 
que traballa moito profesora-
do. Pois ben, este tipo de redes 
coas que experimentamos cum-
pre, en maior ou menor medida, 
moitas das funcións dun Moodle 
pero engaden algo máis: unha 
interface semellante ás redes 
sociais coas que os nosos alum-

nos pasan moito tempo de ocio 
e sobre todo unha facilidade 
de comunicación, intervención 
e participación do alumnado 
que, na miña opinión, as aulas 
virtuais non dan. Por suposto, 
todo depende do xeito co que 
se queira traballar. 

QUE REDES USAMOS?

Naquel momento comezamos 
probando coas redes educati-
vas que posuían plans gratuítos: 
Edmodo, RedAlumnos, Grouply 
e Socialgo. Segundo avanzou o 
curso, Grouply fíxose de pago e 
Socialgo resultounos pouco ou 
nada amigable. Finalmente en-
tón analizamos en profundidade 
Edmodo e RedAlumnos. 

As dúas teñen tres perfís de 
rexistro e entrada na rede: 
alumno, profesor e titor. Des-
taco neste punto algo que me 
parece fundamental: ningunha 
delas esixe correo electrónico 
para o rexistro e uso da aula no 
perfil alumno. Isto aforra moitas 
preocupacións con respecto á 
creación de contas de correo 
para menores. 

A interface e o funcionamento 
en ambas as dúas redes é moi 
intuitiva, amigable e tremenda-
mente semellante a redes so-
ciais como Facebook e Tuenti 
(moi de moda entre os alumnos 
naquel momento). Os grupos 
ou aulas que se crean son total-
mente pechados, ninguén sen 
código asignado polo profesor 
pode acceder á aula e, por su-
posto, os perfís de alumno e ti-
tor non poden engadir a novos 
membros. En realidade asemé-
llase moito a un grupo pechado 
de Facebook.

COMO AS USAMOS E PARA 
QUE?

• Presentar información en 
distintos formatos (pois póden-
se subir PDF, DOC, PPT, MP3, 
WAV), e proporcionar docu-
mentación, ligazóns a webs, 
actividades de reforzo e amplia-
ción, cuestionarios, audios, etc. 
Como profesora de música que 

son neste punto fago fincapé en 
que posúen o seu propio repro-
dutor de audio, polo que cando 
compartes un MP3 non necesi-
tas subilo previamente a un ser-
vizo de almacenaxe de audio en 
rede.

• Establecer comunicación 
asíncrona co alumnado. Aten-
demos sobre todo a demanda 
do propio alumnado con reso-
lución de dúbidas. Este aspec-
to foi altamente valorado polo 
alumnado. Observamos que ha-
bía alumnos e alumnas que non 
facían preguntas de dúbidas na 
clase e si a través da rede. 

• Facer seguimento do traba-
llo e avance de adquisición de 
contidos e competencias do 
alumnado a través do sistema 
de cualificación propio da pla-
taforma. O alumno ten acceso 
ás súas cualificacións e ao seu 
progreso, dende calquera sitio 
a calquera hora. O noso traba-
llo de corrección e organización 
da materia viuse mellorado con 
esta opción. 

• Facilitarlles ás familias o se-
guimento dos progresos e tra-
ballos dos seus fillos a través 
da rede. Os titores do alumno 
dispoñen dun código de acce-
so co cal entran no perfil do seu 
fillo, poden ver as cualificacións 
recibidas, o estado das tarefas e 

comunicarse co profesor. Todo 
isto o poden facer dende cal-
quera dispositivo ou ordenador 
con conexión a internet en cal-
quera horario. Esta posibilidade 
foi moi valorada polas familias 
do noso alumnado. 

• Biblioteca: cada usuario dis-
pón dun lugar de almacenaxe 
asociado ao seu perfil no cal 
pode crear cartafoles e subir 
arquivos.  O alumnado pode 
ter os seus arquivos á súa dis-
posición de xeito online, cousa 
que agradecen. Dependendo 
da rede pode ter conexión con 
outros servizos de almacenaxe, 
como Google Drive ou Drop-
box.

• Uso da mensaxería interna. O 
sistema de mensaxería permite 
a comunicación privada entre o 
profesor e o alumnado nas dúas 
redes estudadas. Dependendo 
da rede pode permitir tamén 
a comunicación privada entre 
alumnado ou non. Aquí hai que 
ter en conta as preferencias de 
cadaquén; podemos pensar 
que sen posibilidade de men-
saxería privada entre os alum-
nos e alumnas estamos a salvo 
de conversas inadecuadas pero 
tamén se lle quita certo carácter 
social á propia rede. 

• Creación de subgrupos e 
asignación de tarefas. Esta op-

ción é moi útil para a realización 
de traballos colaborativos entre 
o alumnado. Pódeselles asignar 
tarefas diferentes permitindo a 
creación de agrupamentos va-
riados, atendendo así a necesi-
dades educativas variadas.

• O calendario de eventos fa-
cilita a organización individual 
de cada perfil e a dos grupos, 
ademais de poder usarse como 
axenda.

• Finalmente axuda que exista 
unha App para móbil. Moitos 
dos nosos alumnos dispoñían 
de móbil con conexión a inter-
net polo que tamén se conec-
taban a través da aplicación do 
móbil.

IMPACTO NA AULA E 
CONCLUSIÓNS

Como remate e avaliación do 
seminario recollemos as opi-
nións do alumnado e das fa-
milias así como a nosa propia 
autoavaliación como docentes. 
Segundo o alumnado da ESO, o 

máis valorado foi a posibilidade 
de consultar dúbidas, ter toda 
a documentación da materia á 
man e os traballos colaborati-
vos. O alumnado de PCPI des-
tacou igualmente a posibilidade 
de comunicarse co profesor nos 
días da semana nos que estaban 
no seu lugar de prácticas. As fa-
milias establecen como punto 
forte a motivación que notaron 
nos seus fillos e fillas para usar 
este tipo de ferramentas e un 
cambio de actitude cara a me-
llor con respecto ao estudo das 
materias.

Como docentes sacamos moito 
proveito da experiencia; mello-
rou a calidade do noso traballo, 
aumentou a nosa motivación  e 
permitiunos certo cambio me-
todolóxico dirixido cara a unha 
aprendizaxe máis competencial. 
Por último, o alumnado conse-
gue un protagonismo e unha 
autonomía que axuda a mellorar 
o ambiente nas aulas. 

PUBLICIDADE

Durante os últimos anos es-
tamos a ser testemuñas de 

moitos cambios tecnolóxicos 
que teñen un impacto directo 
nas nosas vidas, tamén no eido 
educativo. Non é nada estraño 
atopar nas aulas ordenadores 
e encerados dixitais, cativos 
que navegan pola rede con to-
tal soltura, blogs de aula cheos 
de contidos multimedia, etc. As 
tecnoloxías están vivas e forman 
parte das nosas vidas. Agora 
ben, como mestres/as presén-
tasenos un reto: que facer con 
elas nas nosas aulas?

En moitas ocasións o reto tec-
nolóxico para o profesorado 
abórdase como un problema 

de “adopción”. As respostas 
pasarían entón pola formación e 
capacitación: materiais, cursos, 
seminarios, talleres, etc. Con 
todo, hai dúas compoñentes 
que sinalan a necesidade dou-
tro tipo de enfoque. En primeiro 
lugar os cambios que se están 
producindo non son só tecnoló-
xicos, senón tamén sociais, cul-
turais e pedagóxicos, polo que 
é preciso non só empregar as 
novas tecnoloxías, senón tamén 
as prácticas. En segundo lugar, 
a rapidez e a continuidade coa 
que acontecen os cambios. Ter 
coñecementos non abonda, 
dada sempre a súa limitación; 
no entanto fíxose moi impor-
tante ter a capacidade de ad-

Manuel Caeiro Rodríguez

Escola de Enxeñaría de Telecomunicación, 
Universidade de Vigo

manuel.caeiro@uvigo.es

Edu-AREA: novas 
redes sociais para a 
innovación docente

quirir novo coñecemento, de aí 
a importancia da competencia 
“aprender a aprender”. Neste 
escenario, como mestres/as, 
que temos que “adoptar”? As 
tecnoloxías? As prácticas? Ade-
mais se o importante non é o 
coñecemento senón aprender 
a aprender, non debéramos nós 
empezar por aí?

A “adopción” non resulta sufi-
ciente para afrontar o reto tec-
nolóxico e debemos formular 
outra aproximación: a “innova-
ción”. Como profesores/as non 
debemos conformarnos só con 
“adoptar”; debemos ir máis alá 
asumindo un papel relevante en 
relación co que acontece nas 
nosas aulas, pasando da “pa-
sividade” a unha posición “ac-
tiva”, mediante a que nos pro-
poñemos introducir cambios e 
valorar as súas vantaxes. Poñer 
o foco na “innovación” require 
ir na procura de solucións que 
permitan a actualización, a pos-
ta en práctica e a mellora conti-
nua, contribuíndo a xerar novo 

coñecemento e a compartilo 
con outros.

Este cambio de punto de vista 
xa comezou en moitos eidos, 
tamén no educativo. De forma 
xeral recoñecemos novos con-
ceptos como “Web 2.0”, “pro-
sumidor” ou “curador”, que fan 
referencia a un rol máis activo 
dos usuarios. No eido educa-
tivo pódense atopar redes so-
ciais nas que se atopan estes 
conceptos: #Guappis, Redeiras, 
Tiching, Didactalia, etc. Pero 
pódese ir un paso máis alá da 
man dos recursos educativos 
abertos (REA)1. Este concepto 
ten como requisito clave, for-
mulado desde o “movemento 
aberto” e seguindo o exemplo 
do software libre, que se pro-
porcionen os ficheiros fonte do 
recurso de acordo a estándares 
abertos. A finalidade é que o re-
curso non só poida ser utilizado 
na súa forma orixinal, senón que 
tamén poida ser modificado, 
permitindo a súa adaptación e 
localización. A idea principal é 

Educación

•	 Open Education Europa 
•	 OER Commons
•	 The OrangeGrove

Clases gravadas e tutoriais en vídeo

•	 Open Yale Courses
•	 MIT
•	 UC Berkeley
•	 Khan Academy

Libros de texto abertos

•	 College Open Textbooks
•	 Open Stax College
•	 Siyavula
•	 CK-12
•	 Boundless

Compoñentes modulares de cursos

•	 Connexions
•	 Curriki
•	 Merlot
•	 WikiEducator
•	 Wikiversity
•	 Jorum

Cursos completos

•	 OpenCourseWare Consortium. 
•	 Carnegie Mellon University Open Learning University
•	 Open Course Library
•	 MIT OpenCourseWare.
•	 UK Open University Learning Space
•	 Saylor

Áreas específicas

•	 Encyclopedia of Life
•	 Public Library of Science (PLOS)

Fotos/imaxes

•	 Flickr
•	 Fotopedia
•	 Google Images
•	 Open Clip Art Library
•	 Wikimedia Commons
•	 Pixabay

Vídeos

•	 YouTube
•	 Vimeo
•	 Internet Archive
•	 Ted – Ideas Worth Spreading
•	 Aljazeera

Audio/música
•	
•	 Jamendo.
•	 Mixter.
•	 Free Music Archive.
•	 SoundCloud

Museos, bibliotecas, arquivos

•	 Europeana.

Iconas e símbolos

•	 The Noun Project

Simulacións e animacións

•	 PhET

que os mestres/as non son só 
consumidores/utilizadores de 
recursos educativos, senón so-
bre todo que poidan facer as 
súas achegas a través de modifi-
cacións e cambios, participando 
así na innovación.

O “movemento aberto” baséa-
se en dous aspectos importan-
tes: a dispoñibilidade gratuíta 
e o menor número posible de 
restricións sobre o uso dos re-
cursos, sen barreiras técnicas, 
legais ou de prezo. Neste pun-
to sitúanse as licenzas Creative 
Commons (CC), que lles permi-
ten aos autores outogar derei-
tos a outros usuarios sobre o 
uso que fagan das súas obras. 
Durante os últimos anos este 
modelo de licenzas espalláron-
se por multitude de sistemas, en 
particular todos os amosados na 
táboa que se presenta a conti-
nuación. Ademáis dos indica-
dos, está dispoñible o buscador 
CC Search que permite buscar 
recursos ligados a licenzas CC. 

Seguindo esta liña estamos a 
desenvolver unha aplicación 
web chamada Edu-AREA no 
marco da rede TELGalicia. Esta 
aplicación é unha rede social e 
un repositorio de recursos edu-
cativos promovido a partir do 
concepto REA. A aplicación cén-
trase especialmente nos plans 
realizados polos docentes para 
desenvolver as súas aulas. Estes 
plans considéranse como enti-
dades vivas, que se poden pre-
parar en maior ou menor medi-
da antes das aulas, e que poden 
ir mudando durante o seu des-
envolvemento e incluso despois 
de xa rematadas. En Edu-AREA 
tentamos dar soporte á innova-
ción docente, como actividade 
que require o descubrimento 
de novos recursos e prácticas 
docentes, pero tamén o traba-
llo do mestre nas súas propias 
aulas, e despois de rematadas 
a través da reflexión e o inter-
cambio dos resultados. Inclúen-
se funcionalidades específicas 
como o control das licenzas CC 
e información sobre uso dos re-

LIGAZÓNS DE INTERESE

- Licenzas Creative Commons: 
http://creativecommons.org    

- Buscador segundo a licenza: http://
search.creativecommons.org

- Web do espazo Edu-AREA: http://
www.edu-area.com  

- Web da rede TELGalicia: http://
www.redetelgalicia.com

cursos. Tamén estamos a desen-
volver apps para Android e iOS, 
de forma que os docentes poi-
dan empregar a aplicación nas 
súas aulas aínda que non teñan 
conexión á internet. Trátase de 
solucións que van máis alá das 
dispoñibles no contexto interna-
cional, pero que aínda están en 
desenvolvemento e que, como 
calquera innovación, requiren 
de posta en práctica e valora-
ción por parte do profesorado.

A chegada do Espazo Euro-
peo de Educación Superior 

(en diante EEES) puxo de rele-
vo a necesidade de incorporar 
as TIC ao proceso educativo. 
Iso en si mesmo non representa 
novidade ningunha, pois xa for-
man parte habitual do sistema 
educativo. No entanto, malia 
a forte evolución das TIC, non 
parece que as prácticas docen-
tes cambiaran substancialmente 
(Martín, 2009), pois en moitos 
casos as TIC incorporáronse á 
universidade ligadas a prácti-
cas docentes directivas e pouco 
participativas.

Pero a novidade que suscita o 
EEES respecto ao uso das TIC na 
educación reside en lograr que 

o emprego destas ferramentas 
supoña innovación pedagóxi-
ca, potenciando a autonomía 
do alumnado e o desenvolve-
mento da aprendizaxe informal 
en rede. Estamos a falar dunha 
aprendizaxe obtida a través da 
relación social,  máis colectiva 
e colaborativa, onde se cede 
o protagonismo ao alumno e á 
súa rede persoal de aprendizaxe 
(Personal Learning Network – 
PLN). 

Esta aprendizaxe en rede cobra 
na actualidade unha nova di-
mensión grazas ás redes sociais 
e á Web 2.0, e posibilita que as 
redes persoais de aprendizaxe 
poidan estar sempre dispoñi-
bles e en calquera lugar, e que 

ademais poidan estenderse sen 
límites xeográficos nin frontei-
ras. Deste xeito as posibilidades 
de aprendizaxe e a dispoñibili-
dade de información ao noso 
alcance multiplícanse e medran 
de xeito espectacular, resultan-
do un complemento imprescin-
dible hoxe en día non só para 
a aprendizaxe regrada, de tipo 
máis formal, senón tamén para 
dar un soporte esencial á forma-
ción continua ao longo da vida 
profesional, que está sostida 
nun 80% por actividades de tipo 
informal (Cross, 2006). 

A isto débenselle engadir as 
aptitudes innatas que posúen 
as novas xeracións para afron-
tar procesos de aprendizaxe 
informal, que deberían ser 
aproveitadas ao máximo, tal e 
como aseguran  Small e Vorgan 
(2009), o primeiro, director do 
Memory & Aging Research Cen-
ter na UCLA (EUA). Nos últimos 
números da revista Horizon Re-
port, da prestixiosa asociación 
norteamericana Educause, fála-
se das profundas implicacións 
da aprendizaxe informal, sendo 
destacada como tendencia cla-
ve en varias edicións, e resaltan-
do a necesidade de reformular o 
papel do profesor que, ademais 
de provedor de coñecemento, 
debe xogar un papel crucial 
como mentor e guía no proceso 
de aprendizaxe.

Un dos principais atrancos cos 
que se atopa a aprendizaxe en 
rede no ámbito educativo en 
xeral, e no universitario en par-
ticular, é precisamente o tipo 
de plataformas educativas que 
se atopan á disposición do pro-
fesorado e do alumnado, e que 
ten a súa orixe nun momento 
ben distinto ao actual. Cando se 
decide a implantación das pri-
meiras plataformas educativas, 
alá polos anos 90, óptase por 
un tipo de plataforma que se 
viña empregando esencialmen-
te na docencia non presencial 
(Moodle, maioritariamente en 
España), denominada xenerica-
mente LMS (sistema de xestión 
de aprendizaxe; en inglés, Lear-

ning Management Systems), 
cunhas problemáticas e obxecti-
vos claramente distintos aos da 
docencia presencial, pero sobre 
todo, deseñadas e desenvolvi-
das cunha cultura na liña da an-
tiga Web, e moito antes da ex-
pansión do fenómeno 2.0 e das 
redes sociais. 

E o problema non estriba na-
quela elección, xustificada en-
tón, senón en que seguen a ser 
as únicas plataformas educati-
vas, aínda que sexan versións 
melloradas, que hai á disposi-
ción do profesorado e do alum-
nado aínda na actualidade. Os 
LMS non son plataformas aptas 
para a aprendizaxe informal en 
rede precisamente porque non 
posúen tecnoloxía de rede so-
cial nin están inspiradas na fi-
losofía da Web 2.0. Trátase de 
contornos moi pouco flexibles, 
enfocadas case exclusivamente 
cara a unha aprendizaxe máis 
formal, organizada, estruturada 
e xestionada de forma centra-
lizada por un profesor arredor 
dunha aula. Debemos recordar 
que os LMS propoñen un mo-
delo de aula pechada, sen fluxo 
de contidos nin interacción co 
exterior.

Unha análise máis detallada do 
escenario revela algúns para-
doxos. Unha porcentaxe moi 
importante do profesorado 
universitario (algúns estudos cí-
frana por riba do 90%) só usan 
estas plataformas na docencia 
presencial como repositorio 
de documentos e taboleiro de 
anuncios. Pola contra, os pro-
fesores verdadeiramente con-
cienciados no uso das TIC, en 
plena expansión do fenómeno 
2.0, atópanse cunha platafor-
ma docente institucional máis 
en liña coa antiga Web 1.0, é 
dicir, unidireccional, moi verti-
cal, onde o alumno apenas goza 
de protagonismo. A iso únese 
o feito de que os alumnos son 
usuarios tipicamente avanzados 
nas ferramentas 2.0, e para eles 
trátase de plataformas obsole-
tas, con aparencia e prestacións 
claramente inferiores ás que ha-

bitualmente usan, unha especie 
de regresión ao pasado na que 
se debe renunciar á filosofía de 
aprendizaxe e traballo en rede 
que se está a implantar no mer-
cado profesional.

No seu brillante traballo, Vassi-
leva (2009) esboza as liñas mes-
tras dun novo tipo de platafor-
mas educativas con tecnoloxía 
de rede social, que denomina 
Social Learning Environments 
(SLE). Pouco despois, Jane Hart 
(2010) definía un SLE como un 
lugar onde persoas e grupos 
poden compartir e crear cola-
borativamente contido e expe-
riencias educativas, aprendendo 
uns dos outros para mellorar  a 
súa capacidade de aprendizaxe, 
sendo utilizado para estender 
o contido formal e favorecer a 
interacción entre alumnos e do-
centes.

As diferenzas máis salientables 
entre ambos tipos de platafor-
mas é que nun SLE podemos es-
tablecer relacións e interactuar 
coa comunidade educativa, ta-
mén fóra das aulas. E dentro da 
aula, o ambiente e a filosofía po-
súe ese arrecendo 2.0:  páxina 
de actividade, muro de comen-
tarios, calquera pode compartir, 
non só o profesor, pódese co-
mentar e votar sobre calquera 
obxecto ou recurso compartido, 
no mesmo contexto.

Hai xa certa oferta de SLE dispo-
ñibles, pero en todos os casos 
trataríase de solucións na nube, 
que non poden ser depositadas 
nos servidores propios das ins-
titucións educativas, e comer-
ciais. Neste escenario, ante a 
inexistencia dun SLE con estas 
características, no Laboratorio 
de Redes do DET da Universi-
dade de Vigo propuxémonos o 
deseño e desenvolvemento dun 
SLE de código aberto. Así naceu 
hai uns anos SocialWire, un SLE 
dispoñible de balde para cal-
quera profesor en www.socia-
lwire.es. É a plataforma educati-
va que eu emprego en todas as 
materias que imparto na Escola 
de Enxeñería de Telecomunica-
ción na Universidade de Vigo. 

SocialWire é empregada para 
subir as presentacións usadas 
nas clases, e nese mesmo con-
texto, en cada presentación, 
os alumnos comentan posibles 
erratas ou dúbidas razoables. 
Tamén empregamos a plata-
forma para que calquera poida 
compartir unha ligazón ou un 
vídeo interesante co resto da 
clase, algo que se fai con certa 
asiduidade. Non falta tampou-
co a entrega de tarefas en liña, 
pois a plataforma é empregada 
para recoller solucións a certos 
problemas propostos. Por últi-
mo tamén se utiliza bastante un 
foro de preguntas e respostas 
con dúbidas da materia na que 
a pedra angular da motivación 
consiste en asignar puntos por 
preguntar e responder e manter 
un ránking público. 

A experiencia é altamente posi-
tiva pola elevada participación 
lograda e porque os alumnos 
senten que están permanente 
conectados nunha comunida-
de de aprendizaxe disposta a 
axudalos. Para facilitar máis a 
interacción, eu emprego tamén 
Twitter, ademais de SocialWi-
re, para comunicar información 

relevante da materia, a través 
dunha almofada ou hashtag pro-
posto ao inicio do curso e arre-
dor do cal tamén se establecen 
interesantes conversas, críticas, 
opinións, etc. Non se trata só de 
mellorar os resultados académi-
cos senón de aprender a empre-
gar unha nova metodoloxía de 
traballo e aprendizaxe en rede, 
é dicir, aprender a aprender en 
rede e asimilar todos os valores 
(altruismo, colaboración, res-
pecto polo traballo alleo, etc.) 
que iso leva consigo.

INTRODUCIÓN

Educar aos nosos fillos no uso 
saudable de internet e das re-
des sociais pasa por ser quen de 
entender a realidade que nos 
toca vivir. Non estamos fronte a 
unha moda pasaxeira, nin é algo 
exclusivo dos e das adolescen-
tes, senón un fenómeno social 
fortemente arraigado en case 
todos os recunchos do mundo. 
Tampouco é un tema menor, xa 
que un uso abusivo ou disfun-
cional (tanto en mozos/as, como 
en adultos) pode levar á depen-
dencia, a novas formas de ludo-
patía, conflitos familiares, con-
flitos escolares, novas prácticas 

de risco e mesmo novos tipos 
de delito. 

Dende 2006 a propia Comisión 
Europea está a promover un 
ambicioso proxecto (EU Kids 
Online) no que participan máis 
dun cento de investigadores 
e expertos de 33 países (entre 
eles, España), que proporcionan 
regularmente datos dos usos 
que os menores fan da rede. 
Froito dunha macroenquisa rea-
lizada a máis de 25.000 adoles-
centes, advertiron hai xa catro 
anos de que a inmensa maioría 
dos mozos e das mozas usan re-
gularmente internet e as redes 
sociais como vehículo de socia-
lización e de interacción social, 

Queremos agradecer de maneira sincera a colaboración dos docentes, orientadores e ANPAs 
dos centros colaboradores, así como á institución do Valedor do Pobo de Galicia, que fixeron 
posible a realización deste ambicioso proxecto.

con motivacións e prácticas moi 
variadas, das que polo xeral a 
metade dos pais/nais non so-
mos conscientes.

Capítulo á parte merece a con-
sideración da adicción á internet 
coma unha nova patoloxía, non 
recoñecida ata o de agora pola 
ortodoxia representada pola 
Asociación Psiquiátrica Ameri-
cana (APA) no seu sistema diag-
nóstico (DSM-5). Tan só o xogo 
en rede (Internet Gaming Disor-
der) foi incorporado na sección 
III do manual, como unha enti-
dade que precisa de máis in-
vestigación clínica e de máis ex-
periencia para ser considerada 
como un trastorno propiamente 
dito.

En Galicia toda esta preocupa-
ción tivo resposta institucional 
no Valedor do Pobo, que iniciou 
en 2010 unha xeira de traballos 
supervisados por un equipo 
multidisciplinario formado por 
profesionais e investigadores do 
eido da psicoloxía, a educación, 
a pediatría, o dereito ou a co-
municación. Os resultados foron 
recollidos en diferentes publica-
cións (Gómez, Rial, Braña, Vare-
la e Barreiro, 2014; Rial, Golpe, 
Gómez e Barreiro, 2015; Rial e 
Gómez, 2014; Rial, Gómez, Bra-
ña e Varela, 2014) e trasladados 
á sociedade galega en diferen-
tes foros. Foi en 2014 cando 
esta preocupación tivo un novo 
pulo, materializado no proxecto 
Mocidade Online, que habería 
de proporcionarnos un scree-
ning máis completo do uso que 
os adolescentes da comunidade 
galega fan da internet e das re-
des sociais.

METODOLOXÍA

Realizouse unha enquisa en 
rede entre mozos e mozas que 
cursaban estudos secundarios 
en centros da comunidade ga-
lega, tanto de titularidade pú-
blica como concertada. Contac-
touse cos 493 centros de ESO, 
acadando unha participación 
do 52%, o que derivou nunha 
mostra de 44.051 adolescentes 

(21.130 mulleres e 21.824 ho-
mes, con idades comprendidas 
entre os 12 e os 17 anos; Media 
= 14,07; Desv. Típica = 1,36). 
Os datos foron recollidos a tra-
vés dun cuestionario ad hoc que 
incluía tamén a escala de uso 
problemático de Rial, Gómez, 
Isorna, Araujo e Varela (2015). 

RESULTADOS

Os resultados permiten consta-
tar que o uso da internet entre 
os adolescentes galegos é un 
fenómeno absolutamente xe-
neralizado (o 97,8% utilizan in-
ternet de maneira regular), cun 
71,2% que se conecta á rede 
todos os días. O 93% está rexis-
trado nalgunha rede social e 
máis da metade (51%) en 4 ou 
máis. Asemade, 9 de cada 10 
teñen teléfono móbil. A idade 
media de acceso ao primeiro 
móbil é de 11,1 anos e 1 de 
cada 3 (33,7%) dispón de móbil 
antes de cumprir os 11. O 89,2% 
son usuarios de Whatsapp. Os 
principais motivos polos que se 
conectan á internet son dous: 
o uso de aplicacións de men-
saxería instantánea (75,3%) e o 
uso das redes sociais (66,7%). O 
móbil é con diferenza o princi-
pal dispositivo a través do cal se 
conectan á internet, dobrando 
ao portátil (41,5%) e moi por en-
riba do PC tradicional (26,4%). 

O 25,4% conéctase xa a través 
das populares tablets. A maio-
res destes primeiros resultados 
de carácter xeral, algúns datos 
permiten revelar a problemática 
subxacente:

1. Un 13,5% conéctase á inter-
net máis de 5 h cada día (cifra 
que ascende a un 22,9% na fin 
de semana) e tamén un 13,5% 
adoita conectarse a partir das 
12 da noite. Un 63,8% informa 
de que se conecta dende o seu 
propio cuarto.

2. Un 17,3% refire discusións 
frecuentes na casa por mor da 
internet e un 24,2% polo uso 
do teléfono móbil. Non obs-
tante, o grao de control que os 
pais exercen semella realmente 
reducido, xa que só o 51,1% 
controlan ou limitan o uso que 
os seus fillos fan da internet e o 
48,1% do uso que fan do móbil.

3. Un 8,9% dos adolescentes 
afirman que foron humillados/
as ou acosados/as na rede no 
transcurso do último ano, e un 
6,8% que recoñece ter humi-
llado ou acosado a outros/as. 
Asemade o 4% recoñece ter 
practicado sexting, ou o que é o 
mesmo, ter enviado a outra per-
soa fotos ou vídeos de si mesmo 
de contido erótico ou sexual; o 
3,9% refire ter sido vítima dunha 

posible sextorsión; o 31,4% re-
coñece ter contactado con des-
coñecidos a través da internet e 
1 de cada 3 destes casos (10,7% 
do total) chegou a quedar fisica-
mente con eles.

4. Estímase que o 14,1% dos 
adolescentes galegos estarían 
nunha situación de risco medio-
alto de adicción, mentres que o 
4% presentaría xa signos mani-
festos desta. Os niveis de risco 
son significativamente maiores 
entre os nenos con pais que non 
controlan e limitan o uso que 
fan da internet.

A realización dunha análise por 
segmentos revela unha proble-
mática particular no caso das 
mozas, con niveis de ciberaco-
so sensiblemente maiores, así 
como de risco de dependencia. 
Algo semellante pode dicirse do 
curso ou ciclo de ESO, con ni-
veis maiores entre os alumnos/
as de 3º e 4º ca entre os de 1º e 
2º, polo que os datos sitúan nos 
14-15 anos a idade especial-
mente problemática. Os niveis 
de risco foron tamén maiores 
nos centros concertados e nas 
grandes áreas urbanas, pero a 
pesar destas diferenzas, non se 
pode falar dun claro perfil de 
risco. 

CONCLUSIÓNS

É un feito probado que os ado-
lescentes fan a día de hoxe 
un uso masivo da internet e 
das redes sociais, igual ca dos 
smartphones e das tablets. O 
acceso ás novas tecnoloxías é un 
fenómeno globalizado e practi-
camente garantido para as mo-
zas e os mozos galegos, máis alá 
das súas posibilidades económi-
cas ou da súa condición social. 
Este é un feito importante e cla-
ramente positivo en si mesmo, 
pero os datos advirten tamén 
de serios niveis de ciberacoso, 
de sexting e de sextorsion, así 
como de casos dunha posible 
adicción. Sorprende que arredor 
do 50% dos pais sigamos alleos 
a esta problemática, tal vez por-
que se trata dun fenómeno so-
cial do que aínda non tomamos 
suficiente conciencia. O uso das 
novas tecnoloxías estase a con-
verter nun problema non menor 
e para nada exclusivo dos ado-
lescentes, senón dunha socieda-
de cada vez máis abafada, onde 
o urxente non deixa tempo para 
o realmente importante. Inter-
net e as redes sociais están a 
mudar a nosa maneira de comu-
nicarnos, de ler, de aprender, 
de mercar e vender, de iniciar 

e pechar relacións e, en defini-
tiva, de vivir. Sen caer no erro 
da “demonización”, nais, pais, 
educadores/as e institucións de-
bemos compartir activamente a 
responsabilidade de establecer 
normas e lindeiros e de educar 
en valores as novas xeracións, 
conscientes de que os patios e 
parques onde se relacionan os 
nosos fillos/as, onde aprenden e 
se socializan, son agora outros. 
A solución, coma sempre, non 
é outra que a da EDUCACIÓN, 
con maiúsculas e dende o minu-
to 1.

REDEIRAS: A REDE SOCIAL 
DO PROFESORADO

A finais do ano 2011, na que 
entón era a Subdirección Xe-
ral de Sistemas Informáticos da 
Consellería de Educación, co-
mezamos a traballar na creación 
dunha plataforma en liña onde 
o profesorado de educación in-
fantil, primaria e secundaria de 
Galicia puidera dispoñer dun es-
pazo propio para a colaboración 
e o intercambio de ideas.

O formato da plataforma sería 
unha rede social nun contorno 
seguro, estable e fiable, onde 
os datos persoais non represen-
tasen un elemento de preocu-
pación e os únicos usuarios po-

sibles fosen os profesores dos 
centros educativos de Galicia.

A intención era garantir que os 
docentes que accedesen a esta 
nova rede social, puidesen ter a 
total seguridade de que os úni-
cos usuarios cos que se atopa-
rían na plataforma serían os seus 
propios compañeiros docentes 
dos centros educativos galegos.

O software libre era a aposta 
máis segura para este tipo de 
proxectos, así que desde o pri-
meiro momento comezamos a 
traballar con Elgg, unha aplica-
ción de código aberto para a 
creación de plataformas de re-
des sociais.

Alejandro González Quintana

Juan Menéndez Rocha

Asesores Abalar

juan.menendez@edu.xunta.es

alexgon@edu.xunta.es

REDEIRAS: a 
rede social do 
profesorado

Durante varios meses estivemos 
experimentando con este soft-
ware e desenvolvendo plugins, 
adaptacións e módulos pro-
pios para crear unha rede social 
adaptada ás nosas necesidades, 
aos obxectivos do proxecto e 
aos requisitos técnicos da in-
fraestrutura tecnolóxica da Con-
sellería de Educación.

Desta maneira, no mes de mar-
zo de 2012, aparece “Redei-
ras: a rede social do profeso-
rado” (https://www.edu.xunta.
es/redeiras), unha rede social 
de carácter profesional dirixi-
da ao profesorado dos centros 
educativos non universitarios 
de Galicia sostidos con fondos 
públicos, que lle proporciona á 
comunidade docente un espazo 
de comunicación e colabora-
ción onde intercambiar ideas, 
propostas, recursos, actividades 
e iniciativas, promovendo así 
unha filosofía de coñecemento 
aberto.

Actualmente continuamos des-
envolvendo o proxecto Redeiras 
desde AMTEGA (Axencia para 
a Modernización Tecnolóxica 
de Galicia), incluíndo o soporte 
técnico e o asesoramento dos 
usuarios en todas as consultas e 
dúbidas que nos chegan.

En Redeiras non é necesario 
rexistrarse nin darse de alta xa 
que, para acceder, os docentes 
unicamente deben introducir as 
súas credenciais corporativas, é 
dicir, o mesmo nome de usua-
rio e contrasinal que usan para 
todas as demais aplicacións en 
liña da Consellería de Educa-
ción.

Os únicos usuarios que poden 
acceder a Redeiras son os do-
centes dos centros educativos 
galegos que dispoñan dunha 
conta de correo corporativa (co 
formato usuario@edu.xunta.es), 
polo que non existe a posibili-
dade de ningún tipo de interfe-
rencia que puidera chegar por 
parte de calquera persoa allea 
ao sistema educativo galego.

Cada docente dispón do seu 
propio espazo individual en Re-
deiras, que consta dun taboleiro 
persoal, a súa páxina do perfil, 
un blog persoal, un espazo para 
o almacenamento de ficheiros, 
unha ferramenta de creación de 
páxinas, marcadores, publica-
ción de vídeos, etc. Pero quizais 
o máis relevante desta rede so-
cial sexa a interrelación e o con-
tacto entre os usuarios da plata-
forma por medio de ferramentas 
como a mensaxería interna e, 
sobre todo, a posibilidade de 
creación de grupos, subgrupos 
e grupos relacionados.

Na actualidade son máis de 
10.000 os usuarios de Redeiras 
e xa existen máis de 1000 gru-
pos creados. Pódense atopar 
grupos de moitos tipos e dife-
rentes temáticas, pero os máis 
numerosos son os grupos crea-
dos para a realización de traba-
llos colaborativos entre docen-
tes, xa que esta plataforma pon 
a disposición dos usuarios todas 
as ferramentas necesarias para o 
traballo en grupo e a colabora-
ción entre os docentes.

En Redeiras calquera usuario 
pode crear un grupo de ma-
neira moi sinxela e dispón de 
varias opcións para configurar 
o grupo: grupo aberto, pecha-
do, visible, oculto e/ou con ac-
ceso por invitación. Ademais, o 
creador do grupo tamén pode 
decidir que ferramentas estarán 
dispoñibles para os membros 
do grupo, de maneira que esta 
gran flexibilidade posibilita a 
creación de grupos de moitos 
tipos e dedicados ás máis diver-
sas temáticas educativas.

Os grupos dispoñen, entre ou-
tras cousas, de ferramentas 
específicas como os Foros de 
debate, onde os seus membros 
poden crear calquera tema para 
o debate, podendo ademais 
subscribirse a eles para seguir 
comodamente todos os deba-
tes desde o seu correo electró-
nico sen necesidade de iniciar 
sesión en Redeiras cada vez que 

haxa unha nova intervención 
nun foro.

A ferramenta de creación de 
Páxinas, dispoñible tanto para 
os usuarios individualmente 
coma para os grupos, posibilita 
a creación de documentos cola-
borativos en liña nos que varios 
usuarios poden traballar de xei-
to simultáneo.

Os usuarios de Redeiras teñen 
o control total sobre a privaci-
dade dos seus datos persoais 
e tamén dos seus propios con-
tidos. Cando un usuario crea 
un contido (unha páxina, unha 
entrada de blog, un ficheiro, 
etc.) pode decidir que usuarios 
terán acceso a ese contido: os 
seus amigos dentro da rede, os 
seus grupos, todos os usuarios 
ou incluso pode crear contidos 
privados para uso exclusivamen-
te persoal.

A xestión dos amigos e as re-
lacións de amizade nesta rede 
social posibilitan o contacto e a 
colaboración entre os docentes 
dos distintos centros educativos 
de Galicia que acceden a Re-
deiras, de maneira que o inter-
cambio de ideas e experiencias 
resulta moi enriquecedor para 
todos.

Redeiras inclúe outras ferramen-
tas como as Enquisas ou a Axen-
da de Eventos, que xunto coas 
xa comentadas fan desta plata-
forma unha das máis utilizadas 
actualmente polos docentes de 
Galicia.

  UNIVERSIDADE DA CORUÑA 

MESTRADO UNIVERSITARIO EN ESTUDOS AVANZADOS SOBRE A LINGUAXE, 
A COMUNICACIÓN E AS SÚAS PATOLOXÍAS

FACULTADE DE C. DA EDUCACIÓN 
CURSO 2015 – 2016  

Título conxunto das Universidades da Coruña, Santiago de Compostela, Salamanca e Zaragoza 

DESTINATARIOS: 
Licenciados/Diplomados/Graduados en: Psicoloxía, Maxisterio, Logopedia, Terapia Ocupacional, Pedagoxía e Psicopedagoxía 
DURACIÓN: 1 curso académico (60 ECTS) 
NÚMERO DE PRAZAS: 20 por universidade 
1ª PREINSCRICIÓN: do 23 de xuño ata o 13 de xullo  2ª PREINSCRICIÓN: do 20 de agosto ao 3 de setembro

INFORMACIÓN 
UDC: mduran@udc.es 

USC: miguel.perez.pereira@usc.es 
http://masterclyp.es 

http://estudos.udc.es/gl/study/start/4498V02

UNIVERSIDADE DA CORUÑA 

MESTRADO UNIVERSITARIO EN PSICOLOXÍA APLICADA

FACULTADE DE C. DA EDUCACIÓN 
CURSO 2015 – 2016  

   DURACIÓN: 1 curso académico (60 ECTS) 
   NÚMERO DE PRAZAS: 30
   1ª PREINSCRICIÓN: do 23 de xuño ata o 13 de xullo  2ª PREINSCRICIÓN: do 20 de agosto ao 3 de setembro

INFORMACIÓN 
Departamento de Psicoloxía  
Telf. 98116700/ EXT. 1790 

http://psicoloxia.udc.es/master/
http://estudos.udc.es/gl/study/start/438V01

UNIVERSIDADE DA CORUÑA 

MESTRADO UNIVERSITARIO EN PROFESORADO DE EDUCACIÓN SECUNDARIA
OBRIGATORIA E  BACHARELATO, FORMACIÓN PROFESIONAL E ENSINANZA DE IDIOMAS 

FACULTADE DE C. DA EDUCACIÓN 
CURSO 2015 – 2016 

DURACIÓN: 1 curso académico (60 ECTS) 
NÚMERO DE PRAZAS: 195 
1ª PREINSCRICIÓN: do 23 de xuño ata o 13 de xullo  2ª PREINSCRICIÓN: do 20 de agosto ao 3 de setembro

INFORMACIÓN 
 Telf. 98116700/ EXT. 4699

EMAIL: practicum.educacion@udc.es 
http://www.educacion.udc.es/masteres/secundaria 

PUBLICIDADE

PUBLICIDADE

PUBLICIDADE

Para sabermos 
algo máis...

Isabel Fernández Menor

Adriana Gewerc Barujel

Fernando Fraga Varela

Ana Rodríguez-Groba

Departamento de Didáctica e 
Organización Escolar

Universidade de Santiago de Compostela

isa.fernandez1209@gmail.com

adriana.gewerc@usc.es

fernando.fraga@usc.es

ana.groba@usc.es 

Quen desexe afondar sobre 
esta realidade ten aquí 

unha pequena presentación dos 
aspectos máis relevantes do pa-
norama, clasificando en diferen-
tes apartados a información coa 
que completar o tema das redes 
sociais.   

PLATAFORMAS PARA 
CREAR REDES SOCIAIS

Á hora de obter unha infraestru-
tura desde a que poder sopor-
tar as redes sociais existen dúas 
posibilidades: utilizar unha in-
fraestrutura propia grazas ás ini-
ciativas de software libre dispo-
ñibles ou empregar algúns dos 
servizos dispoñibles na rede. 
No primeiro caso podemos ci-

tar como casos de referencia as 
propostas de:

•	 Elgg: http://elgg.org/ 

•	 Mahara: http://mahara.org/ 

Trátase de plataformas de có-
digo aberto que ofrecen servi-
zos como blogs, intercambio 
de arquivos ou traballo en rede 
grazas á posibilidade de xerar 
contactos a nivel individual, por 
amizades, ou a un nivel máis 
amplo, a través de grupos orga-
nizados ao redor dalgún tema 
ou interese. Estas plataformas 
están dispoñibles baixo unha li-
cenza tipo GPL, polo que pode-
mos facer adaptacións ás nosas 
necesidades ou mesmo colabo-

rar no seu desenvolvemento. Os 
usuarios poden poñelas en mar-
cha cos seus propios servidores 
ou contratar algún hosting espe-
cífico para estas ferramentas.

De forma máis extensa recolle-
mos algúns dos servizos dispo-
ñibles na rede:

•	 Ning: http://www.ning.com/

Plataforma en liña de pago que 
permite crear redes sociais. 

•	 Mixxt: http://smallcommuni-
ties.mixxt.net/ 

De orixe alemá, permite esco-
ller entre unha versión gratuíta 
ou unha de pago. A finais des-
te ano non terá continuidade 
e o servizo trasladarase a tixxt, 
pero con moitas limitacións (por 
exemplo, establece un tope de 
10 para o número de usuarios e 
non soporta correos de prove-
dores como Gmail ou Yahoo).

•	 Socialgo: http://www.social-
go.com/ 

Ofrece dúas modalidades, Clas-
sic e Pro (as dúas, de pago), e 
diferentes prezos en función do 
ancho de banda, das ferramen-
tas complementarias, etc.

•	 Edmodo: http://www.edmo-
do.com/

De balde. Está baseada no mi-
croblogging e permite a comu-
nicación entre docentes e dis-
centes nunha contorna pechada 
e privada. 

•	 Redalumnos: http://www.re-
dalumnos.com/ 

Iniciativa andaluza, moi seme-
llante á proposta de Edmodo. 
Non ten custo para o ensino pú-
blico nin para fins divulgativos e 
científicos sen ánimo de lucro. 
Permite a creación de cursos en 
liña e a creación de grupos.

•	 Educanetwork: http://educa-
network.org/ 

Baséase na idea de aprender 
e ensinar en grupos. Permite a 
creación de grupos, conversar, 
organizar eventos e compartir 
materiais ou recursos. 

EXPERIENCIAS CON REDES 
SOCIAIS EDUCATIVAS

Na educación primaria o uso 
das redes sociais é reducido 
en comparación cos seguintes 
niveis; con todo, bosquexamos 
algunhas experiencias nas dis-
tintas etapas do sistema educa-
tivo. 

•	 http://www.edu.xunta.es/
agueiro/: proxecto baseado en 
Mahara posto en marcha recen-
temente no IES Francisco Davi-
ña Rey (Monforte de Lemos) que 
traballou experimentalmente no 
curso 2013-14 xunto co CPI Ma-
nuel Suárez Marquier (O Rosal).

•	 http://tecnologiadoctorm.
ning.com/: contorno virtual, 
creado a partir de Ning, ser-
ve para o traballo colaborativo 
entre profesorado e alumnado 
para o IES Doctor Marañón (Al-
calá de Henares).

•	 http://econogargallo.ning.
com/: rede social do IES Pablo 
Gargallo (Zaragoza); nela trabá-
llanse aspectos relativos á eco-
nomía. 

•	 http://www.otraeducacion.
es/:  plataforma que ofrece unha 
estrutura de escola virtual ba-
seada nunha rede social. Dese-
ñada para educación primaria e 
secundaria tanto para profeso-
rado coma para alumnado. 

A NIVEL UNIVERSITARIO

•	 http://web20.us.es/: rede so-
cial da Universidade de Sevilla 
para crear artigos universitarios, 
compartir ligazóns, crear even-
tos ou usar  blogs e foros.

•	 http://stellae.usc.es/red/: 
rede social do Grupo de Inves-
tigación Stellae da Universidade 
de Santiago de Compostela ba-
seada en Elgg. É utilizada den-
de o ano 2006 para a docencia 
no Grao de Mestra/e, Psicope-
dagoxia e Pedagoxía. O alum-
nado desenvolve a súa aprendi-
zaxe en rede de forma aberta á 
comunidade.

•	 http://www.proyectoface-
book.com.ar/: Proxecto Face-
book, desenvolvido no Taller 
de Procesamento de datos da 
Licenciatura de Ciencias da Co-
municación, Facultade de Cien-
cias Sociais, Universidade de 
Bos Aires, Arxentina (UBA) con 
250 alumnos. 

PUBLICACIÓNS  
RELEVANTES  PARA SABER 
MÁIS DAS REDES SOCIAIS 
EN EDUCACIÓN 

•	 CASTAÑEDA, L. (2010). Aprendi-
zaje con redes sociales. Tejidos 
educativos para los nuevos en-
tornos. Sevilla: MAD.

Trátase dun libro que estuda as 
redes sociais para a aprendizaxe 

analizando tanto as posibilida-
des tecnolóxicas coma os as-
pectos didácticos. Os distintos 
capítulos axúdannos a ter unha 
visión completa destes espazos.  

•	 DANS ÁLVAREZ DE SOTOMAYOR, 
I. (2014). Posibilidades educati-
vas de las redes sociales.  Dis-
poñible en: http://ruc.udc.es/
bitstream/2183/12421/2/Dan-
sAlvarezdeSotomayor_Isabel_
TD_2014.pdf

Isabel Dans expón nunha tese 
de doutoramento as posibili-
dades educativas das redes so-
ciais, nunha investigación que se 
leva a cabo no contexto galego 
coa participación das familias, 
do profesorado e do alumnado. 

•	 DE HARO, J. J. (2010). Redes 
sociales para la educación. Ma-
drid: Anaya.

Un libro sobre as redes sociais, 
as súas características, exemplos 
e outros aspectos fundamentais 
para coñecer o panorama des-
tes espazos. 

•	 GEWERC, A.  MONTERO, L. e 
LAMA, M. (2014). Colaboración y 
redes sociales en la enseñanza 
universitaria. Comunicar, nº 42, 
v. XXI, 2014.   

Estes tres docentes da Univer-
sidade de Santiago ábrennos 
as portas a unha experiencia de 
aprendizaxe que combina o en-
sino presencial co virtual. Utiliza 
ferramentas informáticas (lear-
ning analytics) para identificar o 
comportamento dos grupos e a 
súa relación coa aprendizaxe.

• The Education Foundation 
(2015). Guía de Facebook para 
Educadores. Una herramienta 
para enseñar y aprender. Dis-
poñible en: http://www.edn-

foundation.org/wp-content/
uploads/Facebookguidespa-
nish.pdf 

Trátase dunha guía de Face-
book  na que se exploran as po-
sibilidades na ensinanza desta 
rede. Permítenos coñecer expe-
riencias, opinións e ideas para 
desenvolver na aula.

E N T R E V I S T A

MASTER OFICIAL UNIVERSITARIO

(Real Decreto 1393/2007)

Intervención Multidisciplinar na

 Diversidade en Contextos Educativos
Facultade de C. da Educación

Campus Universitario de Ourense
2º prazo de preinscrición do 27 de agosto ao 2 de setembro

Máis información en:

http://www.masterdiversidade.com

PUBLICIDADE

AFONSO GARCÍA

E N T R E V I S T A

Unha conversa con:  

Susana Losada

Paco Veiga
susanalos@edu.xunta.es

pacoveiga@edu.xunta.es

Fotografías de: 

Afonso García

 (agarciapenas@gmail.com)

Davide Canoura

 (davidcanoura@edu.xunta.es)

O teatro, camiño de construción

ISSN: 1132-8932

Páx. 49-53

 Diversidade en Contextos Educativos



50 REVISTA GALEGA DE EDUCACIÓN - NÚM. 62 • XULLO 2015

Afonso García Penas defíne-
se como amador do tea-

tro, da docencia, da natureza 
autóctona... Pero sobre todo, 
gústalle ollar as persoas de 
igual a igual, escoitar, construír. 
Mestre e filólogo de formación, 
o seu labor profesional, e a 
súa propia vida, non poderían 
entenderse hoxe sen o teatro. 
O teatro convertido, a partes 
iguais, en ferramenta educati-
va... e en paixón.

Na Estrada, en Vedra, en Laxe, 
en Muros, en Melide... vanse 
poñendo a andar paseniñamen-
te grupos de teatro nacidos nos 
centros educativos polos que 
Afonso vai pasando. Curiosa-
mente, ningún deses grupos es-
morece. Ao contrario, a pegada 
da ilusión, dunha concepción 
nova do teatro educativo antes 
como camiño de construción 
que como produto-espectácu-
lo, provocan que cada ano que 
pasa o noso protagonista teña 
que percorrer máis quilómetros 
para estar presente aínda que 
só sexa de xeito testemuñal –xa 
que a participación nos ensaios 
é imposible as máis das veces– 
en estreas, ensaios xerais, en-
contros... onde o teatro adopta 
un formato vivo e natural difi-
cilmente concibible se non se 
vivencia en directo.

Traballo profesional, activismo 
social, simple afección... Por 
que chegaches ao teatro?

Chego ao mundo do teatro por 
casualidade, por amor. Cursaba 
COU e o profesor de Literatura 
española prepara cun grupo de 
alumnos/as a obra de Molière 
Menciñeiro á forza para pre-
sentala o Día das Letras. A dúas 
semanas da estrea o actor que 
interpretaba o papel de Lean-
dro abandonou. Pediu volun-
tarios para substituílo e eu fun 
porque no grupo estaba a moza 
máis fermosa que viran os meus 
ollos, a rapaza pola que o meu 
corazón suspiraba e que me 
servía de inspiración lírica. Fo-
ron unhas actuacións ateigadas 
de nervios, plenas de ledicia, 
con constantes intentos de de-
claración amorosa... que nunca 
se produciu por timidez, por 
vergoña, por turbación; porén 
a semente do teatro xermolou 
no meu interior e foi medrando 
cada día máis. Hoxe sería difícil 
vivir sen deixarse subxugar pola 
súa presenza, sen habitar o seu 
universo, sen transitar pola súa 
maxia.

Cal é a túa formación teatral e 
cal a túa traxectoria?

Os cursos que máis influíron na 
miña concepción teatral foron 
os recibidos na Escola Espazo 
Aberto de Santiago, impartido 
o de interpretación por Carlos 
Neira e o de voz por Cristina 
Domínguez; os cursos que reci-
bín en Barcelona e Noia a cargo 
de María Creo, directora que 
deixou unha fonda pegada na 
miña traxectoria e coa que veño 
traballando desde o 2010 ata a 
actualidade; e, como non, a liña 
do teatro do oprimido á que me 
acheguei en Rio de Janeiro con 
Augusto Boal.

Bueno, e entre que os anos van 
pasando e a ilusión semella non 
ir a menos, o certo é que me 
gusta seguir formándome. Gus-
taríame citar entre os que consi-
dero os meus mestres, as miñas 
mestras, por exemplo, a Mónica 
de Nut (voz); Manuel Lourenzo, 
Ricardo Solveira, Isabel Úbeda 
(interpretación); Iván Karpenko 
(biomecánica); Roberto Vidal 
Bolaño (iluminación); Cándido 
Pazó (dramaturxia)... 

Como grupo tamén optamos 
por contratar profesionais para 
que nos dirixan espectáculos, 
pois consideramos que esa é 
unha vía formativa moi com-

ENTREVISTA / Alfonso García

pleta. Exemplos disto foron as 
obras Kikla, presentada en Mos-
cova e Coma un anano, estrea-
da en Buenos Aires, e dirixidas 
respectivamente por Ricardo 
Solveira, profesor da ESAD, e 
María Creo.

Sen ánimo de ser exhaustivos, 
cítanos algúns fitos da túa ca-
rreira teatral?

Co teatro sucede un pouco o 
que lles pasa aos músicos. Nun-
ca vos fixastes en que un músico 
que está tocando en determi-
nado concerto, ao rematar sae 
apresuradamente cambiarse de 
roupa para ir tocar a outro lugar 
ao mellor un estilo totalmente 
diferente? Pois co teatro pasa 
algo similar, sobre todo a me-
dida que vas acumulando expe-
riencia e a medida que vas pa-
sando por diferentes lugares. Eu 
tiven a honra de ser fundador ou 
director de Metátese Teatro, de 
Alentía Teatro, da Aula de Tea-
tro do Colexio Padre Feixó–Zo-
relle de Ourense, do Obradoiro 
Municipal de Teatro de Palas de 
Rei, da Escola Municipal de Tea-
tro de Laxe, das Aulas de Tea-
tro do CPI de Touro, do IES As 
Insuas de Muros, do CPI de Ve-
dra, do IES Antón Losada Dié-

guez Avelaíñas Teatro. En fin, 
traballo de campo puro e duro, 
pero tremendamente gratifican-
te a un tempo, como vedes.

Sobre outras facetas relaciona-
das co teatro, podo contarvos 
que participei en obradoiros en 
Saraguro (Ecuador), en São Pau-
lo, Río de Janeiro e São Mateus 
(Brasil), en Jocotenango (Gua-
temala), en Cuzco (Perú) e en 
Tecoluca e La Pita (El Salvador). 
Foron todos proxectos desen-
volvidos con organizacións lo-
cais ou con ONG, e todos tiñan 
como obxectivo básico utilizar 
o teatro para mudar as cousas, 
claro. Ás veces conseguímolo, 
en parte cando menos, e outras 
quedamos a medias, como ta-
mén é evidente.

Ai, e gustaríame que non que-
dase no tinteiro que son o direc-
tor da vertente teatral de Son 
d’aldea, un proxecto, na súa 
globalidade, ata certo punto re-
volucionario, como saben todas 
as persoas que o vivenciaron al-
gunha vez. 

Cando falamos de teatro con 
Afonso García, e sobre todo da 
función do teatro desde a óp-
tica educativa, de que estamos 
falando realmente?

Falamos dunha concepción do 
teatro como ferramenta impres-
cindible para a docencia, como 
eixe vertebrador dun número 
elevado de disciplinas cientí-
ficas, humanísticas e técnicas; 
dun potenciador da creativida-
de e da singularidade do indivi-
duo dentro do grupo.

O teatro fomenta o compañei-
rismo, permite un enfoque do 
esforzo individual cara ao traba-
llo en grupo, equilibra a auto-
estima, desenvolve habilidades 
para sintetizar, pensar; forma 
conciencia crítica, aplicando 
unha visión construtiva ao tra-
ballo propio e alleo; fomenta a 
autoconfianza, o dominio das 
técnidas da eukinética e coreú-
tica; aumenta o control corporal 
e as posibilidades creativas e 
expresivas en todas as lingua-
xes; favorece a socialización e 
a autoxestión, o espíritu crítico; 
libera a imaxinación; potencia a 
creatividade, a autoconfianza e 
a confianza no grupo; mellora as 
capacidades de concentración, 

Alfonso García / ENTREVISTA

Amantaní, Perú.

observación visual, auditiva... 
permite explorar as posibilida-
des do propio corpo, da voz... 
O teatro é vida e só vida!

Cales son os postulados dos 
que debe partir un proxecto 
teatral no ámbito educativo, ou 
se quixeres, no ámbito estrita-
mente escolar?

Ten que ser aberto a toda a 
comunidade educativa... alum-
nado, profesorado, persoal non 
docente, familias, habitantes da 
contorna na que se insire o cen-
tro de ensino...; debe evitar pro-
cesos de selección; NON debe 
entrar na dinámica da participa-
ción en concursos que fomentan 
a competitividade –tan propios 

desta sociedade consumista– e 
non a interrelación e o intercam-
bio puro; debe crear espazos de 
actividade e adestramento crea-
tivo; traballar coa singularidade 
das capacidades individuais de 
comunicación, de expresión, de 
movemento... Propiciar tamén 
unha actitude de compromiso 
co grupo e co medio cultural, 
social e político onde agroma.

Un teatro concibido para todos, 
para todas?

Para min si! Non me atrae outro 
tipo de teatro; non me interesa 
o teatro da alfombra vermella, 
dos cástings, dos premios, a 
comedia burguesa de evasión... 
para min ese é un teatro cuberto 
coa máscara da artificialidade. 
Considero que o reto está en 
metamorfosear esta pregunta 
nunha afirmación rotunda e ese 
é o papel dunha directora ou 
director sobresaíntes. O obxec-
tivo é ser quen de integrar todas 
as idades, todas as condicións 
sociais, políticas e culturais... 

Non estaremos supeditando 
en exceso o resultado final do 
proxecto, entendido este como 
espectáculo, á participación, á 
integración á fin?

Neste modelo de teatro, ba-
seado en Jerzy Grotowsky, en 
Augusto Boal... procúrase a 
organicidade, a sinxeleza e a 
vivenciación como estratexias 
para captar a atención do públi-
co; fronte á sobreactuación e á 
representación ou recargamen-
to. Se desexamos ver enriba 
do escenario actores e actrices 
sobreactuar e presentar con-
flitos artificialmente, este non 
é o camiño axeitado. Se o que 
anceiamos é ver un espectácu-

lo orgánico no que os actores 
e as actrices VIVENCIAN, este 
é o noso camiño. Trátase dun-
ha diatriba que cada un debe 
resolver. Eu escollín o teatro 
pobre de Grotowsky porque 
me enche, me permite profun-
dar en min como ser humano e 
mellorar a todos os niveis: físico, 
emocional e psíquico, e sobre 
todo, porque me permite inte-
grar todo tipo de realidades so-
ciais e humanas.

Se poñemos sobre a mesa cues-
tións como a disciplina escolar, 
as actividades extraescolares 
vs. proxectos colectivos nos 
centros escolares, que papel 
ten reservado o teatro neste 
debate?

Un papel esencial, chave, inte-
grador, fornecedor de recursos 
infinitos para traballar a diferen-
za desde o respecto e para re-
encadrar a violencia física e ver-
bal. Como é posible que neste 
sistema educativo non figure o 
teatro como unha materia do 
currículo? Non logro compren-
delo.

Os teus proxectos sobre o tea-
tro como ferramenta educativa, 
e revolucionaria, foron levados 
por ti mesmo por medio mun-
do, como xa nos dixeches. Sin-
tetízanos as túas experiencias 
ao respecto.

O teatro sempre foi a activida-
de que vertebrou a nosa parti-
cipación en diversos proxectos 
de cooperación con entidades 
doutros países. En Ecuador, por 
exemplo, traballamos conxun-
tamente coa Fundación Kawsay 
en comunidades dos indíxenas 
saraguros en dúas direccións: 
educación ambiental e nutricio-
nal. Tratábase de poñer en valor 
a comida propia, a que cultivan 

os habitantes desta zona de 
Ecuador, fronte á entrada ma-
siva da que eles denominaban 
“comida chatarra”.

Co MST (Movemento dos Sem 
Terra) preparamos unha peza en 
Apiaí e Itapeva co obxectivo de 
traballar a violencia. Levámola 
depois á favela A Rocinha de Rio 
de Janeiro. Con “Los Patojos”, 
en Jocotenango, Guatemala, 
traballamos con rapaces e rapa-
zas da rúa en perigo de caer nas 
redes das cuadrillas que pasan 
droga para os Estados Unidos. 
En Mano de León, aldea perdi-
da na selva guatemalteca á que 
se chegaba despois dunha hora 
camiñando, con rapaces e rapa-
zas que nunca tiveran acceso a 
unha produción artística.

Outros proxectos nos que parti-
cipamos foron, por exemplo, co 
orfanato Amantaní e coa organi-
zación Aldea Yanapay en Cuzco, 
Perú, ou con Radio Tehuacán, 
emisora na que gravamos unha 
obra radiofónica sobre educa-
ción ambiental.

“Non me interesa o teatro da alfombra vermella, dos cástings, dos 
premios, a comedia burguesa de evasión... “

Semella lóxico que o proceso 
de aprendizaxe en todas estas 
experiencias, para vós mesmos, 
foi absolutamente enriquece-
dor, ou equivocámonos? 

É obvio, si. Nós pretendiamos 
aprender, ser capaces de che-
gar ao cerne de culturas indíxe-
nas, como por exemplo a dos 
saraguros, e á realidade cotiá 
de persoas con escasos recursos 
económicos. Aconteceu isto cos 
asentamentos e campamentos 
do MST, coa favela A Rocinha 
de Rio de Janeiro, coas nenas 
e nenos da rúa de Jocotenan-
go, Guatemala... Queriamos 
achegarnos ás súas singularida-
des como pobos, compartir e 
intercambiar experiencias, de-
mostrar que o TEATRO, defini-
do como arte total, pode ser o 
núcleo aglutinador de denuncia 
social de inxustizas, voz dos que 
non a teñen, elemento de so-
cialización, elemento transmisor 
das inquedanzas dos seres hu-
manos... E debo dicir que, como 
experiencias formativas non as 
cambiaría por nada.

De que maneira, intrinsecamen-
te, eses obxectivos que busca-
bades foron ou non consegui-
dos?

Foron conseguidos na medida 
en que unha manifestación ar-
tística chegou por primeira vez 
a lugares onde nunca o fixera..., 
a Tunkarta, aldea de Saragu-
ro, Ecuador; Campamentos do 
MST do Brasil; Mano de León, 
aldea de Guatemala; La Pita, El 
Salvador.... Permitiunos crear 
tecido cultural conxuntamente 
con persoas de diferentes et-
nias, traspasar fronteiras físicas 
e emocionais para comprobar 
que o teatro servía de camiño, 
de vía que engarzaba todas es-
tas realidades moi similares.

Forneceunos ás dúas partes, 
ao mesmo tempo, de recursos 
para despois empregar eles nas 
súas asociacións e nós aquí na 
nosa práctica docente; ademais 
de propiciar o coñecemento de 
realidades culturais indíxenas 

nalgúns casos; dunha violencia 
extrema noutros e..., evidente-
mente, converteunos en seres 
humanos máis completos.

Merecen ser referidos tamén al-
gúns aspectos extrínsecos aos 
propios proxectos, non mere-
cen?

Si. A sensación de abandono 
cando presentamos na escola 
de La Pita, en El Salvador, unha 
obra sobre as maras. Ao rema-
tar o espectáculo vimos como o 
profesorado e o alumnado des-
aparecían ante a presenza dun 
integrante desas maras e que-
dabamos sós. Teño que reco-
ñecer que o medo se apoderou 
de nós e que ese momento foi 
moi tenso. Ao día seguinte, ante 
o enrarecemento da situación, 
marchamos para unha zona 
máis segura. Experimentamos 
un sentimento de pequenez 
moi forte, estraño; aínda hoxe, 
case dous anos despois, inváde-
me ese sentimento ao lembrar a 
situación. 

Na parte positiva, destaca o pri-
vilexio de abordar realidades de 
diferentes comunidades desde 
a perspectiva do teatro e non 
dun turista tradicional. Iso per-

mitiunos acceder ao verdadei-
ro modo de vida das persoas 
e valorar aspectos da túa vida 
cotiá desde unha perspectiva 
diferente como, por exemplo, 
o feito de abrir unha billa e que 
saia auga, ter un prato de comi-
da todos os días, poder pasear 
tranquilo e seguro noite e día 
polas rúas da túa vila, os estra-
gos dun consumismo devasta-
dor, a INXUSTIZA...

O teatro como camiño de cons-
trución, o teatro para cambiar o 
mundo... Teatro participativo, 
vivenciado, antes que teatro 
espectáculo. Un teatro para for-
mar seres humanos antes que 
actores e actrices. Quen teña 
a sorte de poder asistir á pre-
sentación dun proxecto dirixido 
por Afonso García, darase con-
ta de que todo o mundo ten alí 
o seu papel reservado e de que 
calquera frase, calquera aceno, 
parte da profunda concepción 
educativa e social do proxec-
to... na procura da construción 
do camiño.

Mano de León, Guatemala.

Aquí xa facemos practica-
mente todo en galego”, é 

unha afirmación que lle teño es-
coitado en numerosas ocasións 
a responsables políticos/as e 
tamén técnicos/as para expresar 
que cumpren –que a administra-
ción da que son responsables 
ou na que traballan cumpre–, 
co seu papel no proceso de 
normalización da lingua galega. 
E, cada vez que escoito tal afir-
mación, doume conta do moito 
que nos queda para explicar cal 
debe ser a función das adminis-
tracións con respecto á lingua.

É como se para dar conta do 
cumprimento en políticas de 
igualdade se dixese algo así 
como “neste concello xa usa-
mos linguaxe non sexista”, ou 
“nesta administración xa lles 
pagamos o mesmo ás mulleres 
que aos homes”. Ou “nas nosas 
oficinas xa reciclamos o papel 
que usamos”, para xustificar o 
cumprimento en política am-
biental.

E é que non, esas actuacións ló-
xicas e, digamos, exemplarizan-
tes, non son o papel das admi-
nistracións nin nas políticas de 
igualdade, nin nas ambientais, 
só por poñer eses exemplos. 
Os seus obxectivos teñen que 
ser procurar cambios positivos 
na sociedade, non só no seo da 
administración. Os seus obxec-
tivos teñen que ser acadar a 
igualdade real das mulleres no 
conxunto dos ámbitos e contex-
tos sociais, no caso das políticas 
de igualdade; ou acadar un des-
envolvemento sostible, no caso 
das políticas ambientais. E tanto 
para un caso como para outro, 
para acadar os obxectivos, cóm-
pre dedicarlles medios e recur-
sos (para colectores e servizo 
de recollida de lixo, por exem-
plo), aprobar plans, criterios ou 
normas (plans de igualdade, 
por exemplo), desenvolver ac-
cións (campañas informativas e 
de concienciación, tamén por 
exemplo), etc. E nas políticas 
lingüística, o mesmo debería 
ser.

“

Quixen facer esta introdución 
para así intentar explicar mellor 
cal é a acción dun Servizo de 
Normalización Lingüística (SNL) 
nun concello que entende a po-
lítica lingüística como transver-
sal e como intervención social 
co obxectivo de poñer en valor 
o galego e de incrementar o seu 
uso e prestixio nos distintos ám-
bitos sociais. Neste caso o Con-
cello de Carballo.

Por un lado, o Concello conta 
cunha Ordenanza para o impul-
so social da lingua galega, que 
é a que fixa a política lingüística 
municipal e tamén os obxec-
tivos e funcións do Servizo de 
Normalización Lingüística (SNL). 
E, por outro lado, conta tamén 
cunha Concellaría de Norma-
lización Lingüística, que dirixe 
politicamente ese SNL, e cun or-
zamento específico para o des-
envolvemento das accións desa 
concellaría e dese servizo. Por 
tanto, catro elementos estrutu-
rais: ordenanza, concellaría, SNL 
e orzamento. 

Así, o Servizo de Normalización 
Lingüística é o encargado de 
propor, xestionar, executar e 
avaliar as accións para o incre-
mento do uso e prestixio do 
galego, mais sempre tendo en 
conta que esa acción debe ser 
transversal. Isto é, non consiste 
só en desenvolver medidas para 
os distintos ámbitos ou secto-
res (deporte, asociacionismo, 
comercio, infancia, etc.), senón 
que as accións que desde as 
distintas áreas municipais se 
desenvolven neses ámbitos de-
ben tamén cumprir uns criterios 
mínimos que incidan na posta 
en valor do galego. Isto é, debe 
terse en conta a posta en valor 
da lingua nas campañas de re-
ciclaxe, nas subvencións a aso-
ciacións culturais, nas medidas 
de dinamización comercial, na 
promoción turística, na progra-
mación cultural, nos cursos de 
formación para a hostalaría ou 
na política xuvenil, só por poñer 
algúns exemplos. 

E, indo ao concreto, algunhas 
das accións que se desenvolven 
na actualidade desde o Conce-
llo de Carballo na procura dese 
incremento do uso e prestixio 
do galego máis ou menos vin-
culadas coa educación son, por 
poñer algúns exemplos:

PROXECTO APEGO

Este é un proxecto posto en 
marcha en 2015 e desenvolvi-
do de maneira colaborativa e 
cooperativa conxuntamente por 
doce concellos do país para a 
socialización en galego desde a 
primeira infancia. Para iso, man-
tense un contacto directo coas 
familias que están agardando un 
fillo ou filla para animalas a que 
transmitan o galego, para facer-
lles ver a importancia de educar 
no apego ao propio, ao cariño, á 
vida, á terra..., e tamén á lingua. 
Temos que lograr que os pais 
e nais entendan que a lingua 
propia é importante para a vida 
dos seus fillos e fillas e estean 
orgullosos/as de transmitírllela; 
conseguir que se coñezan argu-
mentos e razóns fundadas sobre 
a súa utilidade e importancia e 
promover reflexións para activar 
a responsabilidade e o compro-
miso de todas estas persoas co 
futuro da lingua e co futuro dos 
seus fillos e fillas.

E, para iso, por un lado facilí-
tanselles aos futuros nais e pais 
materiais e recursos de interese, 
como unha guía de recomenda-
cións para a crianza, propostas 
de nomes en galego e argumen-
tos para escollelos, un álbum 
de primeiras experiencias para 
que vaian facendo seguimento 
do crecemento do bebé, xogos 
de dedos, recitados, etc. Mate-
riais, todos eles, para axudar a 
criar en galego. E, ademais, ta-
mén unha mantiña-apego, para 
que sexa o símbolo do apego á 
lingua, a mascota do bebé nos 
seus primeiros anos. 

Despois diso, cando o bebé xa 
nace, vánselles facilitando recur-
sos e axuda ás familias para esa 
socialización en galego, como 

un disco de música infantil en 
galego variada, obradoiros de 
cantos de berce, obradoiros de 
xogos de dedos, actividades 
para a socialización en galego 
e para a creación de redes de 
apoio entre familias, recursos na 
rede, etc. 

En definitiva, o proxecto Apego 
é un proxecto para o futuro da 
lingua.

Pódese consultar máis informa-
ción en www.apego.gal. 

CLUB DE DEBATE

O Club de Debate é outro 
proxecto cooperativo desen-
volvido conxuntamente por di-
versos concellos do país desde 
hai catro anos. Un programa 
dirixido a escolares de 3.º e 4.º 
de ESO e 1.º de Bacharelato co 
que se incentiva e valora o falar 
en público, a oratoria, o pensa-
mento crítico e o uso da lingua 
oral nos contextos formais e in-
formais. Nel participan mozas e 



56 REVISTA GALEGA DE EDUCACIÓN - NÚM. 62 • XULLO 2015

fundamentais para a posta en 
valor e para o uso e prestixio 
do galego, polo que, todos os 
proxectos de dinamización do 
libro, a lectura e a cultura, están 
vinculados en Carballo direc-
tamente coa dinamización so-
ciolingüística, procurando que 
sirvan para facilitar usos lingüís-
ticos, para incrementalos, para 
unir creatividade e lingua e para 
ofrecer lecer en galego e de ca-
lidade para todas as idades.

É o caso, por poñer algúns 
exemplos, da Semana do Libro 
e a Lectura, un programa des-
envolvido nos meses de abril ou 
maio en colaboración coa AS-
PG para espertar a creatividade, 
a curiosidade e o amor pola lec-
tura de toda a comunidade es-
colar de infantil e primaria. Ou 
tamén o caso da Praza dos Li-
bros, unha feira da creatividade 
cultural na rúa, achegada á xen-
te, e convivindo na propia feira 
de Carballo no mes de agosto. 
Mais tamén o caso de toda a ac-
tividade na biblioteca Rego da 
Balsa, un espazo vivo e dinámi-
co para o fomento do libro e a 
lectura, de diversas programa-
cións culturais ao longo do ano 
de teatro ou música, etc.

OBRADOIROS DE 
ACOLLEMENTO 
LINGÜÍSTICO E CULTURAL

Chegan a Carballo desde Co-
lombia, Italia, Venezuela, China, 
Romanía, Uruguai ou Senegal 
e queren traballar e integrarse. 
Xente que non naceu en Galicia, 
mais á que lle apetece coñecer 
os nosos costumes ao mesmo 
tempo que dá a coñecer os 
seus. Persoas que, para traba-
llar e vivir aquí queren, e nece-
sitan, saber o que é un carballo, 
o leite, o agarimo, o peixe ou 
a troula. Mulleres e homes aos 
que lles gusta coñecer a lingua e 
cultura galegas para saber máis 
ou para intentar acceder mellor 
a un traballo.

Por iso, dende hai xa uns dez 
anos, cada certo tempo desde 
o SNL de Carballo organízanse 

mozos de diversos institutos do 
país organizados en equipos, a 
través dos que debaten en fases 
de zona e nunha final galega. En 
cada fase hai un tema, e cada 
equipo ten que preparar e de-
fender tanto a postura a favor 
como a postura en contra dese 
tema.

E cada ano quedamos sorpren-
didas e sorprendidos coa impli-
cación da mocidade, coa súa 
preparación e coas súas ideas 
e argumentacións, e tamén va-
loramos moi positivamente o 
efecto que ten no uso público 
do galego na rapazada partici-
pante, e tanto en contextos for-

mais como informais, e na súa 
posta en valor.

Sobre este programa pódese 
consultar información a través 
do Facebook (Club de Debate) 
ou do Twitter (@mocidadedeba-
te). 

FOMENTO DO GALEGO 
A TRAVÉS DO LIBRO, 
A LECTURA E A 
DINAMIZACIÓN CULTURAL

Ao considerarmos a lectura e 
a creación e difusión cultural 
como medio fundamental de 
formación, desenvolvemento e 
lecer, tamén os consideramos 

Obradoiro de arrolos con Xabier Díaz e Guillerme Fernández

obradoiros para o acollemen-
to lingüístico e cultural a través 
dos que se desenvolven diver-
sas actividades para o coñece-
mento da lingua escrita e oral, 
a música, a literatura, a prensa, 
a xeografía, etc., galegas, ber-
gantiñáns e carballesas. Tamén 
para a interacción directa coa 
vila, facendo ás alumnas e alum-
nos partícipes do mercado, da 
biblioteca, do Pazo da Cultura, 
da feira, etc.

Uns obradoiros desenvolvidos 
sempre con moi boa acollida 
e con bos resultados, sobre 
os que se pode ver un exem-
plo no vídeo “Nov@s galeg@s 
que queren falar galego”, 
en http://www.youtube.com/
watch?v=3DJ87Hlqtpk. 

PREMIO A ARTIGOS 
XORNALÍSTICOS 
NORMALIZADORES

Este é un certame que xa ten 
once anos de vida e que se or-
ganiza en colaboración con dez 
medios de comunicación escrita 
cos obxectivos de promover a 
reflexión sobre a situación so-
cial da lingua galega, crear es-
pazos nos xornais para analizar 
e fomentar o uso e prestixio 
do idioma galego e promover 
o seu uso na prensa. O pre-
mio, ademais dunha dotación 
económica, tamén inclúe a pu-
blicación dese artigo sobre o 
fomento do galego en todos 

os medios colaboradores, polo 
que acada unha boa difusión. E, 
ademais, percibimos ano a ano 
como moitos dos artigos pre-
sentados e non gañadores son 
publicados nas semanas poste-
riores en diversos medios, polo 
que é tamén un resultado deste 
certame esa transmisión pública 
de ideas favorables sobre a lin-
gua a través dos medios de co-
municación.

CONCLUSIÓNS XERAIS

Estas son, en definitiva, algun-
has das accións desenvolvidas 
desde o Concello de Carballo 
para a posta en valor do galego, 

pois a normalización lingüísti-
ca é un proceso que, para que 
sexa efectivo, debe ser asumido 
pola cidadanía, mais as adminis-
tracións públicas teñen a obriga, 
legal, e a responsabilidade, so-
cial, de apoiar e promover ese 
proceso, de implicar nel a xente, 
de facela consciente e partícipe 
de que deben ser as e os pro-
tagonistas do futuro do galego, 
da lingua que durante séculos 
se foi creando aquí por parte 
dos nosos antepasados, e que 
ese futuro depende de todas e 
de todos nós. 

Para iso é necesaria a política 
lingüística desde as administra-
cións, para que os galegos e as 
galegas poidamos manter a vi-
sión do mundo desde a óptica 
que só nos pode dar a lingua 
propia do noso territorio. É res-
ponsabilidade de todos e de to-
das contribuírmos deste xeito a 
manter a diversidade e a riqueza 
lingüística e cultural do mundo, 
para que poidamos manter esas 
visións e chamarlles ás cousas 
cos nomes xenuínos que aquí 
se lles deron, e para que poida-
mos, ademais, facelo con nor-
malidade.

Educación e 
participación cidadá 
na democratización 
da administración 
local: realidades 
e perspectivas de 
futuro en Galicia

1. INTRODUCIÓN

As actuais dinámicas tecnolóxi-
cas do século XXI potencian a 
auxe das mensaxes reducidas, 
cun limitado número de carac-
teres e facendo fincapé en ideas 
concisas e de natureza substan-
tiva. Tales fenómenos gozan 
dunha das súas manifestacións 
máis sobranceiras no funciona-
mento das redes sociais nas que 
o dito de “o bo, se é breve, é 
dúas veces bo” ocupa unha 
centralidade demoledora. Anti-
cipando que a complexidade de 
resumir o contido de 745 páxi-
nas de Tese de doutoramento 
en poucos parágrafos resulta 
extremo, trataremos de seguir a 
devandita dinámica contempo-
ránea e asumir, de tal xeito, un 
intenso esforzo de síntese a fin 
de recollelos aspectos esenciais 
que marcan a investigación que 
leva por título “Educación e par-
ticipación cidadá na democrati-
zación da Administración Local: 
realidades e perspectivas de fu-
turo en Galicia”.

Trátase dun estudio desenvolvi-
do ao abeiro do Departamento 
de Teoría da Educación, Histo-
ria da Educación e Pedagoxía 
Social da Universidade de San-
tiago de Compostela, que per-
segue o feito de poñer en valor 
o papel da participación cidadá 
como un mecanismo a partires 
do cal cimentar unha nova for-
ma de entendela calidade de 
vida, fundamentada nun benes-
tar de natureza relacional e afas-
tada de parámetros de corte 
materialista (Riechmann, 2007). 
Esa implicación cívica favore-
ce o sentimento de pertenza e 
activa o cidadán como suxeito 
político, acredor de cotas de 
responsabilidade no goberno 
do seu ecosistema social máis 
achegado, comprometéndoo, 
de tal xeito, cos seus propios 
procesos de desenvolvemen-
to (Caride, 2005). Neste senso, 
reflexiónase en torno ao prota-
gonismo do modelo neoliberal 
como impulsor de sentimentos 
estreitamente vencellados coa 

competitividade e o individua-
lismo que inhabilitan a coopera-
ción da sociedade civil.

A vertente política da partici-
pación cidadá persegue, pois, 
a depuración dun sistema de 
goberno excesivamente xerar-
quizado, que fomenta tratamen-
tos e aproximacións de corte 
paternalista e que se basea, 
esencialmente, na delegación 
de responsabilidades, como é a 
democracia representativa. Para 
tal fin, a labor dos movementos 
sociais, no seu carácter plural, 
diverso e heteroxéneo, revéla-
se como indispensable, por se 
constituíren como escolas de 
participación –papel sobrancei-
ro do feito educativo– e en pla-
taformas que ofrecen un carác-
ter contestatario que favorece 
a fiscalización do exercicio de 
goberno, así como a implicación 
directa da cidadanía na xestión 
(democracia participativa), do-
tando a política de densidade e 
profundidade.

2. DESEÑO 
METODOLÓXICO DA 
INVESTIGACIÓN

As modificacións que vimos de 
demandar en parágrafos prece-
dentes deben ter o seu xermo-
lo nos contextos locais, como 
viveiros fecundos que permiten 
o establecemento de dinámicas 
cooperativas e activan o sen-
timento de pertenza da veci-
ñanza, á vez que habilitan unha 
relación de proximidade cos re-
presentantes políticos. Por iso, 
en aras de comprobar o grao de 
democratización de dita admi-
nistración en Galicia e propoñer 
mecanismos de mellora, ache-
gámonos a algúns dos concellos 
galegos, recollendo as percep-
cións dos técnicos e políticos 
que traballan na promoción da 
participación cidadá e das per-
soas que se integran en enti-
dades asociativas de carácter 
veciñal.

Cómpre salientar que a par-
ticular idiosincrasia territorial 
de Galicia, caracterizada pola 

existencia dunha grande canti-
dade de municipios, a inmensa 
maioría cun marcado carácter 
rural e unha máis que notable 
dispersión poboacional, dificul-
ta tanto a participación cidadá 
como o acceso das persoas aos 
servizos públicos que deben ser 
responsabilidade das adminis-
tracións. Ante tal problemática, 
consideramos a posibilidade de 
incluír un novo factor de análi-
se vinculado co territorio, en 
concreto cunha división cuxa 
aplicación práctica e utilidade 
pública está, ao noso parecer, 
insuficientemente analizada: a 
comarca. Desa maneira, a de-
terminación dos concellos que 
formasen parte da mostra par-
tiría dunha selección comarcal 
previa, pois tratariamos de de-
finir se tales entidades posúen 
atribucións propias, ou se esa 
citada división xera mecanismos 
de cooperación entre os diver-
sos municipios que integran as 
diferentes comarcas e se iso, 
en caso de producirse, ocasio-
na beneficios para os cidadáns 
en termos, como diciamos, de 
maior accesibilidade aos servi-
zos públicos ou dun protagonis-
mo efectivo na xestión dos seus 
espazos vitais.

Así pois, e tomando en consi-
deración todo o sinalado con 
anterioridade, o obxectivo fun-
damental do noso traballo cen-

trábase en estudar e analizar a 
realidade dos procesos partici-
pativos na democratización da 
Administración Local galega, 
identificando problemáticas que 
dificultan a implicación cidadá, 
determinando as causas que se 
atopan na xénese de tales im-
pedimentos e establecendo, ao 
tempo, posibles solucións que 
conduzan ao establecemento 
de sistemas máis democráticos 
favorecedores da coxestión e a 
corresponsabilidade cívica.

En canto á aproximación meto-
dolóxica escollida, apostamos 
decididamente pola triangula-
ción, integrando instrumentos 
e técnicas de recollida de datos 
propios dos enfoques cualitati-
vo e cuantitativo, adaptando os 
mecanismos, na medida do po-
sible, á natureza dos datos aos 
que pretendiamos ter acceso e 
tamén ás fontes que nos pro-
porcionarían esas informacións. 
Do mesmo xeito, o deseño dos 
mesmos –fundamentalmente no 
relativo ao seu contido–, seguiu 
patróns similares adecuándo-
se ás características das fontes 
de información coas que iamos 
tomar contacto en cada mo-
mento. Deste modo, e na pro-
cura da devandita pluralidade 
de técnicas de recollida de da-
tos, aplicamos un cuestionario 
ad hoc aos técnicos municipais 
que desenvolven o seu labor 

na área consagrada ao estudo 
e á promoción da participación 
cidadá; unha entrevista aos res-
ponsables políticos municipais 
da sinalada área; e celebramos 
grupos de discusión con repre-
sentantes de asociacións e de 
movementos cidadáns –diná-
micas participativas de carácter 
veciñal–.

No que se refire ao deseño da 
mostra, o noso guión inicial 
apostaba por abordar un estudo 
por comarcas no marco de Gali-
cia, tratando de dar resposta ao 
criterio comarcal mencionado 
con anterioridade. Pretendia-

mos alcanzar o equilibrio inter-
provincial e á vez seleccionar 
comarcas que permitisen abar-
car a totalidade do territorio 
galego dende o punto de vista 
xeográfico, buscando outorgar 
certa pluralidade e heteroxenei-
dade que a posteriori contribuí-
sen a facer extrapolables e xe-
neralizables os datos extraídos 
e as conclusións do estudo. Do 
mesmo xeito, e dada a multitu-
de de concellos que compoñen 
as 54 comarcas existentes en 
Galicia, debiamos seleccionar 
certos municipios dentro de 
cada comarca e desbotar, por 
inabarcable, a posibilidade de 
estudar cada un dos municipios 
na totalidade das comarcas es-
collidas. Para iso, guiámonos 
polos seguintes criterios:

• O total de municipios selec-
cionados supoñería, polo me-

INVESTIGACIÓN / Educación e participación cidadá na democratización...

nos, o 20% do total de concellos 
da comarca.

• Para evitar desequilibrios 
en canto a porcentaxe de po-
boación, establecemos que ese 
20% de concellos seleccionados 
sería válido sempre e cando 
abarcase, canto menos, o 50% 
do total de poboación da co-
marca.

• Do mesmo modo, efectua-
mos unha análise previa dos 
concellos das oito comarcas si-
naladas con anterioridade a fin 
de recoller información respec-
to a quen goberna nos mesmos, 

tratando de buscar un equilibrio 
relativo entre as distintas forzas 
políticas, así como certa plura-
lidade e heteroxeneidade no 
estudo, abordando as distintas 
formas de facer, modelos orga-
nizativos, etc.

Así as cousas, a mostra definitiva 
quedou configurada por 15 con-
cellos integrados en 8 comarcas: 
Ares, Ferrol e Narón (Ferrolte-
rra); Cee e Fisterra (Fisterra); Ri-
badeo (A Mariña Oriental); Lugo 
e O Corgo (Lugo); Allariz, Mace-
da (Allariz-Maceda); O Barco de 
Valdeorras (Valdeorras); Cangas 
e Marín (O Morrazo); Agolada e 
Lalín (Deza).

3. CONCLUSIÓNS E 
PROSPECTIVA

Nas reflexións derivadas das 
informacións facilitadas polos 
axentes implicados apréciase 
un abrupto desaxuste entre as 

intencións que os responsables 
políticos din perseguir, con res-
pecto tanto ás actuacións con-
cretas que se poñen en marcha 
nos diferentes concellos parti-
cipantes, como en relación aos 
anhelos que a cidadanía verba-
liza de xeito directo. É así que 
sería preciso iniciar actuacións, 
de natureza plural e diversa, 
sempre dun modo coordinado 
e sostido no tempo, que fixesen 
fincapé en combater os enfo-
ques paternalistas e xerárquicos 
que inciden na etiquetaxe dos 
cidadáns como incapaces á hora 
de asumir tarefas de goberno 

ou participaren, de xeito direc-
to, nelas. Neste senso, cómpre 
crear as plataformas necesarias 
para incorporar os veciños aos 
procesos decisorios impulsan-
do, do mesmo xeito, un cambio 
de mentalidade por parte dos 
xestores políticos, abrindo espa-
zos para a coxestión e a corres-
ponsabilidade. Iso non vén sig-
nificar un menosprezo en canto 
ás achegas que os partidos polí-
ticos fan na articulación da vida 
social e que posibilitan o feito 
de concitar no seu seo sensibi-
lidades diversas, ofrecéndolles 
pulo ás inquedanzas cívicas e 
trasladándoas ás institucións de 
goberno. Máis ben ao contrario; 
buscaríase un contrapeso entre 
eses instrumentos, tradicionais, 
pero cunha vixencia e utilidade 
imprescindibles, e as iniciativas 
cidadás que vimos de describir 
ao longo do texto, reclamando, 

da mesma maneira, unha maior 
implicación por parte da cida-
danía que parece ter asumido e 
interiorizado os sinalados pará-
metros de corte individualista e 
competitivo que caracterizan o 
pensamento dominante.

Dun xeito similar, obsérvase 
que a visión predominante da 
participación cidadá se basea 
en concepcións centradas na 
mera asistencia, esquecendo 
o compoñente político da im-
plicación cívica, isto é, situar o 
foco de atención na importancia 
dos procesos, na toma de con-
ciencia da cidadanía en canto 
á súa capacidade e ao dereito 
que lle asiste á hora de tomar 
partido no goberno do seu terri-
torio, recuperando a configura-
ción das persoas como suxeitos 
políticos. Así as cousas, as dis-
tintas iniciativas socioculturais 
deberían perseguir esta finali-
dade, servindo como escusa e 
pretexto para a configuración 
dunha orde democrática inten-
sa. É mester que os alicerces de 
tales procedementos veñan ci-
mentados no desenvolvemento 
dun tratamento transversal da 
participación, construíndo, a ni-
vel municipal, un proxecto glo-
bal con obxectivos compartidos 
(Brugué e Gomá, 1998), fuxindo 
da improvisación, o activismo e 
o curtopracismo.

A inexistencia manifesta do de-
vandito proxecto global ten un 
efecto directo no protagonis-
mo que se lle concede á edu-
cación na participación cidadá, 
atopándose tal feito totalmente 
difuso. Isto ocorre, canto me-
nos, nunha dobre vertente. Por 
unha banda, as actividades non 
están ideadas de acordo a unha 
serie de finalidades substantivas 
(cooperación social, solidarie-
dade, sentimento de pertenza, 
etc.) relacionadas cunha sorte 
de cosmovisión, política se se 
quere, e, por outra, non se con-
figuran de xeito que poidan in-
ducir ao desenvolvemento nos 
veciños de habilidades de tipo 
relacional que os capaciten para 

participar (empatía, asertivida-
de, saber expresarse, chegar a 
consensos, etc.). Os camiños a 
explorar pasarían por potenciar 
o papel capital das entidades 
asociativas como viveiros de 
experiencias participativas que 
permitan aos veciños activar 
eses recursos para implicarse 
que permanecen en estado de 
latencia. Unhas organizacións 
veciñais que, dun xeito similar, 
se poden concibir como un in-
terlocutor ideal á hora de coñe-
cer as necesidades da cidadanía 
e crear canles de comunicación 
que faculten para o desenvolve-
mento dunha equipa de gober-
no para os cidadáns pero cos 
cidadáns. Certo é, neste senso, 
que se perciben notables dife-
renzas entre os xeitos de facer 
dos diferentes concellos e, por 
ende, das distintas agrupacións 
políticas que gozan do bastón 
de mando, o cal vén confirmar a 
hipótese planteada en parágra-
fos precedentes con respecto á 
utilidade dos partidos políticos 
á hora de recoller inclinacións 
sociais de natureza diversa.

A comarca, por outra banda, 
non semella ter sido capaz de 
actuar como factor corrector 
desas necesidades insatisfeitas 
ás que nos estamos a referir e, 
lonxe de establecerse como 
sustento ou referencia na apli-
cación de políticas coordinadas 
entre diferentes concellos, só 
recolle unha serie de experien-
cias puntuais e asistemáticas re-
feridas, na meirande parte dos 
casos, a servizos de pouco cala-
do e escasa relevancia. A aposta 
a realizar pasaría por entender a 
comarca como unha estratexia 
destinada a lograr a igualdade 
de oportunidades entre os cida-
dáns, habilitando persoal técni-
co que puidese realizar labores 
nese senso naqueles enclaves 
municipais cuxa morfoloxía o 
demande.

Así pois, o noso estudo preten-
de conformarse como unha cha-
mada de atención, case de auxi-
lio, cara á necesidade de poñer 

en marcha unha nova forma de 
facer política, que permita a 
implicación real da cidadanía e 
faga de tal cuestión un feito co-
tián. Ese protagonismo habería 
de se converter nun dos prin-
cipais satisfactores persoais da 
veciñanza, contribuíndo, pois, 
á configuración dun modelo de 
vida afastado de parámetros de 
corte materialista e competitivo 
e tomando o local e o comuni-
tario como espazos de xénese, 
(re)creación e referencia.

A educación na era 
de Internet 

A ESCOLA NUN MUNDO 
MEDIADO POLA REDE

É case un lugar común dicir que 
non se pode educar no século 
XXI cunha escola pensada para 
o século XIX. Os avances das 
novas tecnoloxías aplicadas á 
comunicación, ata chegar á xe-
neralización de internet e a crea-
ción das Redes Sociais, consti-
tuídos en elementos que teñen 
impregnado todas as esferas 
da vida pública e privada, son 
os factores decisivos nos que 
se sostén o diagnóstico conti-
do nese lugar común, trocado 
xa en evidencia, fronte ao cal, 
agravado polas tendencias iner-
ciais do sistema educativo tradi-
cional (decimonónico, segundo 
acabamos de constatarafirmar) 
actúan como un freo que impi-
den aplicar as necesarias trans-
formacións. Mais, cales deben 
ser esas transformacións? Hai 
tamén evidencias sobre a natu-
reza das mesmas, de xeito que 
fagan posible un consenso en 
política educativa que permita 
poñelas en marcha? Ou quizais 
máis ben existen varias direc-
cións que poden conducir a 
prácticas moi diferentes, postas 
ao servizo de obxectivos tamén 
diversos e tal vez opostos?

De entre as diferentes esixencias 
que se reclaman da escola nos 
últimos anos, podemos salientar 
en especial tres que gardan di-
recta relación co novo contexto 
comunicacional. Son estas: a su-
peración da fenda dixital, a alfa-
betización nos novos medios e o 
uso destes como mecanismo de 
autoformación e emancipación. 
Tres esixencias orientadas a po-
tenciar e favorecer os aspectos 
máis positivos e democratizado-
res do novo paradigma e á vez 
contrarrestar os potenciais ne-
gativos, que tamén os ten.

En efecto, a xestión da infor-
mación e acceso aos datos na 
Rede ten, como é ben sabido, 
dúas caras. Por unha parte ban-
da está a parte positiva de ac-
ceso á información por parte da 
cidadanía, e por outra a parte 

negativa do control que poden 
exercer (e de feito exercen, se-
gundo se puido constatar a tra-
vés dos casos Wikileaks e Snow-
den, entre outros) os Estados e 
as corporacións privadas sobre 
os datos dos individuos, patróns 
de comportamento social e rela-
cións coa administración. E non 
parece que, desde o seu inicio 
até agora, a parte positiva fose 
a predominante na extensión da 
Rede. Ao contrario, son moitos 
os autores que teñen advertido, 
apoiados en numerosas probas, 
sobre os perigos de control cre-
cente dos usuarios dunha Rede 
cada vez máis pervasiva, da 
fragmentación da información 
que produce e da incapacida-
de do usuario para distinguir na 
selva mediática as informacións 
relevantes. 

Cabe afirmar, xa logo, que o 
modo en que se ten desprega-
do internet e se veñen expan-
dindo ao seu través os diver-
sos sistemas de redes non está 
orientado maioritariamente cara 
á realización das potencialida-
des emancipadoras que aquel 
e estes encerran. É neste punto 
xustamente onde a modifica-
ción dos procesos educativos 
deberían desempeñar un papel 
que polo momento están lonxe 
de xogar. Coa concorrencia de 
novos procesos educativos, que 
a Rede non só permite senón 
que en certo xeito mesmo esi-
xe, é posible favorecer a consti-
tución de novas subxectividades 
empoderadas e resistentes á 
presión das axencias de control 
e conformación das conciencias. 
Uns suxeitos, xa que logo, que 
serían quen de exerceren, cun-
ha eficacia descoñecida até o de 
agora, unha cidadanía que faga 
efectiva a formalmente reco-
ñecida soberanía democrática, 
corrixindo o rumbo planetaria-
mente insustentable das actuais 
sociedades posindustriais.

Porén, máis ben as cousas es-
tán a acontecer doutra maneira. 
A ninguén debería sorprender 
que, albiscadas as posibilida-

des abertas por unha Rede de 
redes universal capaz de prover 
dunha realidade aumentada, 
isto é, dun vasto ámbito virtual, 
escalable potencialmente ata o 
infinito e o infinitesimal, estas 
posibilidades se estean a utilizar 
fundamentalmente para novos 
desenvolvementos do mercado. 
É así como a Rede ten creado 
un novo campo de xogo para a 
mercantilización universal, cun-
ha capacidade case que ilimita-
da para a realización simultánea 
e inmediata de operacións (de 
compra/venda). Un espazo pro-
picio á proliferación de redes 
sociais nas que liberar as expec-
tativas de participación acumu-
lada nos receptores públicos das 
últimas xeracións, sometidas ao 
bombardeo unidireccional dos 
media, mais reorientándoas en 
exclusiva cara a pautas consu-
mistas. Un medio que ofrece 
posibilidades inéditas de explo-
tación das técnicas procedentes 
do neuromarqueting, por mor 
da disolución na urxencia das 
decisións requiridas decontino 
dos tempos necesarios para que 
poida ter lugar deliberación. Un 
espazo logo caracterizado por 
garantir a total redutibilidade 
dos compostos dixitais a uni-
dades reconstruíbles e repro-
ducibles de información e, por 
tanto, de asegurar a universal 
conmensurabilidade de todos 
os produtos e destes coa propia 
produción, que por mor desta 
operación se torna produto en 
si mesma. 

AS DÚAS FASES DE 
IMPLANTACIÓN DA REDE

Neste contexto, cabe falar de 
dúas fases no proceso de im-
plantación das redes. Nunha pri-
meira ofrécese unha internet coa 
máxima desregulación, mínima 
seguridade e un conxunto de 
reclamos máis ou menos banais, 
como os contidos pornográfi-
cos, xogos de realidade virtual 
ou diversas redes sociais e sitios 
personalizables para compartir 
imaxes, vídeos, documentos va-
rios, así como web corporativas 

para soporte de publicidade e 
exposición de mercadorías e, 
por suposto, aplicacións para 
a compra en liña. A desregula-
ción, os baixos custes aparentes 
e a infrautilización das posibi-
lidades da Rede constitúen as 
condicións necesarias para con-
vertela nun laboratorio social 
en campo aberto no que pór a 
proba os sistemas, crear novas 
necesidades, experimentar as 
condutas dos usuarios e recoller 
as innovacións producidas po-
los máis avezados e creativos de 
entre estes últimos. 

Nunha segunda fase, a situación 
reorganízase constrinxíndose 
a marxe de actuación para os 
usuarios libres, empaquetándo-
se e cifrándose as aplicacións 
máis produtivas, así como o ac-
ceso aos contidos máis valiosos 
e seleccionados, que pasan a se 
converter en puras mercadorías 
baixo o control das empresas 
propietarias. A este momento 
corresponde así mesmo a fa-
bricación de incompatibilida-
des artificiais entre sistemas e 
aplicacións, entre software e 
hardware, a introdución de có-
digo e outros mecanismos para 
provocar a obsolescencia perió-
dica de todo canto sexa suscep-
tible de intercambio, así como 
un incremento exponencial da 
protección da autoría e do de-
reito de copia. Esta segunda 
fase correspóndese cunha di-
seminación do mercado á ma-
neira dunha virose, infectando 
e colonizando estruturas relati-
vamente ordenadas, estables e 
autorreguladas, reprogramán-
doas e simplificándoas para as 
converter en medios reprodu-
tores e difusores de novos virus 
destinados a proseguir a infec-
ción. Certamente, a capacida-
de de mutación e adaptación 
da economía de mercado vén 
adiando de continuo o colapso 
do sistema, coma tamén ocorre 
con certos virus tan virulentos 
que sucumben indefectible-
mente ao acabaren cos seus 
posibles anfitrións. Talvez porén 
agora estean a aparecer sig-

nos de esgotamento das estra-
texias de externalización/ocul-
tamento dos custes humanos e 
medioambientais que require a 
aparencia de racionalidade e le-
xitimidade do construto e a súa 
lóxica de funcionamento. 

Se tomamos en consideración 
estas dúas fases de implanta-
ción da Rede na sociedade, de-
catarémonos de que as esixen-
cias que se fan á escola teñen 
relación directa coa evolución 
desa implantación. Son as esi-
xencias do mercado, orientado 
a unha maximización na dis-
tribución dos novos aparellos, 
aplicacións e softwares, dedi-
cados á utilización da Rede, as 
que dirixen as políticas educati-
vas máis recentes. Así a elimina-
ción da fenda dixital, entendida 
como a creación dun número de 
usuarios da Rede crecente, e a 
alfabetización dos usuarios en 
linguaxes propietarios sen aten-
der, en absoluto, a coñecemen-
tos que farían posible o seu em-
poderamento, amosa o perfil do 

alumno-produto que o sistema 
educativo xera: un usuario das 
redes que non crea, senón que 
se converte nun mero usuario-
consumidor dos novos produtos 
xerados pola empresa.

A primeira das fases descritas 
explicaría a provisión erráti-
ca de material informático aos 
centros, a descontinuidade dos 
plans de innovación, a carencia 
de contidos educativos adecua-
dos, a ausencia de formación 
para o profesorado ou a falta de 
previsión das desigualdades no 
acceso á Rede. A segunda fase 
debería aclarar o fenómeno da 
depreciación do software libre e 
a súa substitución por software 
propietario, a oferta privada de 
contidos e aplicacións educati-
vas pechadas por parte de edi-
toriais e empresas ad hoc, como 
apoio ou substituto ou mesmo 
arremedo do libro de texto, en-
tre outros mecanismos de incor-
poración das novas tecnoloxías 
que en absoluto aproveitan os 
seus novos potenciais senón 

que máis ben as adaptan aos 
vellos paradigmas pedagóxicos 
unidireccionais e autoritarios.

A RENOVACIÓN 
PEDAGÓXICA DO SÉCULO 
XXI

Porén, pódese pensar a escola 
doutro xeito, facendo fincapé no 
terceiro dos requirimentos que, 
segundo sinalabamos ao inicio, 
se lle fan a escola do século XXI: 
o uso dos novos medios como 
mecanismo de autoformación. 
Un requisito que, desde logo, 
esixe o cumprimento dos ou-
tros dous, a eliminación da fen-
da dixital e a alfabetización nos 
novos medios. Pero estes dous 
últimos obxectivos deberían ir 
dirixidos a acadar como fin o 
primeiro. Só así poderán adop-
tarse as políticas adecuadas que 
a escola require.

A escola non é unha fábrica de 
consumidores para o mercado, 
senón o lugar onde a formación 
intelectual, moral e práctica dos 

individuos lles axuda a integrá-
rense na sociedade. No contex-
to dunha sociedade tan móbil, 
cambiante e fragmentada como 
a que suxire o panorama da co-
municación e o contorno labo-
ral actual, parece claro que as 
políticas educativas deberían 
incidir naquelas reestruturacións 
do sistema que impliquen unha 
mellora na autonomía da for-
mación do alumnado e nunha 
formación do profesorado indis-
pensable para facer posible este 
cambio pedagóxico. 

Porén, malia os preámbulos das 
leis aprobadas ao longo destes 
últimos anos en España, as po-
líticas educativas están orienta-
das a exercer un maior control 
dos contidos, deixando fóra das 
súas preocupacións as metodo-
loxías e a diversidade que preci-
sa unha aprendizaxe autónoma. 
Así, propóñense reválidas que, 
ao procurar estandarizar os re-
sultados dunha forma numérica, 
orientan o traballo do profesor e 
do alumnado cara a unha trans-
misión logocéntrica do coñece-
mento e o establecemento de 
listas xerarquizadas de centros 
e alumnados en función dos re-
sultados, que non da excelen-
cia, da creatividade ou da auto-
nomía, que non son o obxecto 
destas probas. 

Se queremos que a escola poi-
da liderar unha terceira fase da 
implantación do coñecemento 
a través das Redes sociais, sería 
preciso:

- A eliminación da fenda dixital, 
facendo dos centros verdadei-
ros nós de enlace ao universo 
dixital dispoñibles para o alum-
nado. Isto requiriría modelos de 
acceso á Rede nos centros que 
permitisen ao alumnado acce-
der a contas na Rede, das que 
doutro xeito estaría excluído. A 
execución dese modelo debe-
ría contar cunha apertura dos 
centros e as súas instalacións 
e recursos máis aló do horario 
escolar, facendo deles as estru-
turas culturais básicas da comu-
nidade, mediante sistemas de 

xestión pensados para este uso 
comunitario e non para o simple 
soporte burocrático da comuni-
dade educativa, o cal, por outra 
banda, requirirá un tipo de pro-
fesorado e axentes educativos 
diferente do actual.

- Unha alfabetización mediática 
que permita aos usuarios em-
poderarse das redes, propor-
cionándolles os instrumentos 
necesarios: acceso ás linguaxes 
informáticas en niveis superiores 
ao de mero lector ou usuario e 
uso de softwares libres que per-
mitan o manexo creativo desas 
linguaxes. 

- Unha formación do profeso-
rado encamiñada a eliminar ta-
mén a fenda dixital que sofre 
este colectivo e orientada cara 
á produción de recursos libres, 
protexidos pero non afogados 
polos dereitos de autor, cunha 
lei específica a este respecto 
para o espazo educativo, que 
faga do uso educativo de ma-
teriais de autor unha excepción. 
Sen estas tres condicións o sis-
tema educativo verase abocado 
ao uso de aplicacións informá-
ticas propietarias que tenderán 
a reproducir o vello modelo do 
libro de texto nun novo soporte 
e que, pola súa propia nature-
za, non responden aos intereses 
educativos senón aos intereses 
do mercado. 

A fase na que está hoxe o sis-
tema educativo semella levar-
nos cara a unha situación na 
que, malia os disfraces que se 
adopten, os materiais educati-
vos resultan ser, ou ben malas 
versións ilustradas dos libros de 
texto, reforzadoras por tanto 
dos procedementos tradicionais 
de transmisión de coñecemen-
tos, ou ben simulacros que se 
disolven na trivialidade de pre-
suntas solucións didácticas tra-
vestidas á última. En todo caso, 
aproveitamentos moi afastados 
do cambio de paradigma edu-
cativo que poderían (e debe-
rían) comportar, por estar neles 
supostos, determinados modos 
de usar as posibilidades que a 

Rede ofrece, pero que en nin-
gún caso esta provoca mecani-
camente por si soa.

A educación na era de Internet... / PENSAR O ENSINO

A estrea de Unitarias: historia 
dun mestre galego, 1961-

1996 (máis información en www.
unitarias.es) o pasado 28 de fe-
breiro no Salón Teatro de Com-
postela resultou ser, para o moi-
to público alí presente que nos 
dedicamos ao ensino, todo un 
proceso de memoria e aprendi-
zaxe sobre a educación no rural 
e a súa significación para o noso 
país. O filme versa sobre as es-
colas unitarias, e os cambios que 
sufriron por mor das diferentes 
leis educativas, desde o seu mo-
mento de máxima expansión ata 
a actualidade (hoxe sobreviven 
moitas menos no territorio gale-
go), a través da vida de Alberto 
Sacido, un mestre que comezou 
traballando nestas escolas nos 
anos 60. Conducíndonos polos 
meandros do noso sistema edu-
cativo, o propio Sacido e outras 
testemuñas docentes invítannos 
a reflexionar sobre outra escola, 
reflectindo a realidade dun país 
onde a desertización humana no 
medio rural vén anticipada en 
moitos casos polo peche dunha 
escola; en verbas deste mestre: 
“Primeiro péchase unha escola, 
o seguinte a taberna e, por últi-
mo, a parroquia”.

O documental, rodado o ano 
pasado en diferentes parroquias 
nas que Sacido exerceu como 
mestre e en escolas unitarias 
que hoxe seguen a funcionar, 
implícanos nas experiencias per-
soais de mestres e mestras que 
impartiron as súas clases nas 
escolas do rural galego. Algúns 
deses docentes, uns en activo e 
outros xubilados, xunto co pro-
tagonista e o seu fillo (de nome 
tamén Alberto Sacido, profesor 
de secundaria, co-guionista e 
condutor do documental), dé-
ronse cita na presentación de 
Unitarias.

A cinta, dirixida e co-guionizada 
por Jorge Algora, non pretende 
ser unha testemuña audiovisual 
daquilo que foi noutrora; máis 
ben dedúcese en cada fotogra-
ma o espírito dunha escola rural 
aínda viva, que perdura e é sos-

tible no tempo. No século XXI, 
e hoxe máis que nunca, a tec-
noloxía non loita nunha fronte 
oposta, senón que camiñan xun-
tas, da man, rural e innovación. 
De aí que no documental tamén 
se amosen cinco escolas unita-
rias actuais inter-conectadas a 
través de videoconferencia e 
da nube. Dun xeito funcional e 
pouco custoso, as unitarias es-
tán abertas ao mundo, a novas 
posibilidades na procura dun 
ensino de calidade. A propia 
produtora confesaba na estrea 
unha mudanza sobre a súa idea 
inicial respecto das unitarias, ás 
que vía como algo triste e per-
tencente ao pasado; pero o fil-
me remata cun sabor positivo 
presentando un cambio de pa-
radigma sobre a escola en Ga-
licia cando nos amosa experien-
cias actuais en escolas do rural 
dignas de mención.

A mensaxe que nos traslada 
Unitarias vai na liña dun tipo de 
escola que é o ADN das e dos 
cativos do rural. Unha afirma-
ción que envolve moitas men-
saxes, centrándonos non só no 
crecemento persoal ou na proxi-
midade física, emocional e cul-
tural, senón tamén no emprego 
de metodoloxías que hoxe por 
hoxe se presentan como innova-
doras e que na escola rural son 
e eran obrigatoriamente o fío 
condutor do proceso de ensino-
aprendizaxe. Estamos falando, 
entre outras, do traballo por 
proxectos ou da aprendizaxe 
cooperativa, ferramentas para a 
inclusión e potenciación dunha 
atención educativa de calidade 
ao alumnado de diferentes ida-
des. En verbas de Sacido: “Os 
maiores botaban unha man aos 
medianos, e os medianos aos 
pequenos”. Ademais, contába-
se con outros modos de ensinar 
a pensar, vinculados ás fortale-
zas do alumnado que sempre 
ían en consonancia co medio 
natural. Alén dese contacto coa 
natureza, Unitarias reflicte o sen-
timento do alumnado polo res-
pecto ao contorno, os seus bens 
e a responsabilidade que disto 

se desprende como cidadáns e 
cidadás, porque hai experien-
cias que unicamente se viven-
cian neste contexto. Porque 
as achegas dos libros infantís 
maioritariamente se relacionan 
con espazos naturais, porque a 
fantasía bebe das lendas e das 
personaxes míticas procedentes 
dunha cultura campesiña, lonxe 
dos ambientes urbanos nos que 
se atopa inmersa a meirande 
parte do alumnado actual.

As unitarias preséntanse como 
unha proposta antiga para pro-
blemas de hoxe, segundo Sa-
cido, expresando abertamente 
ademais que “o sinal da morte 
das unitarias é o sinal da mor-
te do territorio”. Nesta idea 
baséase toda a proxección, 
trasladándolle ao espectador o 
desvencellamento do contorno, 
da familia, da relación mestre/a-
alumno/a que supón a concen-
tración de alumnado en grandes 
grupos escolares, recalcando a 
necesidade de ter “unha esco-
la pegada ao pobo”, incidindo 
verdadeiramente na aplicación 
dun currículo orientado ao lu-
gar onde está inserto, onde se 
desenvolve. Se nos achega-
mos á actualidade e reparamos 
nestas propostas, atendendo 
á normativa vixente, podemos 
comprobar a aposta por unha 
educación en valores que incide 

no respecto cara aos animais e o 
medio natural ao longo de toda 
a escolarización primaria, premi-
sas moi difíciles de traballar co 
enfoque competencial que pro-
move a lei actual nos distintos 
contextos urbanos.

Xiz, pizarriño, pluma, tinta, la-
pis, goma e un caderno, se 
cadra tamén un silabario para 
a iniciación da lectoescritura. 
Estes eran os instrumentos dos 
que dispuñan para ensinar. “A 
tiza comprábaa o Estado, facía 
un esforzo enorme!”, foron al-
gunhas das frases coas que nos 
deleitou Sacido (e o seu fillo) na 
charla-coloquio que se desen-
volveu ao final da presentación 
de Unitarias. Eles, xunto a ou-
tros docentes debateron, entre 
outros aspectos, sobre o senti-
mento que tiveron moitos mes-
tres e mestras cando se trasla-
daron das unitarias aos grupos 
escolares. Na propia cinta re-
flíctense opinións dispares so-
bre este tema; todos/as fixeran 
ese cambio sen preparación nin 
formación, e o que para algúns 
supuxo unha liberación (por ter 
compañeiros/as de profesión 
cos que compartir as situacións 
cotiás), para outros semellaba a 
transición entre dous mundos e 
dous períodos históricos (onde 
os que perdían parte da súa li-
berdade eran os propios nenos 

Proxección de Unitarias o día da estrea no Salón Teatro en Compostela.

e nenas, que certamente se ato-
paron con máis iguais cos que 
socializar pero tamén era preci-
samente iso o que os afastaba 
de ter unha relación de calidade 
co mestre/a, ademais da sensa-
ción de moitos deles de sentirse 
como nun cárcere, entre reixas). 
O proceso concentrador trouxo 
consigo a construción de cen-
tros máis grandes, comedores 
escolares, maior gasto no trans-
porte público, e ese aumento 
do gasto na educación do noso 
país pode facer pensar que a 
calidade educativa no rural au-
mentou, pero non foi así: xa 
non existía esa familiaridade co 
alumnado. Neste coloquio final, 
recapitulando momentos do 
filme, dialogouse tamén sobre 
as vivencias na escola rural, cun 
humor apoiado na esperanza 
sobre a súa continuidade, e na 
aposta dunha escola transfor-
madora da sociedade e enraiza-
da no pobo.

Para conseguilo resulta impres-
cindible percorrer alternativas 
organizativas e asumir certo 
cambio metodolóxico nos pro-
cesos de ensino-aprendizaxe. 
Os CRA (colexios rurais agru-
pados), un modelo de unitaria 

establecido xa antes da LOXSE, 
ofrecen unha fórmula que per-
mite manter o alumnado nas 
súas localidades de orixe e a 
fixación de poboación no rural. 
Como antes dixemos, no propio 
documental amósase como moi-
tas destas agrupacións de esco-
las unitarias en Galicia supoñen 
hoxe un referente no tocante á 
incorporación tecnolóxica á es-
cola. A través de plataformas 
informáticas que permiten ter 
actividades na nube, compartir 
arquivos e material con outras 
escolas, promover a inclusión 
e a participación das familias, 
preséntanse como un lugar de 
encontro co mundo. Agora máis 
que nunca cabe destacar esa 
frase que di: “Pensa globalmen-
te e actúa localmente”.

Con todo, estamos ante o rexur-
dir da experiencia orixinal, do 
contacto co/a mestre/a e alum-
nado de diferentes idades e ni-
veis dentro do seu contorno na-
tural. A pregunta que queda no 
aire despois de visionar o filme 
é se este é un modelo de futu-
ro, mais a resposta vénse dando 
dentro do propio documental a 
través das experiencias actuais 
que fan unha achega perfecta-

mente compatible entre a esco-
larización e o medio rural.

O medio rural polo tanto, non 
pode nin debe ser obxecto e 
espazo unicamente para o turis-
mo, senón que é e debe seguir 
sendo xermolo dunha cultura 
viva, cuxa persistencia transco-
rre polas canles da educación 
e por suposto, da educación no 
propio rural. O rural hoxe por 
hoxe non é un núcleo pechado 
ao exterior, nin constitúe unha 
burbulla. A escola rural, sen 
perder esa identidade que a 
caracteriza, é quen de convivir 
coa innovación tecnolóxica e de 
acollela como unha ferramenta 
máis ao servizo da comunida-
de educativa. Neste senso, a 
alfabetización dixital faise máis 
necesaria no rural ca en ningún 
outro ámbito, pola súa situa-
ción menos favorecida, e pode 
contribuír a que as xeracións 
futuras leven sempre consigo a 
concepción da escola como un 
lugar próximo, de aprendizaxe, 
conectada co mundo. Exemplos 
reais e cunha óptima acollida 
entre as familias e os propios 
mestres/as que traballan neles, 
son os centros dos que nos fala 
este magnífico documental que 
convidamos a ver; son escolas 
de Boqueixón e Vedra, entre 
outras, que animan a facer unha 
reflexión sobre a viabilidade da 
pequena escola e a súa signifi-
cación.

Como colofón na estrea do 
documental, Sacido expresou 
o seu agradecemento a todos 
os mestres/as que apostan por 
unha educación de calidade e a 
súa supervivencia no medio ru-
ral, palabras que cremos acaído 
reproducir aquí: “E grazas a to-
dos aqueles que gastaron ferra-
dos de tiza, sen esquecer que o 
pequeno é fermoso”. É posible.

Alberto  Sacido e outras persoas que participaron no documental, o día da estrea.

A ESCOLA RURAL / O documental Unitarias...

Desde que un ten conscien-
cia de escoitar anda a rular 

o dito de que “cada mestriño 
ten o seu libriño”, de seguro 
que moitas veces a afirmación 
non vai fóra de lugar se repa-
ramos en que os mestres e as 
mestras precisan de materiais 
curriculares que lles permitan 
levar a cabo o seu labor diario. 
Cadaquén ten a autonomía sufi-
ciente para elixir aquel material 
que máis se axeite para desen-
volver, en cada caso, co grupo 
clase e acadar con éxito o pro-
ceso ensinanza-aprendizaxe. 

Como mestra especialista en 
Audición e Linguaxe (AL) pre-
tendo centrar pola miña parte 
esta reflexión no material cu-
rricular que existe nas aulas de 
calquera centro ordinario públi-
co, pois convén recapacitar aco-
tío no material que se vai usar 
co alumnado porque vai incidir 
en varios factores e polo tanto 
modificar o proceso de ensinan-
za-aprendizaxe. A este respec-
to, quero sinalar que a función 
primordial nosa é a de atender 
todo o alumnado dun centro –
dependendo do tipo de centro, 
desde a Educación Infantil ata 
a Educación Secundaria Obri-
gatoria– no ámbito da comuni-
cación e da linguaxe, incluído, 
claro, aquel alumnado con ne-
cesidades específicas de apoio 
educativo, entendido este alum-
nado como alumnado con ne-
cesidades educativas especiais 
–derivadas de discapacidade ou 
de trastornos graves de condu-
ta–, alumnado con altas capaci-
dades intelectuais, ou alumnado 
con incorporación tardía ao sis-
tema educativo. Como intervén, 
polo tanto, a mestra de Audi-
ción e Linguaxe? Intervén sem-
pre dentro da aula, segundo a 
Orde do 27 de decembro de 
2002 pola que se establecen as 
condicións e criterios para a es-
colarización en centros sostidos 
con fondos públicos do alumna-
do de ensino non universitario 
con necesidades educativas es-
peciais. Aquí mesmo tamén se 
indica que as intervencións es-

pecíficas que sexan precisas por 
parte do profesorado especialis-
ta en pedagoxía terapéutica (PT) 
ou de audición e linguaxe serán 
propostas e deseñadas polo de-
partamento de orientación, do 
que forman parte, en colabora-
ción co titor do grupo ao que 
pertence o alumno. Tales actua-
cións levaranse a cabo normal-
mente dentro da aula, xunto ao 
resto do alumnado dese grupo, 
e só poderán levarse fóra dela 
en casos excepcionais que es-
tean debidamente previstos nas 
adaptacións curriculares, e du-
rante un tempo que non exce-
derá á terceira parte da xornada 
escolar.

Un primeiro percorrido mostra 
que calquera docente ten ac-
ceso a moito material: que se 
pode comprar, que se pode re-
ciclar, ou que se pode pedir a un 
compañeiro, que se pode sacar 
da biblioteca do centro; pódese 
botar man do que hai por alí e 
improvisar nas sesións e un lon-
guísimo etcétera, sen esquecer 
internet, que nos amosa todo 
tipo de páxinas web e bitácoras 
nas que podemos atopar todo 
tipo de recursos –case sempre 
imprimibles, gratuítos e legais–. 
Hai un abano moi amplo de ma-
terial no mercado, na man de 
cadaquén está en dispersarse 
tanto que acabemos perdidos 
buscando un libro no sitio dun 
crebacabezas, que merquemos 
aquilo que non resolve nada, 
pero que parecía tan bonito na 
libraría, ou que aquela bitácora 
que fai aqueles exercicios on 
line tan motivadores para unha 
clase de Primaria, non se axeita 
para o que se quere traballar; 
a realidade confirma que isto 
pode pasar a diario e non se 
debe permitir que pase. 

Así pois, os materiais curricula-
res que seleccionemos deben 
estar adaptados ao alumnado, 
xa que de pouco serve ter moito 
material se non resulta efectivo 
para acadar alta cotas de rendi-
bilidade con el, dado que debe 
primar a calidade fronte á can-

tidade. A diversidade das aulas 
é a nota dominante de calquera 
centro ordinario, entendida a 
diversidade como o conxunto 
de medidas e accións que te-
ñen como finalidade adecuar a 
resposta educativa ás diferentes 
características e necesidades, 
ritmos e estilos de aprendizaxe, 
motivacións, intereses e situa-
cións sociais e culturais de todo 
o alumnado. 

Sendo así, e tendo cada neno/a 
necesidades específicas de 
apoio educativo, será o mestre 
especialista –de Audición e Lin-
guaxe neste caso– quen teña 
que dar resposta aos casos con-
cretos dentro da diversidade do 
grupo aula, e non só ao alumno 
ou á alumna senón tamén ao 
seu profesorado e á súa fami-
lia. Existe no mercado un am-
plo abano de materiais –libros, 
puzzles, lotos fonéticos, imaxes, 
dominós, xogos de fonemas…– 
que tamén actualmente forman 
parte do banco de recursos de 
case todas as aulas de Audición 
e Linguaxe. 

A pregunta que se presenta é se 
este material chega para aten-
der o alumnado con necesida-
des específicas de apoio educa-
tivo. Desde o punto de vista da 
articulista a resposta é un rotun-
do non. Por que? Porque as ne-
cesidades son distintas e aínda 
sendo similares, cada alumno é 
único e diferente e vai necesitar 
un material que se adapte de 
xeito acorde á problemática á 
que se vai dar resposta. Véxase 
un exemplo práctico: Se temos 
10 nenos con dislalias, segu-
ramente non podamos usar o 
mesmo loto fonético nin o mes-
mo xogo de fonemas porque, 
dependendo da característica 
propia desa alteración da fala, 
teremos que usar un recurso ou 
outro. Vaiamos un pouco máis 
alá e pensemos, por exemplo, 
nunha Síndrome de Down, nes-
te caso o material terá que estar 
totalmente adaptado ás nece-
sidades; se cadra ten que ser 
manexable, se cadra hai que fa-

cer un panel comunicador; non 
chega, polo tanto, o material 
comercializado que podemos 
mercar. Así pois, adquirirase 
unha parte, e a outra irase ela-
borando para as sesións corres-
pondentes segundo a necesida-
de que exista. 

MATERIAIS ESPECÍFICOS 
ELABORADOS

Os recursos educativos que res-
ponden a estas necesidades, 
polo tanto, non é doado atopa-
los nas tendas e tampouco na 
internet hai un espazo coa recei-
ta máxica para cada neno, para 
cada nena. Nestes espazos ato-
paranse complementos e ideas 
que se poderán adaptar para as 
sesións, pero a base fundamen-

tal vai estar na elaboración de 
material para o alumnado.

Cando se comeza coa elabora-
ción do banco de recursos mate-
riais hai que ter en conta algúns 
parámetros básicos: a quen vai 
dirixido –non é igual unha alum-
na con Síndrome de Down que 
un alumno cunha parálise cere-
bral por exemplo–, con que fin 
se fai, que materiais convén usar 
–lavables (pénsese no babeo), 
plastificados, con velcro, paneis 
interactivos, encerado dixital… 

Vaise deixar constancia nas liñas 
posteriores dalgún material ela-
borado nas aulas de Audición e 
Linguaxe, do proceso seguido 
para a súa elaboración e dos 
obxectivos que se perseguiron 
ao concibilo. Non se trata de 

dar coa pauta clave das inter-
vencións, mais si de aportar un 
caxato que transmita algunhas 
ideas para elaborar materiais 
adecuados ás necesidades que 
se atenden cada día en calquera 
centro ordinario público. 

Non hai moito tempo atopei-
me nunha aula de primeiro de 
Educación Primaria nun núcleo 
rural, onde había arredor de 20 
nenos e nenas, case a metade 
con alteracións da fala, é dicir, 
dislalias, e a maiores un neno 
cunha parálise cerebral que tiña 
unha deficiencia motórica que 
lle impedía escribir, unha de-
ficiencia visual grave asociada 
e múltiples dislalias. Este neno 
usaba case sempre un ordena-
dor cun teclado adaptado e un 
encerado dixital que lle permitía 
desenvolver o seu traballo me-
llor. Cando tiña que facer algo 
en papel, facíaselle ampliando 
o traballo a A3 e, se se necesi-
taba, úsase o velcro, pintura de 
dedos, etc. Seguía currículo or-
dinario e era partícipe de todas 
as actividades que se desenvol-
vían na aula –ben con axuda dos 
mestres especialistas de PT, AL 
e de apoio, ou sen axuda–. De 
xeito que todos os nenos facían 
ao mesmo tempo as mesmas 
actividades; isto é algo moi im-
portante cando nos referimos a 
discapacidade. 

A titora traballaba nalgunhas 
materias por proxectos, e traba-
llando as dúas coordinadamen-
te acordamos elaborar dentro 
do seu proxecto unha parte que 
incluíse o meu traballo de Au-
dición e Linguaxe. Eu interviría 
con ela na clase e así poderia-
mos atender as problemáticas 
antes mencionadas. Como ao 
alumnado desa aula lle encan-
taban os animais, pensouse que 
era un bo elemento para elabo-
rar material; o que se pretendía 
era buscar algo que os fixese 
esquecer as alteracións de pro-
nuncia da fala e facer xogos e 
actividades que lles axudasen 
nunha correcta articulación. Tra-
ballamos a reo, entre algunhas 

das moitas cousas que fixemos 
destacarei as seguintes. 

Fixemos múltiples xogos de lin-
guaxe oral, por grupos imitaron 
sons de animais, gravámolos na 
gravadora e en vídeo para que 
despois se visen e se escoita-
sen. Elaboramos entre todos un 
abecedario en cartolina e des-
pois fomos gravando os sons de 
cada letra. Como había nenos 
que non eran quen de pronun-
ciar ben algúns fonemas, agru-
pámolos e os que sabían ensiná-
banlles aos outros onde poñer a 
lingua para que saíse o fonema. 
Seguimos coas gravacións. Polo 
medio traballabamos a combi-
nación da lingua escrita coa lin-
gua oral, fixemos sacos de pala-
bras con sinfóns (/tr/, /br/, /gr/, 
/fr/,etc.) que lles resultaban moi 
difíciles. Mentres traballabamos 
os sons fomos elaborando cos 
nenos animais. Fixemos moni-
creques de dedo e de man; axu-
dados de fío, la, tea, gancho e 
agullas fomos argallando un ma-
terial elaborado por nós. Como 
queriamos un monicreque para 
cada neno e andabamos co 
tempo xusto, compramos outra 
parte, o que supuxo algo de liti-
xio entre os nenos porque todos 
querían os que fixeramos nós e 
os comprados non eran tan ben 
vistos. As fins de semana deixa-
bamos que os nenos levasen á 
casa os macacos para compar-
tilos coa súa familia, e foi tal o 
éxito que aínda hoxe preguntan 
polos animais polos corredores 
da escola. 

Con todo este material e o que 
xa aprenderamos na pronuncia 
montamos unha obra de teatro 
que representamos no fin de 
curso para todo o colexio. Nos 
ensaios da obra gravámolos e 
seguimos completando o noso 
DVD. Antes de rematar o curso, 
mandámoslles aos nenos o ví-
deo para que lles ensinasen na 
casa todo o que traballaramos 
nas aulas. Os pais viñan felici-
tarnos polo traballo. Resultou 
tan ben a experiencia que case 
todos os nenos e nenas reha-

bilitaron as dislalias, ao mesmo 
tempo que integramos o neno 
da parálise cerebral en todas as 
actividades. 

A día de hoxe o DVD forma par-
te do banco de recursos de Au-
dición e Linguaxe, é un material 
que uso case a diario con nenos 
que teñen unha problemática 
semellante, encántalles traba-
llar coas voces e as caras de 
compañeiros cos que xogan no 
recreo. Pequeniñas cousas que 
se poden ir facendo no día a 
día e que, por un lado, motivan 
máis o alumnado, e por outra 
banda, motivan o profesorado, 
ambas as dúas cousas de vital 
importancia. Soamente supón 
gañas de traballar e de artellar 
as estratexias para conseguir os 
obxectivos que se pretenden na 
aula, adaptándose exactamente 
ás necesidades que eles teñen.

Para rematar, quero dicir que 
se precisa innovar nos recursos 
materiais para desenvolver as 
sesións de formación. A expe-
riencia confirma que o alumna-
do responde mellor ante un ma-
terial que elaborou el mesmo e 
que usou el coa guía da mestra, 
que ante un material mercado. 
Convén, polo tanto, que a ca-
beza siga traballando na busca 
doutros materiais dinamizado-
res e motivadores que favorezan 
a consecución dos obxectivos 
propostos na programación de 
aula e dentro do marco xeral da 
diversidade que convive nas au-
las de calquera centro ordinario. 
Tendo moi a man os principios 
da normalización e da inclusión 
que nos leven a unha igualdade 
e non discriminación efectiva no 
sistema educativo.

Recursos didácticos na aula de Audición e Linguaxe / EXPERIENCIAS

Maimiño: Unha ponte de 
animación Galicia-Cuba

Espazo patrocinado por:

“O saber pode máis ca a forza”. 
Este é o lema de Maimiño, unha 
frase que ben pode resumir tan-
to a trama da película como a 
traxectoria na produción dun 
proxecto de animación infantil 
en galego que logra competir 
en salas de cinema comercial 
cos xigantes norteamericanos 
e permanecer, grazas ao apoio 
do público, ata sete semanas en 
carteleira.

Maimiño (Ficción Producciones 
e ICAIC La Habana), a única lon-
gametraxe de animación infantil 
galega estreada neste ano 2015 
en cines de todo o estado, é o 
resultado do traballo conxunto 
dun equipo de profesionais ga-
legos e cubanos, que aspiraron 
a levar á gran pantalla a historia 
clásica de Polgariño, versiona-
da de maneira libre por un dos 
máis grandes escritores da lite-
ratura cubana e universal, José 
Martí, e publicada na revista La 
Edad de oro en 1889.

O soño, logo de moitos meses 
de intenso traballo no que se 
embarcaron profesionais dos 
dous países coas máis altas cua-
lificacións e solventes traxecto-
rias, fíxose público por primeira 
vez na illa caribeña o 20 de xullo 
de 2014. 

Nesa data estreouse Maimiño 
en La Habana, con enorme éxito 
de público e repercusión mediá-
tica e institucional. Tanta que en 
poucas semanas se converteu 
nada menos que no filme máis 
visto da historia nos cines cuba-
nos.

Mentres, en Galicia buscabamos 
datas adecuadas para chegar ás 
salas e aos espectadores máis 
miúdos, e atopamos o noso día, 
o venres 8 de maio de 2015, 
cunha saída en máis de 60 salas 
de todo o estado, 13 delas en 
Galicia.

Conseguimos estar en todas 
as grandes cidades e vilas con 
Maimiño, unha historia á que 
lle poñen as voces en galego 
algúns dos principais actores 
e actrices do panorama actual: 
María Castro, Javier Rey, Carlos 

Julio Casal

CEO Ficción Producciones

FICHA TÉCNICA

Título: Maimiño

Director e guionista: Ernesto Padrón

Director convidado: Bruno López

Produtores executivos: Esther Hirzel, Julio Casal, Mamen Quintas

Empresas produtoras: Ficción Producciones e ICAIC

Banda sonora orixinal: Silvio Rodríguez

Música: Manuel Riveiro

Blanco, Monti Castiñeiras, Anto-
nio Mourelos, Luís Iglesia, María 
Pujalte, Tacho González, Xosé 
A. Touriñán, Marcos Pereiro...

Un punto de partida importante 
e que non podemos esquecer é 
o selo da brillante banda sonora 
coa que conta a cinta. Vén asi-
nada nada menos que por Silvio 
Rodríguez, xunto co compositor 
galego de música para cine e TV 
Manu Riveiro. Conta, ademais, 
para a interpretación dos temas 
en galego con cantantes do ta-
lle de Uxía Senlle e Xoán Curiel. 

A día de hoxe Maimiño leva xa 
sete semanas en carteleira, com-
petindo día tras día con super-
producións de enormes orza-
mentos e xigantescas campañas 
de promoción, nunha ruta por 
salas de todo o estado que vén 
amosar que o pequeno ás veces 
pode chegar lonxe. Chegado 
este momento, só podemos di-
cir que, cando os proxectos es-
tán feitos con coidado e amor e 
son armados e aderezados con 
todos os medios técnicos e ar-
tísticos ao noso alcance, entón 
podemos aspirar ao máis alto, 
sen complexos, e acadar metas 
así no noso idioma e cos nosos 
magníficos profesionais.

Maimiño cóntanos a historia dun 
pequeno campesiño que quere 

fantil de produción galega e no 
noso idioma.

Tamén pensamos no curso es-
colar 2015/16, e no interese 
xa amosado por docentes de 
educación infantil e primaria na 
que é a única película do ano 
dirixida a un público infantil en 
galego. No mes de setembro 
teremos artelladas unha serie 
de sinxelas actividades que lles 
ofreceremos aos profesores das 
citadas etapas e que parten dos 
valores didácticos da trama e da 
esencia lúdica da longametraxe. 
Estas actividades xirarán arre-
dor da visita á sala de cine máis 
próxima a cada centro para que 
alumnos e profesores vexan a 
película.

Agardamos, pois, que o camiño 
inédito e de éxito que comeza-
mos nos albores da produción 
de Maimiño teña a continuida-
de que merece unha animación 
galega e en galego, realizada 
cos máis altos estándares de 
calidade formal e cunha sólida e 
fortísima base cultural.

Maimiño pretende seguir che-
gando ao público máis miúdo, 
que este teña a oportunidade 
de ver cinema en galego des-
de que comeza a ver cinema. A 
normalización é tamén isto.

sacar a súa familia da pobreza e 
se lanza á cidade xunto cos seus 
irmáns. Alí descobren que un 
enorme carballo encantado ten 
o palacio do rei na penumbra 
e sen auga, e que o soberano 
prometeu outorgarlle o título 
de marqués e darlle á súa filla, a 
princesa Denise, en matrimonio, 
a quen corte a árbore e abra o 
pozo.

É un filme divertido, cheo de rit-
mo e que captará con facilidade 
a atención dos nenos entre 4 e 
11 anos. Pero é que, ademais, 
ten na súa base unha serie de 
valores de crucial importancia 
na primeira infancia, tales como 
o amor, a amizade, a xustiza so-
cial, o esforzo como medio para 
lograr os obxectivos etc. Así, no 
público familiar permacenerá 
un pouso de reflexión logo de 
ver a película, relevante tamén 
en tempos de historias lixeiras e 
carentes de mensaxe.

Maimiño logrou xa todos estes 
éxitos no seu camiño, pero por 
diante quedan aínda algúns 
obxectivos marcados desde a 
produtora galega para que o 
filme chegue a todos aqueles 
concellos con afán por levarlle á 
súa cidadanía unha película in-

Bibliotecas virtuais e 
páxinas web galegas 
de contido literario

Nesta colaboración descri-
bimos seis espazos elec-

trónicos que teñen en común 
a divulgación na Rede do noso 
patrimonio literario. Os catro 
primeiros fan referencia ás no-
sas bibliotecas virtuais, e os 
dous últimos están relacionados 
con dous portais web que tra-
tan distintos aspectos do noso 
sistema literario. A súa inclusión 
e o seu aproveitamento como 
material didáctico no ensino-
aprendizaxe da nosa literatura é 
o obxectivo deste traballo.

1. Biblioteca Virtual de Literatu-
ra Universal en Galego (Bivir)

http://tradutoresgalegos.com/
bivir.html

A Asociación de Tradutores Ga-
legos (ATG), creada en 1985 
coa finalidade de potenciar a 
tradución de textos á nosa lin-
gua, puxo en marcha no ano 
2000 a Biblioteca Virtual de 
Literatura Universal en Gale-
go (Bivir). Froito do traballo de 
diferentes tradutores/as desta 
asociación xorde este sitio web 
que permite a lectura na Rede 
en galego de textos da litera-
tura universal. Entre os tradu-
tores/as figuran nomes pionei-
ros na tradución galega como, 
p. ex., Lois Tobío (tradutor da 
obra Fausto de Goethe) ou Va-
lentín Arias (trasladou á nosa 
lingua o relato “Adeus cordera” 
de Clarín) á par de tradutoras/
es máis actuais, como é o caso 
do escritor Xavier Queipo (autor 
da tradución As singularidades 
da Francia antártica de André 
Thevet) ou de María Raimóndez 
(tradutora de A historia de Mary 
Prince, unha escrava das indias 
occidentais). Comentaremos, 
por outra parte, que o nome de 
quen traduce é o que ordena o 
catálogo das obras desta biblio-
teca virtual: na marxe esquerda 
do catálogo rexístrase o nome 
do tradutor/a ao lado da obra 
traducida e do seu autor. Deste 
modo, Gracián, Ánxela lévanos 
á obra A illa misteriosa de Jules 
Verne; Duarte, Silvia ponnos en 
contacto co texto Carta ó pai de 

Kafka... No tocante ás linguas 
orixinais das obras traducidas 
podemos observar unha ampla 
variedade: latín (Cicerón), fran-
cés (Baudelaire, Verne, Flaubert, 
Dumas...), inglés (Conrad, Poe, 
Virginia Wolf...), ruso (Chekhov), 
castelán (Ruiz de Alarcón), vasco 
(Bernardo Atxaga), italiano (Boc-
caccio), alemán (Kafka)...

No momento da redacción des-
ta colaboración, esta Biblioteca 
conta con 180 obras traducidas 
ao galego. Todas elas poden 
descargarse gratuitamente en 
formato PDF ou poden ser con-
sultadas directamente en liña. 

2. Biblioteca Virtual Galega

http://bvg.udc.es/

A Biblioteca Virtual Galega 
(BVG) naceu no ano 2002 como 
resultado dun grupo de traba-
llo multidisciplinar conformado 
por especialistas en Filoloxía 
Galego-Portuguesa e Informáti-
ca da Universidade da Coruña. 
María Pilar García Negro é a di-
rectora do Equipo Filolóxico, e 
Nieves R. Brisaboa é a responsá-
bel do seu Equipo Informático. 
Este proxecto marcouse como 
obxectivo fulcral o de se cons-
tituír nun dinamizador do noso 
sistema literario, pretendendo 
ser un axente máis na normali-
zación da nosa lingua e litera-
tura. A páxina principal desta 
biblioteca permítenos acceder a 
distintas seccións: 

- Videoteca: pódense visualizar 
nesta sección audios e vídeos 
de distintos autores (Manolo 
Rivas, Marilar Aleixandre, M. X. 
Queizán, Roberto Vidal Bolaño, 
Manuel Lourenzo) e xéneros 
(poesía, narrativa, teatro, en-
saio, literatura infantil e xuvenil).

- Catálogo de obras e autores/
as: aparece unha listaxe orde-
nada alfabeticamente na que se 
amosa información biográfica e 
bibliográfica sobre distintos au-
tores/as da nosa literatura.

- Obras dispoñíbeis para a lec-
tura: organízase esta sección 
atendendo á época literaria na 

que se inscribe a obra que, nuns 
casos, se pode ler na súa tota-
lidade (Cantares Gallegos, Fo-
llas Novas, Aires da miña terra, 
Queixume dos pinos), e noutros 
parcialmente (Cabanillas, C.E. 
Ferreiro, Marica Campo...).

- Sección de novo@s: a través 
dela podemos ler textos de es-
critoras e escritores noveis que 
poden editar nesta plataforma 
dixital. 

- Recursos de lingua: amósase 
unha selección de obras de con-
sulta (dicionarios de lingua, gra-
máticas, historias da literatura, 
dialectoloxía...).

- Patrimonio Cultural Galego: 
nesta sección podemos acce-
der, entre outros contidos, a 
unha Viaxe Virtual por Galiza e 
ao centro de documentación da 
Asociación de Escritoras e Escri-
tores en Lingua Galega.

- Sección Especial día das Letras 
Galegas: tal e como o seu nome 
indica, desde aquí achegámo-
nos a distintos contidos relacio-
nados coa persoa homenaxeada 
no Día das Letras. 

- Cultura Galega: desde esta 
sección accédese a enlaces re-
lacionados con páxinas webs 
institucionais, universidades, 
editoras...

E por último, comentaremos 
que nesta páxina hai un enlace 
ao portal lg3, o soportal da lite-
ratura galega que describiremos 
noutra parte da nosa colabora-
ción.

3. Portal Real Academia Galega

Na web desta institución inté-
granse dous recursos encami-
ñados ao coñecemento e difu-
sión da nosa literatura: Letras 
Galegas (http://www.realacade-
miagalega.org/letras-historia) 
e a Biblioteca Virtual da Real 
Academia Galega (http://www.
realacademiagalega.org/biblio-
teca-virtual#MainPage.do). 

A sección Letras Galegas estru-
túrase en tres apartados: “Histo-
ria do Día das Letras”, “Figuras 

homenaxeadas” e autor/a elixi-
do no ano en curso. Nos dous 
últimos apartados achamos 
unha información detallada e 
ampla de todos os persoeiros 
homenaxeados desde o inicio 
desta celebración (1963) ata a 
data máis recente. De cada un 
deles amósanos información 
referida á súa biografía, á súa 
obra, e, no apartado “ligazóns”, 
accedemos a outras páxinas da 
Rede que nos achegan infor-
mación sobre estes persoeiros 
da nosa cultura. Pola súa par-
te, a Biblioteca Virtual da Real 
Academia Galega permítenos 
a lectura completa de 25 obras 
da nosa historia literaria. Cóm-
pre comentar que se tratan das 
mesmas obras que podemos 
visualizar no portal referenciado 
neste banco de datos, Bibliote-
ca Virtual Galega.

4. Portal Biblioteca das Letras 
Galegas

http://www.letrasgalegas.org/

A principios do ano 2009 pre-
sentouse a web Biblioteca das 
Letras Galegas, desenvolvida 
conxuntamente polo Centro 
Ramón Piñeiro para a Investi-
gación en Humanidades e a Bi-
blioteca Virtual Miguel de Cer-
vantes. Anxo Tarrío é o director 
deste espazo virtual que ten por 
finalidade “facilitar aos usua-
rios da rede obras dixitalizadas 
da literatura galega de todos 
os tempos, dende as primeiras 
manifestacións medievais (sécu-
los XIII-XV) até a actualidade”. 
A día de hoxe este obxectivo 
aínda está lonxe de cumprirse 
dado que poucas son as obras 
dixitalizadas correspondentes 
ao período máis actual da nosa 
literatura. Cómpre referenciar-
mos a sección Biblioteca de Au-
tores no que até este momento 
podemos acceder a distinta in-
formación relacionada con Mar-
tin Codax e Rosalía de Castro.

5. Portal Asociación de Escrito-
ras e Escritores en Lingua Gale-
ga

http://www.aelg.org

Bibliotecas virtuais e páxinas web galegas... / NOVAS TECNOLOXÍAS

Desde o ano 2002 a Asociación 
de Escritoras e Escritoras en Lin-
gua Galega (AELG) conta cunha 
páxina web, renovada en dis-
tintas ocasións, que visibiliza a 
través da Rede a obra dos máis 
de 400 autores/as do noso sis-
tema literario actual que neste 
momento forman parte desta 
Asociación. A web organízase 
en distintos apartados: 

- Asociación de escritoras e es-
critores en lingua galega: esta 
páxina recolle distintos tipos 
de información: a historia des-
ta entidade, as actividades que 
realiza, os premios literarios que 
se convocan, a axenda cultural, 
outras seccións...

- Espazo didáctico: ofrece uni-
dades didácticas organizadas 
por niveis educativos (Primaria, 
Secundaria e Bacharelato) cen-
tradas no estudo de distintas 
obras da nosa literatura (Lendo 
Made in Galiza de Séchu Sen-
de, de Pilar Ponte Patiño; Díaz 
Castro, a beleza que fere, de Ar-
mando Requeixo...).

- Centro de documentación: 
contén información referida á 
biografía e obra dos autores e 
autoras que forman parte desta 
Asociación. Tamén temos acce-
so desde esta páxina a vídeos, 
fotos, materiais didácticos e ou-

tros documentos relacionados 
con eles/as.

6. lg3, o soportal da literatura 
galega

http://www.culturagalega.org/
lg3/

Esta revista virtual foi creada a fi-
nais do ano 2003 polo Consello 
da Cultura Galega. A finalidade 
da edición desta revista virtual 
déixase clara na presentación 
da web: “En culturagalega.org 
queremos con LG3 dar un apoio 
estratéxico á industria e inicia-
tiva cultural do libro e pulo ao 
avance e introdución nas novas 
tecnoloxías cunha meirande di-
fusión das noticias e protagonis-
tas do sector e unha maior pre-
senza deles en Internet”. Este 
recurso é especialmente intere-
sante para estarmos ao día das 
publicacións e do que se acon-
tece no noso tecido literario. Os 
seus contidos aparecen agrupa-
dos en distintos apartados:

- información: noticias, bibliote-
ca, certames e críticas. 

- catálogo: catálogo de libros, 
último mes, autores e editoriais.

- extras: sala de lecturas, liga-
zóns, faladoiros, vídeos e au-
dios.

Siria: Os efectos 
da guerra sobre a 
infancia e a educación

UN ESCENARIO DE 
PROBLEMAS

Siria, que no presente vive un 
extraordinario conflito social, 
político e militar que ocasiona 
moitas vítimas de todo tipo, é 
considerado un país desenvol-
vido a nivel educativo, no cal a 
proporción das persoas alfabe-
tizadas, segundo as estatísticas 
do ano 2006, é aproximada-
mente do 83% da poboación. 
Malia iso, Siria ocupa o noveno 
lugar do mundo árabe en ter-
mos de taxa de analfabetismo. 
Un presente que agora mesmo 
está sendo gravemente altera-
do.

Segundo a Comisión das Na-
cións Unidas para os Refuxia-
dos (ACNUR) que se reuniu en 
2012, xa eran nese momento 
800.000 os sirios que fuxiron a 
países veciños, é dicir, máis de 
2.000 refuxiados por día como 
media. 500.000 desas persoas 
eran nenos e mozos que nos 
países veciños aos que fuxiron 
reciben apenas algún grao de 
educación.

Falamos dun país que ante-
riormente tivo un alto nivel de 
matriculación na escola prima-
ria, superior ao 97% dos alum-
nos, ata o inicio dos conflitos 
en 2011. Nos últimos tres anos 
ademais, máis de 3.878 edifi-
cios dedicados á educación fo-
ron atacados e, en boa medida, 
destruídos. 

A Comisión Económica e Social 
para Asia Occidental, a CES-
PAO, no seu último informe si-
nalaba que “a taxa de matricu-
lación en educación primaria se 
reduciría nun 50% no grupo de 
idade comprendido entre os 6 e 
os 11 anos, o que deixará un im-
pacto devastador sobre o futuro 
do país durante décadas”.

Siria é coñecida pola súa crise 
político-militar, que comezou o 
15 de marzo de 2011. Segundo 
un estudo de UNICEF publica-
do en decembro de 2013, dimi-
nuíuse o ritmo da educación de 
forma pronunciada nos últimos 

tres anos, xa que se obrigou a 
preto de tres millóns de nenos 
a deter o seu proceso educati-
vo debido á guerra que destruíu 
escolas, e moitas familias víron-
se forzadas a abandonar o país.

Ese estudo indicou que unha 
de cada cinco escolas en Siria 
deixou de ser apta para o seu 
uso, xa sexa porque se danou, 
se destruíu ou se converteu nun 
refuxio para persoas despraza-
das no interior do país, mentres 
que entre 500 mil e 600 mil ne-
nos sirios non poden continuar 
cos seus estudos nos países 
nos cales se acollen refuxiados 
sirios. Ademais, sinálase que as 
zonas máis afectadas no que 
ao campo da educación se re-
fire, son as que experimentan 
as batallas máis duras: Homs, 
Idlib, Alepo, Deir ez-Zor, Hama, 
Daraa, al-Raqqa e Damasco. En 
todas elas a taxa de asistencia 
ás escolas é do 6%. A realidade 
é moi dura, os incidentes tipo 
secuestros, ataques militares e 
asasinatos afectan a un gran nú-
mero de profesores, ademais da 
gran cantidade de mortes entre 
os alumnos e estudantes, como 
resultado dos bombardeos que 
tiveron como obxectivo as esco-
las, xardíns e universidades.

O descenso no nivel de calidade 
do proceso educativo é debido 
á baixa asistencia, como resulta-
do do risco que viven os alum-
nos para ir dende as súas casas 
ás súas escolas, o aumento da 
taxa do transporte, o custo do 
material escolar e o temor aos 
asasinatos e secuestros.

De acordo cun informe de 
UNICEF publicado en español 
baixo o título de El asedio: los 
efectos devastadores sobre los 
niños, logo de tres anos dende 
o inicio da crise en Siria, miles 
de nenos baixaron no seu nivel 
de instrución e moitos deles 
perderon a vida. As estatísticas 
das Nacións Unidas din que mo-
rreron máis de dez mil nenos na 
guerra de Siria, pero o número 
real de vítimas podería ser moi-
to maior. O número de nenos 
marcados pola guerra en Siria 
aumentou a máis do dobre du-
rante o ano pasado, afectando 
esta crise a máis de 5,5 millóns 
de nenos sirios, incluíndo preto 
de tres millóns de persoas des-
prazadas no interior do país e un 
millón trescentos mil refuxiados 
nos países veciños. UNICEF di 
no seu informe que preto de tres 
millóns de nenos en Siria e nos 
países veciños non son capaces 

de ir á escola regularmente, e 
sinalou que esta cifra representa 
aproximadamente a metade da 
poboación de Siria, que está na 
fase de formación. Ademais, es-
tima que un millón de nenos si-
rios están atrapados ou en áreas 
de difícil acceso. Perdeuse unha 
xeración na guerra. 

As actuais circunstancias obri-
garon a moitos nenos a entrar 
no mercado de traballo de for-
ma prematura, ata dende os 10 
anos. A guerra privou a todos os 
menores da súa infancia: perde-
ron as súas aulas e os seus pro-
fesores, os seus irmáns e irmás, 
amigos, o coidado da familia e 
a estabilidade do fogar. Creou-
se para eles unha nova cultura 
que queda reflectida nos seus 
xoguetes e no seu perfil psico-
lóxico. Os xoguetes cambiaron, 
incluso os destinados ás nenas, 
sendo agora obxectos relacio-
nados coas armas, os rifles de 
asalto e as granadas. 

Xurdiron alternativas á educa-
ción nas escolas ante a impo-
sibilidade de asistir de tantos 
alumnos. Moitos están sendo 
educados na casa polos seus 
pais e outros asisten aos semi-

narios educativos recentemente 
creados polos veciños. 

Outros casos alternativos son 
como o da escola na fronteira 
turca, que foi creada polas fami-
lias nunha gran tenda de cam-
paña. Contén niveis educativos 
dende o primeiro grao ata sexto 
de primaria e conta con 90 estu-
dantes. En todo caso, acúsanos 
de segregación de xénero e de 
que ensinan aos alumnos plans 
de estudos diferentes. Non te-
ñen electricidade nin aseos na 
escola e en moitas ocasións es-
tas escolas-tenda degrádanse 
polas fortes choivas do inverno. 
En canto á situación psicolóxica 
dos nenos: “A miúdo os estu-
dantes de quinto e sexto grao 
da escola escapan traballar no 
contrabando de gasoil a Tur-
quía. Ademais, o xogo cambiou. 
Agora desenvolven xogos bé-
licos relacionados co exército. 
Hai un caso no que se dividiu a 
nenos en dous equipos: un que 
representaba os combatentes 

da oposición e o outro grupo 
que representaba os combaten-
tes do réxime. Realizaban activi-
dades de fabricación de armas 
de madeira que recollían do 
monte”. 

Aínda que o goberno sirio anun-
ciou que 4,3 millóns de estu-
dantes están matriculados nas 
escolas do país e que hai 17.000 
escolas. E (2014) indican que 
1.385 das devanditas escolas fo-
ron destruídas en todas as pro-
vincias do país, que 4.606 están 
fóra de servizo, e unhas 680 fo-
ron destinadas para a acolleita 
de persoas desprazadas doutras 
zonas.

REACCIÓNS DOS 
MINISTERIOS DE 
EDUCACIÓN E DE 
EDUCACIÓN SUPERIOR

En contra dos datos anteriores, 
o Ministerio de Educación sirio 
sinalaba que actualmente o 72% 
dos estudantes asisten ás esco-
las cunha asistencia de catro 

millóns de alumnos, un millón 
e medio menos que con ante-
rioridade, asistindo o 94% do 
persoal docente. Fronte ás nu-
merosas perdas sufridas, o Mi-
nisterio de Educación Superior 
emitiu decisións que permitirían 
aos estudantes seguir os seus 
estudos e realizar os seus exa-
mes en calquera universidade 
na mesma xurisdición onde es-
tea dispoñible, para que todos 
os estudantes poidan continuar 
con todos os medios posibles, 
incluíndo recursos como o libro 
electrónico e o proxecto elec-
trónico da escola siria, que pre-
tende chegar a todos os nenos 
sirios estean onde estean.

Nalgunhas áreas preto de Da-
masco algúns civís activistas in-
tentan poñer en marcha a escola 
interactiva en Internet chamada 
“A Escola en Liña”, que preten-
de albergar todas as materias e 
os graos da educación básica, 
que se estende dende o primei-

ro ao noveno grado, de acordo 
co plan de estudos. 

Entre tanto, en Turquía atópan-
se 104 escolas supervisadas por 
funcionarios da Educación no 
Goberno da oposición externa, 
ademais de 44 escolas no Líba-
no. Xordania, pola súa banda, 
non permite establecer escolas 
especiais para nenos sirios e 
unha gran parte dos estudan-
tes foron absorbidos por esco-
las xordanas. Para estas escolas 
os libros de texto son gratuítos 
ademais de existir algunhas axu-
das económicas para os profe-
sores.

Outras das novidades que trou-
xo o proceso de guerra é que 
o plan de estudos modificouse 

nun 10%, especialmente o libro 
de historia nacional, baixo a su-
pervisión dun grupo de espe-
cialistas e en coordinación con 
UNICEF. 

A SITUACIÓN DOS NENOS 
SIRIOS NOS PAÍSES 
VECIÑOS

Líbano

Os nenos desprazados sofren 
un desaxuste no nivel de educa-
ción ao que son destinados. De 
acordo co plan de estudos dos 
libaneses, foron obrigados a ins-
cribirse nas escolas oficiais liba-
nesas con algún ano de atraso.

O Comisionado das Nacións 
Unidas ofrece dous programas 
para os estudantes sirios. Estes 

están dedicados á educación 
dos estudantes que se matricu-
len por primeira vez nas escolas 
públicas. Ofrécese un programa 
intensivo dirixido só aos estu-
dantes, co fin de preparalos 
para o seu ingreso na escola.

Hai constancia de testemuños 
de nais que levan vivindo no Lí-
bano non máis dun mes que din: 
“non puiden inscribir á miña filla 
de 9 anos que está en terceiro 
grao debido a que o nivel de 
educación primaria que aquí se 
ofrece é diferente ao de Siria, 
e non me aportan outras solu-
cións para atopar outra escola 
que si o teña”.

Abríronse escolas e clases es-
peciais para que os nenos sirios 
poidan estudar o currículo sirio, 
podendo elixir incluso o plan 
de estudos que queren na cer-
tificación oficial. O número de 
estudantes sirios no Líbano é de 
300.000 fronte aos 320.000 pro-
pios do Líbano. As estatísticas 
non oficiais indican que o nú-
mero de nenos sirios no Líbano 
converteuse en maior ao dos ne-
nos libaneses. Hai pouca oferta 
de educación especial nas esco-
las públicas do Líbano. A maio-
ría dos refuxiados non poden 
permitirse o luxo de inscribir os 
seus fillos en escolas privadas, 
debido aos baixos salarios que 
perciben, duns 70 dólares ao 
mes. Ademais, os estudantes si-
rios enfróntanse a un problema 
de idioma, xa que as materias 
científicas como as matemáticas 
impártense en inglés e en fran-
cés nas escolas libanesas. 

XORDANIA

A situación en Xordania é des-
esperanzadora. Hai 90 mil ne-
nos sirios sen escolarizar. No 
informe de UNICEF das Nacións 
Unidas (Maio, 2014) “noventa 
mil estudantes sirios perderon 
anos de escolarización por reco-
rrer a Xordania”. O informe se-
gue: “uns 110 mil alumnos dun 
total de 200 mil refuxiáronse nas 
escolas públicas de Xordania e 
os nenos representan ao redor 

AS OUTRAS ESCOLAS / Siria: Os efectos da guerra sobre a infancia e a educación

dun terzo dos refuxiados sirios 
en Xordania”. Este mesmo in-
forme fai alusión á situación das 
familias, sobre o que sinala: “os 
nenos de 60 mil familias man-
téñense na casa por diversas 
razóns. A maioría deles xa non 
poderán elixir volver matricular-
se debido ao abandono do pro-
ceso educativo por longo tem-
po e necesitarán reeducación 
urxente antes de que entren na 
escola de novo”. 

PROVINCIAS SIRIAS

Damasco (capital)

O desenvolvemento da edu-
cación en Damasco é máis es-
table. As escolas abren as súas 
portas de forma ininterrompida, 
e o proceso educativo é exitoso. 
No entanto, a situación é tensa 
debido aos bombardeos indis-
criminados, dando como resul-
tado nalgúns casos a destrución 
de escolas.

O Ministerio de Educación faci-
litou o proceso educativo e pu-
blicou varios informes respecto 
diso, incluíndo a norma de que 
todas as escolas de Siria deben 
aceptar estudantes cuxa resi-
dencia estea próxima ao cen-
tro escolar. Outra das medidas 
adoptadas apoia as familias de 
baixa renda financeira, aportán-
dolles recursos de papelería e 
vestido.

Existen casos de estudantes 
que son instruídos no domicilio 
particular, non na escola, sendo 
os pais e nais a fonte de coñe-
cemento que os forma, dada 
a complicada situación na que 
viven moitas familias. Moitas 
prefiren a seguridade do fogar 
para educar en lugar de arriscar 
as vidas dos seus fillos nas esco-
las. É tamén o caso dunha fami-
lia (Um Rami) que alega: “Como 
resultado do meu medo a enviar 
o meu fillo de seis anos á escola, 
decidín ensinarlle na casa diaria-
mente durante cinco horas se-
guidas. Eu sei o básico de lectu-
ra e escritura. Ao final, retomará 

a escola para poder examinarse 
e ter certificado académico”. 

Aleppo 

Aleppo é a segunda cidade 
máis grande de Siria en termos 
de prestixio e de poboación. A 
guerra dividiu a cidade. Como 
consecuencia dos problemas de 
mobilidade dentro dela, moitos 
traballadores non poden aten-
der as súas ocupacións laborais, 
o cal inflúe negativamente e de 
forma directa na situación edu-
cativa. 

Existen áreas na cidade onde 
é posible ensinar o plan de es-
tudos aprobado polo goberno, 
pero tamén áreas conservado-
ras e controladas pola oposición 
que limitan a educación escolar 
nalgunhas zonas. Eles ensinan 
o Corán e outras materias nas 
mezquitas.

Nun dos mercados populares, 
preto dos edificios antigos, 
abriuse un centro de educación 
para os cidadáns, que inclúe a 
formación de estudantes nas 
tres etapas do ensino (prima-
ria e secundaria). O director do 
instituto sinala a cifra de 482 es-
tudantes que acoden en dous 
seminarios: un de mañá e outro 
de noite, durante un período de 
4 horas cada un. Cóntase con 
colaboradores, especialmente 
xente nova, voluntarios con ti-
tulacións como graduados uni-
versitarios, aínda que se leva a 
cabo nunha situación de medo 
aos ataques. Convén sinalar 
que a maior parte das escolas 
en Siria segregan por sexo e 
que nas zonas controladas pola 
oposición se destruíu un sistema 
(madrasas), que non restrinxían 
o ensino á lingua árabe ou á re-
lixión, como se facía tradicional-
mente.

Como na maioría das provin-
cias, na cidade de Aleppo todo 
cambiou cando as escolas se 
converteron en aloxamentos 
improvisados para os despraza-
dos que tiveron que abandonar 
as súas casas. Ao entrar nestes 
centros escolares pódese com-

probar como o patio se conver-
teu nunha cociña e as butacas 
utilízanse como leña para supe-
rar o duro inverno. 

A sociedade pon da súa parte un 
gran esforzo na alfabetización 
para encher o baleiro educativo 
en Aleppo, como é o caso das 
leccións que imparten estudan-
tes que tiveron que abandonar 
os seus estudos. Aténdese ta-
mén a educación das persoas 
maiores co fin de que enchan o 
seu tempo e asegurarlles novas 
fontes de vida, logo de perder 
os seus traballos.

Dara e Al-Raqqa

O sufrimento que soporta a po-
boación radica especificamente 
no desprazamento dunha área 
a outra. Gran parte das institu-
cións educativas foron destruí-
das e sométese á poboación 
a un adestramento militar. Hai 
que ter en conta que os ne-
nos entre os 10 e 15 anos son 
“proxectos da yihad” no con-
texto do Estado Califato en Si-
ria (ISIS), que aplica un enfoque 
relixioso internacionalista ao 
alumnado. Trátase de sistemas 
próximos á ignorancia e ao no-
madismo no Islam. A partir dos 
10 anos móstraselles como usar 
armas de destrución, así como o 
pensamento que acompaña os 
atentados suicidas e outros.

Baixo esta influencia atópanse 
máis de 1.400 escolas na pro-
vincia da Al-Raqqa. 

Nas actuais circunstancias, sirva 
este artigo para acender unha 
candea de esperanza e para, 
de camiño, maldicir a escurida-
de, esa escuridade que axexa, 
desapiadada, os nenos e nenas 
sirios.

 Siria: Os efectos da guerra sobre a infancia e a educación / AS OUTRAS ESCOLAS

En todos os países e todas as 
culturas existiron os xogue-

tes e os xogos, que é precisa-
mente o que lles confire o seu 
sentido e finalidade. Para o caso 
mexicano, o xoguete tradicional 
xogou un papel transcendental 
porque a través del podemos 
evidenciar como os artesáns 
constrúen unha tradición artesa-
nal que fomentou a identidade 
e cohesión do grupo social ao 
que pertencen.

Recordo que nas charlas que 
tiven coa mestra María Teresa 
Pomar1, sempre me dicía que 
Guanajuato xogaba un papel 
moi importante como produtor 
de xoguete artesanal, e que la-
mentablemente non se lle deu 
o seu lugar, ademais de que o 
estado tamén posúe unha gran 
riqueza en canto á creación de 
arte popular.

Para internarnos no estudo do 
xoguete popular, conviría abor-
dar algúns conceptos sobre a 
arte popular mexicana. Algo 
sumamente significativo é que 
tanto na elaboración coma nos 
deseños, cores e formas da arte 
popular mexicana, aínda pervi-
ven certas tradicións prehispá-
nicas que seguen latentes ata 
os nosos días, ademais do cal 
noutros obxectos artesanais se 
pode advertir diversas raíces 
culturais, principalmente a mexi-
cana e a española (sen deixar de 
lado a influencia africana e a 
asiática); non se trata dun tras-
lape daquilo que existía dende 
o século XVI tanto do mundo 
indíxena como do europeo, se 
trata de obxectos que foron 
resultado do sincretismo xurdi-
do en ambas as dúas culturas, 
e que a través do tempo foron 
axustándose a procesos socio-
culturais de cambio para seguir 
vixentes ata os nosos días.

1 Investigadora e promotora de arte popular 
mexicana, falecida o 12 de xaneiro de 2010. Sirva 
este artigo para agradecerlle as numerosas conver-
sacións, acompañadas de tabaco e café, sobre a 
arte popular mexicana e o xoguete popular gua-
najuatense (qepd).

É importante resaltar que nese 
encontro florecido dende o sé-
culo XVI entre os antigos mexi-
canos e os españois, ambos 
os dous mundos fusionaron os 
seus esquemas de organización 
política, os seus sistemas de re-
presentación e tamén as súas 
maneiras de vida cotiá; aquel 
proceso acontecido durante a 
etapa colonial, é dicir, durante 
os case tres séculos de mesti-
zaxe, deu lugar a un novo siste-
ma cultural onde o español non 
se impuxo ao indíxena nin o ele-
mento autóctono ao estranxei-
ro, máis ben se produciu unha 
cultura específica, distinta aos 
seus referentes pero permeada 
por estes.

A arte popular forma parte desa 
gran diversidade de manifesta-
cións culturais mexicanas nas 
que o xoguete tradicional xoga 
un papel importante. No ensino 
de diversos “oficios” aos mexi-
canos durante o século XVI, as 
autoridades tanto civís como re-
lixiosas xogaron un papel funda-
mental ao ser eles que os ensi-
naron a traballar varias técnicas: 
“por caso temos a introdución 
da técnica de cerámica de Tala-
vera de la Reina, en Puebla de 
los Ángeles, ensinada polos do-
minicos; tamén os agostiños en-
sinaron os indios de Michoacán, 
invitando mestres ou mandando 
os mesmos indíxenas a México 
para que se capacitasen. Ade-
mais dos relixiosos, as autorida-
des civís estiveron preocupadas 
pola educación dos naturais, 
por exemplo os esforzos de Zu-
márraga e do vicerrei don Anto-
nio de Mendoza por traer de Es-
paña oficiais coas súas mulleres 
e fillos para vivir entre os indios 
e os españois da colonia”2.

Nas crónicas dos españois do 
século XVI, tamén podemos ad-
vertir a gran diversidade de ofi-
cios e a habilidade dos antigos 

2 José María Kobayashi, La educación como con-
quista, en: Diana Isabel Mejía Lozada, La artesanía 
de México. Historia, adaptación y mutación de un 
concepto, México, El Colegio de Michoacán, 2004, 
pp. 56-57.

mexicanos, como o sinala Bernal 
Díaz del Castillo:

Y hay oficiales de tejer seda, raso 
y tafetán y hacer paños de lana, 
aunque sean veinticuatrenos, hasta 
firsas y sayal, y mantas y frazadas 
y son cardadores, pelaires y teje-
dores, según y de la manera que 
se hace en Segovia y en Cuenca; 
y otros son sombrereros y jabone-
ros; solos dos oficios no han podi-
do entrar en ellos y aunque lo han 
procurado, que es hacer el vidrio 
y ser boticarios; mas yo los tengo 
por de tan buenos ingenios que lo 
aprenderán muy bien, porque al-
gunos de ellos son cirujanos y her-
bolarios, y saben jugar de mano y 
hacer títeres, y hacen vihuelas muy 
buenas, pues labradores, de su na-
turaleza lo son antes que viniése-
mos a la Nueva España...3

Durante a etapa da Nova Espa-
ña, o traballo artesanal tivo por 
marco os gremios4. Os gremios 
foron asociacións de mercado-
res ou artesáns dun mesmo ofi-
cio, fundadas para protexerse 
mutuamente e para impulsar a 
calidade dos produtos que ela-
boraban. Dentro dun gremio 
había xerarquías que ían dende 
os mestres, oficiais e aprendi-
ces; na Nova España os gremios 
tiveron un gran desenvolvemen-
to ao converterse en centros de 
aprendizaxe para os que inicia-
ban algún oficio.

A finais do século XVII os gre-
mios foron desaparecendo e o 
momento clave para a súa ex-
tinción deuse coa súa abolición 
polas Cortes de Cádiz o 8 de 
xuño de 1813 cando as autori-
dades autorizaron a libre explo-
tación da industria e declararon 
a liberdade de nacionais e es-
tranxeiros para establecer fábri-
cas sen necesidade de exame 
ou incorporación a un gremio.

Pero non foi senón ata o 7 de 
xaneiro de 1814, cando en ple-
na guerra de Independencia, 

3 Bernal Díaz del Castillo, Historia de la conquista 
de Nueva España, México, Editorial Porrúa, 1992, 
p. 582
4 Para afondar máis sobre os gremios mexicanos 
véxase: Manuel Carrera Stampa, Los gremios mexi-
canos, México. La organización gremial en Nueva 
España 1521-1861, EDLAPSA, 1951, Colección 
de Estudios Histórico-Económicos Mexicanos de 
la Cámara Nacional de la Industria de la Trasfor-
mación.

Félix María Calleja deu a coñe-
cer a todos os concellos o de-
creto das Cortes de Cádiz, mar-
cando con iso o fin dos gremios 
na Nova España. O taller artesa-
nal adquiriu unha nova forma de 
organización produtiva, os arte-
sáns pasaron a ser xornaleiros e 
traballaban para un empresario 
ou cos donos das tendas do ofi-
cio, recibindo un salario ou co-
brando a destallo5. 

Con este cambio de organiza-
ción económica dos talleres ar-
tesanais, a produción artesanal 
empezou a chamarse simple-
mente artesanía. Se tomamos en 
conta o contexto sociohistórico 
durante a primeira metade do 
século XIX, veremos que se dá a 
loita de independencia e con iso 
se busca unha identidade nacio-
nal; isto é, hai unha revaloración 
polo pasado indíxena e con iso 
o goberno pretende incorporar 
as manifestacións indíxenas á 
recente nación mexicana.

Xa para o século vinte se deu 
unha maior revaloración polo 
artesanal, foron varios os estu-
dosos da arte popular mexica-
na que nos seus textos poñen 
de manifesto certas constantes 
entre as que sobresaen a elabo-
ración manual, o único da peza, 
o colorido no seu rematado, a 
sinxeleza, o seu uso cotián e so-
bre todo o seu particular beleza.

En el último período revoluciona-
rio, de 1915 a 1917, se despertó 
en toda la República y particular-
mente en la capital, una tendencia 
a valorizar las manifestaciones de 
las artes populares. Ésta se intensi-
ficó en 1921, fecha del Centenario 
de la consumación de la Indepen-
dencia. Los artistas Jorge Enciso y 
Roberto Montenegro concibieron 
en aquel año la idea de hacer una 
exposición de arte popular. Se tra-
tó del más sobresaliente de los fes-
tejos del Centenario y sirvió para 
que a partir de aquel momento, el 
gobierno reconociera oficialmente 
el ingenio y la habilidad de los arte-
sanos, hasta entonces relegados.6

5 Diana Isabel Mejía Lozada, op. cit., La artesanía 
de México. Historia, adaptación y mutación de un 
concepto, México, p. 86.
6 Mercedes Iturbe, “Arte popular. Estética y poe-
sía”, en: Carlos Mosiváis, Fernando del Paso, José 

Esta exposición foi a nivel inter-
nacional e expúxose nas cida-
des de México e Los Ángeles, 
California. As exhibicións foron 
encomendadas a Roberto Mon-
tenegro, Jorge Enciso, Javier 
Guerrero, Adolfo Best Maugard 
e Gerardo Murillo, coñecido 
como o Dr. Atl. A inaugura-
ción –realizada polo Presidente 
da República, o Xeneral Álvaro 
Obregón–, efectuouse durante 
o mes de setembro de 1921.

Ademais do anterior, en 1940 
realizouse na cidade de Pátz-
cuaro, Mich., o Primeiro Con-
greso Indigenista Interameri-
cano, no cal México propuxo a 
protección, fomento e conser-
vación da arte interamericana, 
convite que foi aprobado. Outra 
institución importante creada 
polo goberno mexicano foi o 
Museo Nacional de Artes e In-
dustrias Populares para o cal se 
conformou un padroado inte-
grado por “Alfonso Caso como 
presidente, Daniel F. Rubín de 
la Borbolla como vogal executi-
vo e director do Museo, Ignacio 
Marquina como vicepresidente, 
e como vogais técnicos especia-
lizados os señores Miguel Cova-
rrubias, Xavier Guerrero, Rober-
to Montenegro, Jorge Enciso, 

Emilio Pacheco,  Belleza y poesía  en el arte po-
pular mexicano, México. 1996, Circuito Artístico 
Regional, p. 10.

Frederick Davis e Adolfo Best 
Maugard”7.

Algúns destes autores xogaron 
un papel destacado na posterior 
investigación e difusión da arte 
popular mexicana; textos como 
os de Porfirio Martínez Peñalo-
sa, Isabel Marín de Paalen, Ruth 
D. Leituga, Daniel F. Rubín de la 
Borbolla, María Teresa Pomar, 
Carlos Espejel, Francisco Javier 
Hernández, Marta Turok e Victo-
ria Novelo, son un claro exem-
plo do interese que suscitaron 
as artes populares tanto en Mé-
xico coma no estranxeiro.

Estes autores comezaron a defi-
nir a arte popular, por exemplo, 
Daniel F. Rubín de la Borbolla 
sinala que “a arte popular é 
unha expresión de creatividade 
que impregna e fecunda a vida 
común... está máis compenetra-
do con todos os compoñentes 
e estruturas da cultura e da vida 
da comunidade, tanto no seu 
pasado como na súa proxección 
cara ao futuro, por iso comparte 
máis directamente os usos dia-
rios aos que se lle destina, sen 
espirse da súa singularidade en 
ningún momento”8. Para este 
mesmo autor

7 Daniel F. Rubín de la Borbolla, Arte popular 
mexicano, México, FCE, Archivo del Fondo  19-20, 
1974, p. 278.
8 Ibid, p. 15.

El arte popular es el más auténtico 
arte universal, tal como lo entien-
de y lo practica el pueblo anóni-
mamente, desde sus orígenes. Es 
funcional, utilitario, original, expre-
sivo y autosuficiente, educativa, 
económica, renovable, artística y 
técnicamente. Se distingue por su 
antigüedad, tecnología y valores 
artísticos, los cuales inspiran pe-
rennemente su productividad, de 
generación en generación.9

Outra achega é a que nos brin-
da Alfonso Caso, sinala que a 
arte popular son “aquelas ma-
nifestacións estéticas que sexan 
un produto espontáneo da vida 
cultural do pobo mexicano, as 
obras de arte nas que o pobo 
manifesta pola súa inspiración 
e pola súa técnica, que é un 
voceiro do espírito artístico do 
pobo”10. Como vemos, os diver-
sos autores van achegando den-
de a súa óptica certas caracterís-
ticas relacionadas á arte popular 
que en conxunto nos brinda un 
panorama máis completo do 
que sería a arte popular. Tal é o 
caso do Dr. Atl, que no seu libro 
Las artes populares en México 
sinala que na designación de ar-
tes populares “están compren-
didas todas as manifestacións 
do enxeño e a habilidade do 
pobo de México”11.

Porfirio Martínez Peñaloza, ci-
tando a Jas Reuter, refire que 
“a arte popular é o conxunto de 
obras realizadas por individuos 
fortemente arraigados á tradi-
ción estética da súa comunida-
de, obras nas que case sempre 
se une unha finalidade estética 
-ou sexa, o desexo de satisfacer 
unha necesidade común de for-
mas, cores, harmonías, expre-
sións- cun obxectivo práctico, 
utilitario”12. 

9 Ibid, p. 16. Véase Porfirio Martínez Peñaloza, 
Arte popular de México. La creatividad artística del 
pueblo mexicano a través de los tiempos, México, 
Panorama Editorial, 1981, p. 12.

10 Alfonso Caso citado por Carlos Mosniváis en: 
Carlos Monsiváis, “Arte popular: Lo invisible, lo 
siempre redescubierto, lo perdurable. Una revisión 
histórica”, en: Carlos Mosiváis, Fernando del Paso, 
José Emilio Pacheco, op. cit., Belleza y poesía  en 
el arte popular mexicano, p. 23.
11 Dr. Atl, Las Artes Populares en México, México, 
Instituto Nacional Indigenista, 1980.
12 Porfirio Martínez Peñaloza, Tres notas sobre el 
arte popular mexicano, México, Miguel Ángel Po-
rrúa, 1980, p. 68.

Algo significativo é que a pro-
dución artesanal está moi rela-
cionada co contexto xeográfi-
co como portador de materias 
primas naturais; por exemplo, 
é moi común ver grupos de 
oleiros onde existen bancos de 
boas arxilas, téxtiles nos luga-
res en que se cultiva o algodón 
ou se dedican á crianza do car-
neiro, mobles, máscaras e ins-
trumentos musicais en lugares 
onde a variedade e calidade das 
madeiras abastecen de materia 
prima os artesáns.

O XOGUETE POPULAR 

Moitos destes materiais tamén 
serviron para a fabricación de 
xoguetes; como se dixo dende 
o principio neste texto, o xogue-
te tradicional vai moi relaciona-
do coa arte popular mexicana e 
de igual xeito, tamén pasou por 
diversos procesos socioculturais 
de cambio. Sabemos que non é 
privativo dun país ou dunha cul-
tura específica, sería aventurado 
afirmar algunha orixe xeográfica 
deste xa que en todas as cul-
turas do mundo e en todos os 
tempos existiron os xoguetes. 
Valería máis sinalar a función 
lúdica que se lle asignou e que 
vai moi ligado a outro elemen-
to esencial que é o xogo: habi-
tualmente, para o ser humano, 
xogo e xoguete teñen a finali-
dade de xogar, de divertirse; e 
para o neno, esta dualidade en-
tre o xogo e o xoguete ábrelle 
a posibilidade da imaxinación, 
formando así unha tríade que 
permite a creación de obxectos 
e formas convertidos en xogue-
tes, os cales adoptan múltiples 
manifestacións e modalidades.

Hai xoguetes que se encontran 
en case todo o mundo e pro-
veñen dende tempos remotos 
como as bonecas, as pelotas, a 
buxaina (peón). Na actualidade 
é común ver pasar o tempo os 
nenos con xoguetes similares, 
un claro exemplo son as bone-
cas: “Doll. Puppet. Puppa. Pou-
peé. Bamboletta. Boneca: pa-
labra máxica, etérea nos labios 
pasaxeiros da infancia. Compa-

ñeira fiel para nenas de toda 
raza e época que durante centu-
rias foi o xoguete por excelencia 
e sen dúbida o máis prezado. 
Hoxe, a pesar dos constantes 
cambios que sufriu en aparen-
cia, a boneca, un dos xoguetes 
máis antigos, continúa sendo do 
gusto universal”13.

As bonecas son un caso pecu-
liar non só polo seu carácter 
de universalidade sen deixar 
de mencionar que cada grupo 
ou cultura lles imprime un selo 
propio reflectido nos vestidos, 
materiais, técnicas, cores, etcé-
tera; senón porque serven como 
medios educativos para que as 
nenas comecen a instruírse so-
bre o seu “deber ser”, isto é, ser 
nais, cargar os nenos, coidalos, 
alimentalos e un sen fin de ac-
tividades que son consideradas 
como femininas, como ben sina-
la Teresa Pomar:

Las muñecas están consideradas 
como juguetes para que las niñas 
ensayen, a través del juego, su fu-
turo maternal. Las muñecas acom-
pañan al hombre desde hace va-
rios milenios y en algunas culturas 
se relacionan con la fertilidad y sir-
ven como fetiches para ceremonias 
mágicas, ya sea para causar daños, 
para curarlos o como ofrendas 
propiciatorias. [...] Las muñecas ad-
quieren además diferentes funcio-
nes: la de reproducir en pequeño  

13 Alma Rosa Alva de la Selva, Ana Rosa Palma 
Aragón, “La muñeca, ese juguete universal”, en: 
Comunidad CONACYT, agosto-setembro 1982, 
año VIII, núm. 140-141, pp. 92-93.

el vestido de la región de donde 
provienen, los rasgos físicos de las 
diferentes razas humanas, o bien 
conjugan ambas cualidades.14

Quizais a boneca máis difundida 
e vendida na actualidade sexa 
a “Barbie”, unha boneca que 
representa o ideal de beleza 
estadounidense, é dicir, muller 
delgada con corpo estilizado, 
longa cabeleira loura, ollos azuis 
e cunha morea de abelorios 
acorde ás modas. Esta boneca 
está feita de plástico e fabricada 
en serie, e desprazou case total-
mente a moitas bonecas feitas 
de xeito tradicional, como su-
cedeu coas bonecas de cartón 
confeccionados en Celaya, Gto., 
e que son as que máis se identi-
fican co estado. Francisco Javier 
Hernández fainos unha descri-
ción deste tipo de boneca:

Importancia especial tienen las mu-
ñecas de cartón que hacen en Cela-
ya, con piernas y brazos movibles, 
adheridos al cuerpo mediante un 
cordón anudado. El “color carne” 
de la cara y de las extremidades, 
de un rosa intenso mate, contrasta 
con los tonos azul, verde o amarillo 
de la vestimenta (especie de traje 
de baño), con adornos de flores y 
hojas, sin faltar el nombre de mujer, 
en blanco, rojo o verde, con aplica-
ciones de “brillantina”. Un par de 
aretes o arracadas penden de las 
orejas de estas candorosas muñe-
cas, rubias o morenas, con los ojos 
azules o verdes. Su principal atracti-

14 María Teresa Pomar, “El juguete popular mexi-
cano”, en: Tierra Adentro, maio-xuño de 1992, Nú-
mero 59, CNCA-INBA, p. 21.

vo consiste en la impetuosidad del 
colorido y en ese candor pueblerino 
que también se lleva con el carác-
ter de la provincia mexicana. Hay 
en esas muñecas una gracia y sutil 
puerilidad, a pesar de su aspecto un 
poco coqueto, que, aunado a la es-
pecial textura del cartón con el que 
están hechas, les da un atractivo in-
comparable.15

Esta boneca é unha clara mostra 
da influencia que nos chega do 
estranxeiro, aínda que para moi-
tas persoas é “guanajuatense” 
dende a súa orixe, advertimos 
que non é así posto que dende 
hai moitos anos en España xa 
xogaban tanto cunha boneca 
similar como con outros xogue-
tes existentes na actualidade en 
México, como nolo fai saber Vir-
gilio Fernández del Real, oriún-
do de España e que leva moitos 
anos vivindo en Guanajuato:

Mucho de lo que vemos, el papalo-
te chiquito, o la flor, o el carrusel o 
todo esto, yo lo conocí en España 
hace 70 años, como los juguetes 
que hoy se hacen en madera, que 
tiene al saltimbanqui, que tiene al 
boxeador, todo esto se hacía ya 
hace setenta años, los frailes que 
vinieron de España enseñaron al 
artesano mexicano muchos de esos 
juguetes porque aquí tenían otros 
que seguramente, los pitos esos 
que ponen agua y todo esto eran 
cosas que se hacían ya aquí. La pe-
pona16 que se hace en Celaya de 
papel maché también en España se 
le llama pepona, el papel maché no 
se usaba aquí, pero lo trajeron los 
frailes, como la cerámica de Tala-
vera que hoy se le llama mayólica.17

É preciso sinalar que se ben 
esta boneca ten a súa orixe en 
Europa, non é igual á que se fa-
brica en Guanajuato, a boneca 
guanajuatense ten as súas ca-
racterísticas propias que a fan 
“mexicana”, non só no seu pro-
ceso de elaboración senón nos 
seus acabados. O mesmo suce-
de cunha infinidade de pezas de 

15 Francisco Javier Hernández, “El juguete po-
pular” en: Cuarenta siglos de arte mexicano. Arte 
popular, México, Editorial Herrero / PROMESA, 2ª 
edición 1981, p. 287.
16 Virgilio sinala que o nome de “Pepona” deuse 
por ser un nome moi común en España naqueles 
anos.
17 Entrevista realizada a Virgilio Fernández del 
Real en xaneiro de 2006 por Gabriel Medrano de 
Luna e Rolando Briseño León na Casa Museo Gene 
Byron, Guanajuato, Gto.

arte popular mexicana como a 
cerámica, talle en madeira ou os 
xoguetes tradicionais.

Os artesáns, artífices da ela-
boración do xoguete popular, 
aprenden o oficio dende a ne-
nez e a súa aprendizaxe conti-
núa case toda a vida, e en pasar 
dos anos van explorando novas 
ideas, deseños e técnicas. De aí 
que resulte case imposible facer 
unha completa catalogación do 
xoguete; non obstante, diversos 
autores mostraron certas codifi-
cacións de acordo ao material, 
a técnica ou zona xeográfica. 
Porfirio Martínez Peñaloza dis-
tingue dous grandes grupos de 
xoguetes: os ríxidos e os articu-
lados, ademais de considerar 
as miniaturas como un grupo 
próximo ao xoguete xa que un-
has se usan para xogar en tanto 
outras cómpranse para colec-
cións particulares, o que tamén 
está a pasar actualmente co xo-
guete tradicional18.

Electra López Mompradé alude 
á capacidade que o neno ten 
para xogar con calquera obxec-
to xa que posúe grande imaxi-
nación ao tempo que o xogo 
lle axuda a desenvolver máis a 
creatividade e as habilidades 
psicomotrices, así como tamén 
o xoguete lle permite coñecer 
o contexto sociocultural do cal 
forma parte:

En todas las épocas y culturas tie-
nen un lugar especial e importante 
los juguetes, esos objetos especial-
mente creados para el solaz de los 
niños. Aunque en realidad un niño 
es capaz de jugar con cualquier 
utensilio que si imaginación trans-
formen en el vehículo de sus fan-
tasías, no podemos soslayar que el 
juguete no es un objeto cualquiera. 
Además de ser una forma de incre-
mentar la creatividad de su mente, 
se convierte también en el medio 
a través del cual ve reflejarse el 
microcosmos de su mundo, con la 
tecnología y la visión del grupo hu-
mano que lo produce, teniendo así 
mismo el propósito de acostum-
brar al niño, en forma progresiva 

18 Porfirio Martínez Peñaloza, op. cit., Arte popu-
lar de México. La creatividad artística del pueblo 
mexicano a través de los tiempos, p. 125.

a participar en las actividades que 
el contexto social en el que nació 
espera que ejerza en su edad adul-
ta.19

Hai períodos en que certos xo-
guetes teñen unha maior de-
manda, por exemplo, en sema-
na santa véndense sobre todo 
os xudas de cartón para ser 
queimados o Sábado de Gloria; 
o 2 de novembro elabóranse 
xoguetes con motivo do Día de 
Muertos. Con iso demóstrase 
que os xoguetes van acordes a 
certas épocas do ano.

Entre los juguetes más tradiciona-
les y de producción en casi todo el 
mundo que no se sujetan a ciclos 
de uso o de producción se pue-
den señalar: las pelotas, las mu-
ñecas, las sonajas, los silbatos, las 
perinolas, los animalillos de diver-
sos materiales, los caballitos y los 
soldaditos de plomo, por citar los 
más comunes. [...]  Por contraste, 
especialistas en el tema han afirma-
do que algunos juguetes tradicio-
nales tuvieron desde siempre una 
temporalidad basada en su origen 
religioso, por ejemplo: las sonajas 
que los iniciados daban a los pe-
queñitos para caer en estado de 
trance; o las matracas que fueron 
usadas desde la Edad Media, para 
ciertos servicios cristianos durante 
la Cuaresma; mientras que los tí-
teres y las muñecas se emplearon 
en rituales religiosos en algunos lu-
gares del mundo. En este grupo se 
pueden ubicar las matracas hechas 
de madera, hojalata, marfil y hueso 
para la Semana Santa, importadas 
de Europa y Asia durante la época 
colonial en México. Y aunque casi 
ninguno de los juguetes mencio-
nados en los ejemplos anteriores 
ha conservado su sentido religioso 
original, ya que se convirtieron con 
el tiempo en objetos de entreteni-
miento para los niños  [...] Puede 
establecerse un distingo entre los 
juguetes que provocan el ejercicio 
físico del niño (baleros, pelotas, 
trompos y cuerdas para saltar en el 
caso de las niñas) y otros juguetes 
estáticos, cuyo interés se cifra en su 
valor estético o en su gracia deco-
rativa, como el caso de las figuras 
para Nacimientos. En todo caso, se 
vuelve a repetir la condición inelu-

19 Electra López Mompradé de Gutiérrez, “Ju-
guetería popular”, en: Arte del Pueblo. Manos de 
Dios. Colección del Museo de Arte Popular, Mé-
xico, Gobierno del Distrito Federal-CONACULTA-
INBA-Museo de Arte Popular, 2ª edición 2005, p. 
505.

dible de la vigencia permanente en 
unos y la temporalidad en otros.20

Outro factor importante opera-
do no cambio físico dos xogue-
tes foi a fusión de novas ideas 
e materiais, tal como sucedeu 
en México coa chegada dos es-
pañois durante o século XVI; o 
encontro fixo posible a creación 
de novos xogos e xoguetes.

Los primeros frailes integraron a su 
labor evangelizadora cantos y jue-
gos que sirvieran de esparcimiento 
o que corroboraran la nueva fe. Un 
buen ejemplo lo encontramos en 
fray Diego de Soria, prior del con-
vento de San Agustín Acolman que 
solicitó y obtuvo una bula del Papa 
Sixto V en donde se autorizan las 
misas del “Aguinaldo”. Se trata de 
las festividades de los nueve días 
anteriores a la Navidad y del inicio 
en México de las piñatas: una di-
versión de China, que fue llevada 
a Europa y que en Nueva España 
entró por los corredores de la re-
ligión.21

Os xogos e xoguetes que se co-
ñeceron durante o vicerreinado 
non precisamente se orixinaron 
na diversión e o ocio, senón que 
están asociados tanto coas fes-
tas populares como coas cris-
tiás, moitas delas determinadas 
polo calendario relixioso. Unha 
das primeiras festividades do 
ano que daba lugar á permuta 
de xoguetes e, polo tanto, a xo-
gos entre os nenos, se levaba 
a cabo o día 6 de xaneiro. Res-
pecto a esa festividade, Guiller-
mo Tovar de Teresa, e Jorge F. 
Hernández expresan que os Reis 
Magos traían cascos de cartón e 
espadas de madeira para os ne-
nos e bonecas de madeira ou 
trapo para as nenas. Outra data 
importante sucedía durante a 
coresma, a cal era motivo para 
participar en exercicios espiri-
tuais, oración e reflexión, e des-
pois do Venres Santo, chegaba 
o estalido do Sábado de Gloria 
con carracas de madeira e axóu-
xeres de lata. Nese día, tamén 

20 Texto de José Herrera Alcázar.  México, 1982, 
en: http://www.uv.mx/popularte/esp/. Consultado 
o día 17 de outubro de 2005.
21 Guillermo Tovar de Teresa, y Jorge F. Her-
nández, “Juegos y Juguetes en el Virreinato de la 
Nueva España”, en: Juegos y juguetes mexicanos, 
México, DINA, 1993, p. 54.

pola conxugación de evanxeli-
zación coa diversión, se iniciou 
a práctica de queimar Xudas de 
cartón. Moi pronto se fixeron 
populares os demos, bruxas e 
demais bonecos de papel que 
se queimaban xunto cos Xudas. 
Por outro lado, coñécese a no-
table popularidade que tiña en-
tre a sociedade novohispana a 
celebración do día de San Xoán 
Bautista, o 24 de xuño, que se 
celebraba con múltiples recrea-
cións do enfrontamento entre 
mouros e cristiáns, con tur-
bantes multicolores, máscaras 
barbadas, corceis de madeira, 
sombreiros de pico e vistosos 
disfraces. Ademais destas festi-
vidades, había outras dúas que 
gozaban de notable interese: O 
Xoves de Corpus e os días de 
Todos os Santos e de Muertos22.

No deseño e elaboración do xo-
guete mexicano, non só houbo 
influencia da cultura española; 
conforme transcorrían os anos 
e sucedían diversos acontece-
mentos de transcendencia inter-
nacional, era obvio que reper-
cutía dalgunha ou outro xeito 
en México, podemos constatalo 
no sucedido durante o século 
XIX coa Revolución francesa e 
a Revolución Industrial inglesa. 
Estas revolucións contribuíron á 
transformación social, política e 

22 Ibid, pp. 54-56.

cultural que permeou ata entón 
a Nova España.

Posterior á Guerra de Indepen-
dencia e xa no México inde-
pendente, xerminaron novos 
legados e postulados do acon-
tecido en Francia e Inglaterra 
coas revolucións; o valioso foi 
que ademais da influencia no 
político, nos chegaron novos 
entretementos e, polo tanto, 
novos xoguetes por exemplo 
xogos de mesa de orixe france-
sa, ou os soldados que usaban 
os nenos para recrear as batallas 
da Guerra de Independencia23. 
Nese contexto, a revolución in-
dustrial tamén provocou que o 
xoguete mexicano pasase por 
un novo proceso de resignifica-
ción, chegaban novos xoguetes 
do estranxeiro pero en México 
adaptábanse ás formas de di-
versión dos nenos:

[...] los juguetes de mayor popula-
ridad durante el siglo XIX eran los 
famosos autómatas. Estos muñe-
cos mecánicos cobraron auge en 
las cortes europeas de fines del si-
glo XVIII y pasaron a México con la 
liberalización del comercio que ya 
no estaba limitado por la Corona 
española. Al darles cuerda, estos 
muñecos llamaban la atención de 
niños y adultos con sus movimien-
tos que oscilaban entre la fantasía 
y la novedad: osos, aves, chinos o 
turcos no sólo agradaban por su 
libre movimiento, sino que asom-

23 Jorge F. Hernández, “Entre el Azar y el Vértigo. 
Juegos y Juguetes en el México del siglo XIX”, en: 
op. cit., Juegos y juguetes mexicanos, p. 102.

braban por la técnica que encerra-
ban. Como sucedió con muchos 
otros aspectos de la vida mexicana 
del siglo pasado, las técnicas y me-
canismos que llegaban de fuera no 
desplazaban herramientas o ma-
teriales locales. Es decir, aunque 
aparecen en México juguetes de 
cuerda o muñecos de mecanismo, 
siguieron siendo populares los mu-
ñecos de palma, barro, madera o 
pasta. En este caso, los juguetes 
locales se combinaron con los im-
portados a través del juego y las 
circunstancias del juego. Es decir, 
los juguetes extranjeros cobran 
influencia, e incluso auge, pero su 
asimilación es una adaptación a las 
formas de recreo y diversión loca-
les. No olvidemos que los juegos 
y los juguetes de tiempos pasados 
tenían una relación estrecha no 
sólo con las festividades autócto-
nas, sino con las expresiones de lo 
auténticamente popular.24

24 Ibid, pp. 102-103.

Os xoguetes foron un fiel re-
flexo da época xa que moitas 
veces recreaban os sucesos so-
ciohistóricos da época en que 
se producían; como ben sinala 
Jorge F. Hernández ao mencio-
nar que “durante case todo o 
século XIX foron moi populares 
os xoguetes de inspiración béli-
ca, non por unha invasión mer-
cantil dos produtores senón por 
ser fiel reflexo da época... Aín-
da que proliferaron os soldados 
fundidos en moldes alemáns ou 
franceses, o carácter das súas 
batallas imaxinarias reflectía a 
realidade mexicana. Aquí ta-
mén, os xoguetes estranxeiros 
non só se adaptaban á ‘pólvora 
mexicana’, senón que se com-
binaban con espadas de cartón 
ou cascos de pasta e cabaliños 
de madeira feitos con moldes 
mexicanos e pintados de cores 

que non se acostumaban en Eu-
ropa25.

Como sabemos, a finais do sé-
culo XIX chega o ferrocarril a 
México, a súa presenza impac-
tou non só no ámbito político 
ou económico, tamén influen-
ciou na fabricación de xoguetes 
e moi pronto a elaboración de 
“trenecitos” de lámina, madei-
ra ou cartón foi dos preferidos 
polos nenos. A principios do 
século vinte mantíñase o uso de 
xoguetes tanto mexicanos coma 
importados; a pesar do innova-
do do xoguete estranxeiro, os 
nenos continuaban aceptando 
o xoguete mexicano xa que 
mantiña certas peculiaridades 
herdadas dende moitos anos 
atrás, como o indica Carlos Es-
pejel ao sinalar que “dende hai 
tempo son famosos os xoguetes 
populares pola súa variedade, 
polo seu forte colorido, pola 
inxenuidade e a beleza das súas 
formas e polo notable enxeño 
que denotan os seus sinxelos 
pero eficaces mecanismos que 
lles permiten soar de distintos 
modos ou moverse, brincar e 
xirar mediante un simple move-
mento da man”26.

Hoxe en día, o xoguete popu-
lar ademais de ser obxecto de 
diversión nos nenos, recibiu ou-
tra función, formar parte dalgún 
museo ou de coleccións parti-
culares, e enfrontouse a unha 
industria xogueteira de maior 
volume, á industria enmarcada 
polo mundo da electrónica e os 
xogos individualizados.

Lilian Sacheffler sinala que en 
Guanajuato, como noutros luga-
res da República, as expresións 
da cultura popular infantil di-
minuíron en popularidade, non 
obstante non desapareceron, 
seguen existindo xogos, adivi-
ñanzas, cancións e contos, ade-
mais de diversos xogos como 
“la casita, la escuelita e la ofren-
dita, que xogan despois da fes-

25 Ibid, pp. 103-104.
26 Carlos Espejel, Artesanía popular mexicana, 
México, Editorial Blume, 1ª edición, 1977, p. 198.

ta do Día de Muertos; xogos de 
saltar cadros pintados no chan, 
que reciben distintos nomes 
como: o xigante, o bebeleche, o 
avión ou o aeroplano, o caracol 
e o cielito, segundo a forma e 
as características da súa execu-
ción; e por último, saltar la rea-
ta, xogar á pelota, a matatena e 
a randea”27.

Esta mesma autora refire que 
entre os xogos de nenos están 
a pelota, as bólas, a buxaina, os 
carriños, as resorteras, o ioió, 
o bambán e os papalotes que 
moitas veces fabrican os mes-
mos nenos con papel de china, 
carrizo, fío e goma; outros xo-
gos son as carreiras e o salto ao 
burro do cal Scheffler recolleu 
unha versión en Romita Guana-
juato chamada “Burro dezaseis” 
na que cada vez que saltan din 
unha frase diferente:

Uno, por mulo

dos, patada y coz

tres, cilindro de san Andrés

cuatro, me pongo el saco 

cinco, desde aquí te brinco

seis, otra vez

siete, me pongo el bonete

ocho, te doy con el palo mocho

nuevo, copitos de nieve

diez, otra vez

once, caballito tronche

doce, la vieja cose

trece, el rabo te crece

catorce, cajón de bronce

quince, el diablo te trinche

dieciséis, toditos a correr.28

Cabe sinalar que eu xogaba ao 
“brinquete burro” en Aguasca-
lientes e algunhas frases dife-
rían, segundo recordo dicía:

Uno brinco este burro

dos patada y coz

tres hilitos hilitos

cuatro jamón de sapo ¿no quieres una 
probadita? 

cinco desde aquí te brinco

seis otra vez

27 Lilian Scheffler La cultura popular de Guanajua-
to, México, Ediciones La Rana, Instituto de la Cul-
tura del Estado de Guanajuato, 2ª edición revisada 
e corrixida, 1ª reimpresión, 1997, p. 33.
28 Ibid, pp. 37-38.

siete te pongo tu chulo bonete

ocho te lo remocho

nueve tu copita de nieve ¿no quieres 
una probadita?

diez otra vez

once caballito bronce

doce la vieja tose haciendo cajum ca-
jum

trece el rabo se te enverdece

catorce cajón de bronce

quince el diablo con su respetable 
trinche

dieciséis todos a correr.

No momento no que o último 
xogador en brincar, dicindo a 
frase de número dezaseis, to-
dos tiñamos que correr e o que 
estaba agachado, “de burro”, 
tiña que perseguirnos para que 
no momento de coller alguén, a 
el lle tocaría poñerse de burro e 
así reiniciar novamente o xogo 
ata que en conxunto se decidía 
rematar con el.

Lilian Scheffler tamén fai alu-
sión aos xogos mixtos, onde 
participan nenos e nenas, por 
exemplo as agachadas, os en-
cantados, a roña e a lotaría de 
cartóns. Ademais destes xogos, 
os nenos eran moi dados a dicir 
adiviñanzas, cancións e diversos 
xogos que aínda que esta auto-
ra os recompilou de Guanajuato 
se xogaban tamén en distintos 
estados da república mexicana, 
tal é o caso que no persoal me 
tocou xogar todos este tipo de 

xogos e outros que inventaba-
mos cando iamos ao campo ou 
ao rancho do meu avó Santiago; 
era sorprendente que abonda-
ba unha pedra, ramas ou carri-
zos e lama para que entre os 
meus irmáns e min pasásemos 
horas de amenos xogos, para 
imaxinar e construír os nosos 
propios soños.

Sabemos que agora son outros 
tempos e os medios masivos de 
comunicación están máis adian-
tados que anos atrás; na actua-
lidade, o neno dedica moito 
tempo á televisión ou aos xogos 
electrónicos, causas que sepa-
ran o vínculo familiar entre os 
infantes e os avós como sucedía 
anos atrás. Sería conveniente 
fomentar o achegamento entre 
os nenos e os avós, xa que estes 
últimos teñen a virtude de trans-
mitir historias como as lendas, 
os valores tanto familiares coma 
morais ou relixiosos; ademais 
do anterior, considero que de-
beriamos polo menos dar opor-
tunidade aos nenos de coñecer 
os xogos tradicionais á par dos 
xogos electrónicos, a sabendas 
que estes últimos fomentan a 
violencia e a individualidade. O 
apego ao xogo tradicional non 
só se manifesta por un interese 
romántico, senón para seguir 
preservando as nosas tradicións 
e continuar fomentado a crea-
ción do xoguete popular, que 

como ben sinala Carlos Monsi-
váis:

Cada vez más apreciado por mu-
seógrafos y coleccionistas, el ju-
guete mexicano, de fines del siglo 
XIX a mediados del siglo XX, se ve 
también y de manera inevitable, 
víctima del desdén. Desde los años 
cincuenta, los niños, acuciados  por 
el cine y la televisión, eligen sin re-
medio los productos en serie de 
Norteamérica, los artefactos “béli-
cos”, los tanques y jets y ametralla-
doras de plástico que, eduquen o 
no para la violencia, ciertamente se 
oponen a la originalidad. El diseño 
industrial avasalla, y desde el éxito 
de Star Wars y Batman, la macroin-
dustria decide la moda que, en casi 
todos los países, abruma, no deja 
huecos visuales... y desaparece 
a los seis meses para  mejor reci-
clarse. El orbe de la obsolescencia 
planeada desborda naves interga-
lácticas, muñecas con repertorio 
de frases tiernas, robots, androi-
des, superhéroes, supervillanos, 
Power Rangers, las hazañas tecno-
lógicas cuyo impulso globalizador 
oculta las maravillas de los artesa-
nos de Oaxaca, Jalisco, Michoa-
cán, Puebla, Tlaxcala, Guerrero [y 
Guanajuato].29

A mestra Teresa Pomar expón 
certas características xerais do 
xoguete tradicional como “a súa 
honradez intrínseca, o seu gran 
sentido imaxinativo en formas 

29 Carlos Monsiváis, “Arte popular: Lo invisible, lo 
siempre redescubierto, lo perdurable. Una revisión 
histórica”, en: Carlos Mosiváis, Fernando del Paso, 
José Emilio Pacheco, op. cit., Belleza y poesía  en 
el arte popular mexicano, p. 26.

e cores alegres comprensibles 
para o neno, que contribuirán 
indiscutiblemente a desenvolver 
a súa imaxinación, a súa habili-
dade manual e a súa destreza na 
vida”30.

Ademais do anterior, cabería 
destacar que algo que teñen en 
común os artesáns mexicanos 
é que a través das súas pezas 
poden dar conta dos seus anhe-
los, emocións, crenzas, supers-
ticións e historias ao situalos 
dentro dun contexto específico, 
principalmente cando se trata 
dunha tradición familiar onde 
cada artesán ten unha técnica e 
un deseño especial que caracte-
riza as súas pezas e os seus xo-
guetes.

A XEITO DE CONCLUSIÓN

Non é tarefa doada expoñer 
unha catalogación moi puntual 
do que é ou non é arte popu-
lar, da orixe das mesmas pezas e 
sobre todo dos xogos e xogue-
tes “tradicionais”… ata onde 
o meu entendemento alcanza, 
non podo marcar unha frontei-
ra para definir o popular ou os 
límites das orixes dos xogos e 
xoguetes; reiteramos o carácter 
universal de moitos deles.

30 María Teresa Pomar, “El juguete popular mexi-
cano”, en: Tierra Adentro, maio-xuño de 1992, Nú-
mero 59, CNCA-INBA, p. 21.

Non obstante, ao referirnos es-
pecificamente ás artesanías, sa-
bemos que no que hoxe son e 
como poderían definirse, naceu 
unha serie longa, e a miúdo re-
petitiva, de conceptos que inci-
den no manual, o tradicional, a 
transmisión de oficio no ámbito 
xeográfico e no parentesco fa-
miliar, a inserción nunha econo-
mía de autoabastecemento ou a 
creatividade individual fronte á 
serie programada31.

Na elaboración e adquisición do 
xoguete popular tamén existen 
diferenzas sociais, por exemplo, 
coas bonecas de porcelana xo-
gaban principalmente as nenas 
das familias ricas e coas bonecas 
de cartón ou de trapo xogaban 
as nenas de familias con menos 
recursos económicos, pero iso 
non era unha determinante para 
que as nenas desenvolvesen a 
súa imaxinación e diversión.

Finalmente, desexo facer palpa-
ble a miña esperanza para que 
este texto sirva a futuras xera-
cións de cativos, coa esperanza 
de que cheguen a coñecer e 
xogar con algúns dos xogos e 
xoguetes aquí referidos, o que 
lles permitiría fomentar a creati-
vidade e a imaxinación. Logran-
do ao mesmo tempo preservar 
e transmitir estas importantes 
tradicións mexicanas a novas li-
ñaxes.

31 Pedro Martínez Massa, Artesanía en IberoAme-
rica. Un solo mundo, España, Sociedad Estatal 
Quinto Centenario - Ministerio de Industria, Co-
mercio y Turismo – Agencia Española de Coope-
ración Internacional – Lunwerg Editores, pp. 10-11.

XOGUETAINAS E BRINQUETAINAS / Uno brinco este burro...

ACTUALIDADE NA POLÍTICA EDUCATIVA

•	 Probas de avaliación estandarizada en terceiro 
de Primaria. Estas probas de diagnóstico académi-
co, coñecidas asemade como reválidas,  tiveron lu-
gar entre as protestas de Federacións de ANPAS e 
outras entidades sociais, como a “Plataforma gale-
ga en defensa do ensino público”, que se manifes-
taron contrarias á súa realización, e tamén de parte 
das familias que evitaron a asistencia dos seus fillos 
á escola no día da súa realización. Pronunciáronse 
publicamente  como contrarios destacados profe-
sores universitarios galegos (Felipe Trillo, Andrés 
Suárez). Nova Escola Galega apoiou estas inicia-
tivas de oposición e sacou á luz un comunicado 
http://www.nova-escola-galega.org/almacen/do-
cumentos/NEG_avaliacion_3primaria.pdf 

•	 O currículo de ESO e Bacharelato. De novo a 
Consellería vai ditar o Decreto de currículo destas 
etapas educativas con precipitación, sen consulta 
efectiva (alén da consulta formal ao Consello Esco-
lar de Galicia) aos sectores profesionais implicados 
e nuns momentos que impedirán que o alumnado 
que está rematando 3º poida facer unha elección 
con coñecemento de causa do seu itinerario for-
mativo futuro. Un Decreto que o Goberno cualifi-
ca de obrigado por ter que facer caso do disposto 
polo Ministerio no seu Decreto que desenvolve a 
LOMCE, desatendendo posibilidades de actuación 
autonómicas.

Ocorre así coa materia alternativa que se deberá 
arbitrar para o alumnado que non supere as revá-
lidas de 4º da ESO e de 2º de Bacharelato, que se 
atopará cun baleiro e unha indefinición inxustifica-
bles; que alternativa pode ter unha persoa que no 
seu centro se considerou que superou os estudos e 
nunha proba puntual se lle denega a titulación? Ata 
agora non se daba esta circunstancia, dado que a 
única proba similar –as probas de acceso á Univer-
sidade (PAAU)– eran posteriores ao título de Ba-
charelato, e este xa habilitaba para estudos como 
os do Ciclo Superior de FP.

No Decreto da Xunta a oferta de optatividade está 
confeccionada de tal xeito que moitos centros non 
poden máis que facer itinerarios pechados que a 
imposibilitan; iso si, o aforro de profesorado está 
garantido.

O nivel de detalle sinalado no currículo obrigato-
rio significa desconfianza do profesorado e mostra 
a falacia do Decreto e da propia LOMCE de que 
se debe propiciar a autonomía tanto do profeso-
rado como dos centros. Sabemos da moi precaria 
realización deste proxecto de currículo por parte 
da Consellería, que alcanza ademais á súa propia 
configuración.

En todo caso, o alumnado terá unha hora máis de 
matemáticas nos cursos de 1º, 2º e 4º, que se suma 

ás ampliacións de tempo desta 
materia en Primaria e en FP con 
desaparición ou redución de 
tempo para outras materias.

•	 Proba específica en Catalu-
ña para estudar para mestres/
as. En Cataluña aprobouse unha 
proba selectiva de idoneidade, 
non soamente de contidos aca-
démicos, para o alumnado que 
pretenda estudar Maxisterio. 
As oito Universidades, por ini-
ciativa da Generalitat, aplicarán 
unha proba de aptitude persoal 
(PAP) a partir do próximo curso. 
Intentan así unha selección máis 
rigorosa do profesorado, que é 
unha das claves do éxito do sis-
tema educativo en Finlandia.

• Vénse de constituír o Con-
sello para a Convivencia Esco-
lar de Galicia, establecido polo 
último Decreto de Convivencia 
e despois de non reunir nes-
tes anos o Observatorio para a 
Convivencia que xa existía no 
Decreto anterior. Parece como 
se o que importase non fose 
a convivencia e como esta se 
mellora, senón os órganos que 
a observan e aconsellan para a 
súa regulación. Curiosamente, 
os membros das administracións 
son escandalosamente máis nu-
merosos que os representantes 
dos diferentes sectores educa-
tivos. Polas administracións es-
tarán: o Secretario xeral técnico 
da Consellería de Educación; o 
de Universidades; o Director xe-
ral de centros; e os catro Xefes 
provinciais da Consellería. Ade-
mais, a Xunta de Galicia está 
representada pola Secretaría 
xeral técnica da Consellería de 
Sanidade, a Secretaría xeral de 
Igualdade; e as Direccións xe-
rais de Relacións Institucionais 
e Parlamentarias, e de Familia 
e Inclusión. Se engadimos o 
funcionario que exerza de Se-
cretario e o representante do 
Consello Escolar de Galicia que 
non o elixe o Pleno deste Con-
sello, o representante da Fede-
ración Galega de Municipios e 
Provincias e as “dúas personali-
dades de recoñecido prestixio” 

que elixiu a Administración sen 
consultar coas organización que 
viñeron traballando en Galicia a 
prol da convivencia, suman 15 
persoas. Os distintos sectores 
da comunidade educativa: aso-
ciacións de nais e pais, as patro-
nais do ensino privado, asocia-
ción de directores e sindicatos 
con representación, suman nove 
representantes. Nin Movemen-
tos de Renovación Pedagóxica 
nin organizacións de educación 
en convivencia, teñen represen-
tación. Será, con certeza, un pe-
queno apéndice formal da Ad-
ministración. Unha mágoa.

• En datas pasadas un diario 
de Galicia publicaba unha en-
quisa na que case o 50% da 
poboación entrevistada consi-
deraba que a educación pública 
en Galicia era a mellor, por un 
13% que optaba pola privada 
e un 8% pola concertada, outro 
8% pensaba que as tres por un 
igual. O xornal destacaba ta-
mén os excelentes resultados na 
equidade do sistema que reco-
lle o informe PISA para Galicia, 
aínda que non os vinculaba cos 
resultados da enquisa. Tamén 
facía referencia á mellor visión 
que se ten da escola privada nas 
cidades, aínda que as diferenzas 
son mínimas. E todo isto a pesar 
do Goberno que temos...

•	 Propostas de NEG para a 
política local. Nestes momentos 
nos que se están articulando os 
equipos de goberno dos Con-
cellos será oportuno considerar 
as “propostas de Nova Escola 
Galega para a acción política 
municipal no ámbito educativo” 
que NEG fixo co gallo das elec-
cións municipais, para axudar 
dende os concellos, coas limita-
cións que teñen, a conseguir un 
ensino mais de maior calidade e 
contextualizado social, cultural e 
lingüísticamente.

(http://www.nova-escola-gale-
ga.org/almacen/documentos/
NEG_Pol%C3%ADtica_educati-
va_municipal.pdf )

• No mes de maio máis de 
1600 alumnos de 59 centros ga-
legos de educación secundaria, 
xunto a tantos outros miles dos 
países incorporados á OCDE, 
realizaron as probas PISA. As 
probas centráronse nesta con-
vocatoria de 2015 nos coñece-
mentos de Ciencias, un ámbito 
no que o alumnado galego se 
situou en 2012 lixeiramente por 
riba da media europea. A novi-
dade desta convocatoria reside 
na única realización das probas 
de modos dixital, ao desapare-
cer as probas de lapis e papel.

• Segundo o estudo da OCDE 
recentemente presentado, El 
ABC de la desigualdad de gé-
nero en la educación, as mozas 
de 15 anos obteñen de media 
mellores resultados en com-
prensión lectora ca os varóns, 
sendo estes de mellores resul-
tados en matemáticas. Len por 
gusto un 70% delas fronte ao 
50% dos mozos; estes, repiten 
algún curso nun 36.5% fronte ao 
29.1% delas. Elas posúen unha 
mellor actitude ante as tarefas 
escolares, en particular entre os 
estudantes (eles e elas) que se 
sitúan na faixa de peor rende-
mento de ambos grupos.

• O pasado 10 de marzo o Gru-
po Parlamentario Popular votou 
en contra da toma en conside-
ración dunha iniciativa lexislati-
va popular impulsada pola CIG, 
asinada por 23000 persoas, 
que esixía un cambio na políti-
ca educativa en Galicia, fronte 
ao actual modelo considerado 
“clasista, mercantilista e espa-
ñolista”.

•	 Rendemento escolar. Se-
gundo datos oficiais dados a 
coñecer a fin de marzo pasado, 
o 79% do alumnado de ESO en 
Galicia termina os estudos coa 
idade correspondente, fron-
te ao 75.4% da media estatal; 
case o 60% dos de Bacharela-
to acaban en tempo en Galicia, 
superando a media española 
de 53.4%. Semellante compor-
tamento se rexistra na FP pero 
con porcentaxes situados na 

faixa do 20-29%, entrando aquí 
razóns de diversa índole sobre o 
alumnado afectado.

•	 Oposición nas universidades 
galegas. O pasado 24 de mar-
zo houbo folga xeneralizada 
nas tres universidades de Gali-
cia. En concreto, polo Decreto 
3+2 aprobado polo Ministerio 
Wert nun contexto de mercan-
tilización e de privatización das 
universidades. O financiamen-
to das universidades baixou 
moi visiblemente; reduciuse en 
4400 o nº de docentes en Espa-
ña desde o ano 2000, mentres 
se incrementou en 4100 nos 
centros universitarios privados. 
Neste contexto, os Decanos de 
Letras e Humanidades aproba-
ron unha moi crítica Declaración 
de Salamanca, que foi difundida 
desde as Reitorías das tres uni-
versidades galegas.

ARREDOR DA 
GALEGUIZACIÓN

•	 O Tribunal Supremo rexeitou 
a fins de marzo os argumentos 
contidos no recurso de casación 
que a Real Academia Galega 
presentara en relación co Decre-
to de Plurilingüismo en vigor, 
confirmando a súa legalidade 
xurídica,  desde unha posición 
eivada de argumentos psico-
lingüísticos e socio-lingüísticos, 
e desde un punto de vista for-
mal, leguleio e españolizador. 
E Nuno Feixó, como Presidente 
da Xunta de Galicia, cadrou ben 
conforme. Ailerelo ribeirana!! A 
RAG, afirmando que se “perpe-
túa a situación de inferioridade 
da lingua galega”, presentará 
un recurso de amparo ante o 
Tribunal Constitucional.

• O mesmo Tribunal Supre-
mo ordenou que as escolas en 
Cataluña impartan un 25% das 
aulas en castelán, incorporan-
do así non só a lingua castelá 
senón tamén algunha materia 
troncal, decisión controvertida e 
que conta, como tal, co rexeita-
mento da Generalitat e de moi 
diversos sectores da sociedade 
catalá.

• A Consellería de Educación 
apadriñará cinco proxectos de 
promoción da lingua galega con 
achegas de 2000 euros en cada 
caso, ademais de apoio e ase-
soramento: a app para móbiles 
“Palabras de noso. Dicionario 
de léxico patrimonial da monta-
ña lucense” do CPI de Navia de 
Suarna; “Labirintos: realidades 
aumentadas, realidades inclusi-
vas” dos CEIP Frións e Heroínas 
de Sálvora de Ribeira; “Destapa 
o galego” do IES Rodeira de 
Cangas; “Neofalantes iniciais: 
da alfabetización á fluidez co-
municativa” do IES Perdouro de 
Burela; e “21 días co galego” 
do IES e Pobra do Caramiñal.

•	 Galego, a nosa creación co-
mún foi o lema da XV edición 
dos Correlingua, que se acom-
paña co certame Cantalingua. 
Unha mobilización dos que se-
rán o futuro da lingua.

•	 Ensinas máis do que cres é o 
lema dunha campaña que acaba 
de lanzar a Reitoría da USC, des-
de o seu atento e valioso Servi-
zo de Normalización Lingüística, 
dirixida a todo o profesorado 
universitario. A campaña, apoia-
da en didácticos textos e ima-
xes, procura sensibilizar sobre 
a pertinencia da docencia en 
lingua galega, coa consciencia 
de que pouco máis do 20% da 
docencia se imparte en galego.

RECURSOS E MATERIAIS

• O pasado 26 de marzo, no 
suplemento Faro da Cultura de 
Faro de Vigo e co título “Can-
tar e Xogar. O éxito da música 
infantil en galego”, a escritora 
Montse Dopico facía un inte-
resante percorrido polas pro-
ducións de música infantil en 
galego pondo de relevo o bo 
momento que arestora se está 
a vivir: Gatuxo de Magín Blan-
co, Arrolos de salitre de Xavier 
Díaz, A nena e o grilo, María 
Fumaça, Rosalía pequeniña de 
Uxía, Alegría de Sergio Tannus, 
Chapeu de Tatán, Estamos no 
Verán de Xoán Curiel, Pesde-
lán, Pan de millo, Na punta do 

pé, Pelo gato 24, Pitusa Semifu-
sa de Olga Brañas, Unha viaxe 
polo mundo de Maimiña, Mama 
Cabra, Brinca Vai!, Tic Tac, Toc 
Toc, Xente miuda moita fartu-
ra. Beleça!!!...e alá na memoria 
permanecen Suso Vaamonde, 
Pilocha, Manolo Rico, Fuxan os 
Ventos, Saraibas ou Na virada, 
ademais do fenómeno Xabarín.

•	 O xardín botánico da Funda-
ción Sales en Vigo. Á beiriña da 
praia de Samil, na Avenida Euro-
pa, Vigo dispón dun magnífico 
xardín botánico. No xardín, que 
ten unha inesperada variedade 
de plantas e árbores permite 
unha intensa actividade didácti-
ca. E, de camiño a Pontevedra, 
o bosque do lago Castiñeiras en 
Vilaboa. Outro sorprendente es-
pazo botánico con moitas déca-
das de existencia e con árbores 
de todo o mundo.

ENCONTROS E XORNADAS

•	 XVI Salón do Libro Infantil e 
Xuvenil de Pontevedra. Case 
enteiro o pasado mes de marzo, 
cheo de actividades e de pre-
sentacións de recursos literarios 
e didácticos. Un tempo de pro-
moción, de debates, de narra-
cións, de escoita. O escenario 
galego máis relevante referido 
ao libro infantil e xuvenil. Mi-
lleiros de visitantes, incluíndo o 
público infantil e xuvenil. Longa 
vida e beizóns.

•	 Ler é voar. XV Campaña mu-
nicipal de animación á lectura 

celebrada en Santiago de Com-
postela, baixo a organización do 
Departamento de Educación do 
Concello. Un completo progra-
ma con actividades para os cen-
tros de ensino (visitas guiadas á 
exposición gráfica, contacontos, 
obradoiros de ilustración e de 
escrita creativa...), actividades 
en seis escolas infantís muni-
cipais, actividades formativas 
para educadores, actividades 
abertas e máis a convocatoria 
do VIII Premio Internacional 
Compostela en colaboración 
coa Editorial Kalandraka.

•	 Aprender no rural en Barrei-
ros (Lugo). A Universidade Rural 
de Barreiros, unha asociación 
ao servizo do desenvolvemento 
cultural e social quixo achegarse 
ao feito escolar no medio rural, 
aproveitando as instalacións re-
novadas do que fora o Grupo 
Escolar dos Americanos aberto 
en Reinante desde 1912. Men-
tres, na Facultade de Ciencias 
da Educación da USC celebrou-
se unha Xornada sobre Muller, 
memoria e comunidade no rural 
galego.

•	 XXIX Encontros GALEGO-
PORTUGUÉS de Educadoras/es 
pola Paz: Convivencia e benes-
tar para o século XXI: Experien-
cias e recursos”

A cita anual destes encontros 
organizados desde o grupo de 
Educadoras pola Paz-NEG, tivo 
lugar este ano en Chantada.

Trátase dun espazo de convívio, 
un ano en Portugal e outro en 
Galicia, no que nos damos cita 
con crianzas, familias asi como 
persoas vinculadas a ANPAS 
que participan desta cita por 
entender que a participación e 
as reivindicacións desde o acti-
vismo colectivo precisan alimen-
tarse, reforzarse tamén desde 
espazos facilitadores para isto. 
Como sempre arredor do dia 
da revoluçao dos cravos, data 
histórica tanto para o noso país 
veciño como para moitas de nós 
por sentirnos tan perto desta te-
rra e da súa historia, celebrou-
se tamén a primeira asemblea 
do estudantado de educacion 
social dos tres campus univer-
sitarios galegos grazas a AU-
CE-Asociación Universitaria de 
Ciencias de Educación.

•	 VI Seminario sobre a Memo-
ria Histórica de Nova Escola Ga-
lega. Celebrouse unha edición 
máis, coa presenza dun grupo 
consolidado de estudosos da 
Memoria e coa presenza dunha 
nova fornada de activistas. Visi-
táronse terras de Ourol, O Vice-
do, Viveiro, Lourenzá e Mondo-
ñedo, á procura das pegadas, 
nomeadamente, do Gardarríos, 
o guerrilleiro antifranquista da 
Mariña máis destacado. Pre-
senza tamén de testemuñas 
directas da represión, xente do 
común con versións frescas, non 
mediatizadas, de todo aquilo 
que, infelizmente, aconteceu. 
Quico, memoria viva da guerri-
lla, e Fernanda Cedrón, neta do 
Gardarríos, foron convidados 
de honra. O ano que vén, unha 
nova edición... Queda moita 
Memoria que rescatar.

•	 XI Xornadas Interxeracionais 
Rurais de Cabreiros (Xermade). 
Unha edición máis na que tive-
mos a oportunidade de realizar 
durante o primeiro día unha 
lembranza a Anxo Guerreiro (ve-
ciño de Xermade). Na segunda 
xornada tivo lugar o I Encontro 
das Asociacións do Concello no 
que expuxeron os seus proxec-
tos e actividades e puideron 
coñecer dinámicas de traballo 
interesantes para implantar nas 
respectivas asociacións. O últi-
mo día fíxose entrega dos Pre-
mios de Investigación “Historia 
de Xermade” e tivo lugar o X 
Encontro dos Xogos Populares 
e Tradicionais da Terra Chá.

EXPERIENCIAS

•	 Titoría entre iguais. Oito cen-
tros escolares galegos veñen 
participando nun programa ta-
mén presente noutros máis de 
140 centros de Cataluña, Ara-
gón, Castela- A Mancha e Valen-
cia, segundo o que o alumnado 
de 3º e 4º da ESO se converte, 
de modo individual, en titor do 
de 1º e 2º, procurando evitar fal-
tas de respecto e posibles casos 
de acoso. A experiencia baséase 
na aprendizaxe cooperativa e no 
aproveitamento das capacida-
des e habilidades do alumnado, 
cunha significada atención cara 
ás competencias emocionais. É 
de salientar que experiencias si-
milares a estas coordinadas des-
de a Universidade de Barcelona, 
hai xa máis de dúas décadas 
que teñen lugar nas cidades de 
Vigo ou en Lugo, como lugares 
ambas onde o grupo de Educa-
dores pola Paz, a partir da dina-
mización impulsada polo profe-
sor Suso Jares, desenvolveron 
convenios de colaboración cos 
respectivos concellos con alcan-
ce aos distintos centros e insti-
tutos. Desde 2013 un grupo de 
profesionais galegos lanzou un 
video-xogo contra o acoso tra-
ballando no proxecto Arbax con 
docentes de Finlandia, Irlanda e 
Romanía.

•	 Dixitalizamos Tui con QR. Un 
proxecto interdisciplinar confor-

PANORAULA

mado polo alumnado de 6º de 
Primaria do CEIP nº 1 de Tui. A 
primeira guía turística dixitaliza-
da de Tui preparada por este 
alumnado coa profesora Nuria 
Garabal; unha guía para escola-
res de toda Galicia que visiten 
Tui feita con vídeos, fotografías, 
textos... á que se pode acceder 
desde a páxina dixital do Con-
cello de Tui e desde o enlace 
“Érase unha vez...Tui”.

EXPOSICIÓNS E 
CELEBRACIÓNS

• Longa vida a A Trabe de 
Ouro, instrumento para o exer-
cicio do pensamento e da ela-
boración ideolóxica. Parabéns 
polos seus 25 anos de vida e os 
100 números editados ao equi-
po redactor dirixido por Mén-
dez Ferrín e á editorial Sotelo 
Blanco, sen que falte un recoñe-
cemento ao Ministerio de Cultu-
ra que merca de cada número 
300 exemplares para a súa dis-
tribución en bibliotecas de toda 
a xeografía española.

• Loanza para a Editora Laio-
vento polos seus 25 anos de 
vida con máis de 400 títulos 
editados, expresión igualmente 
de creatividade e de internacio-
nalidade de pensamento, desde 
nós. Este ano levan o Pedrón de 
Ouro. Parabéns para os edito-
res.

• O Colexio Labaca da Coruña, 
tan singular como construción 
arquitectónica, con arrecendo 
de escola manjoniana, cumpre 
un século de vida e de labor 
educativo e o colexio Santa Ma-
ría do Mar, escenario de innova-
cións educativas e de formación 
do profesorado, nos pasados 
anos 70, baixo batuta xesuíta, 
cumpre el tamén 50 anos.

• Alén de nós, a Asociación 
pedagóxica Rosa Sensat, Move-
mento de Renovación Pedagó-
xica de fundamental importan-
cia para entender a renovación 
pedagóxica en España a partir 
dos pasados anos 70 cumpre 50 
anos.

• No Museo de Pontevedra 
poden contemplarse exposi-
cións sobre a figura do profesor 
Filgueira Valverde, desvelador 
de grandes e tamén de miúdas 
historias e sucedidos de Gali-
cia e sobre Faustino Santalices. 
Tradición musical galega, onde 
se poden ver instrumentos mu-
sicais, documentos, ferramentas 
de artesán e outros deste funda-
mental musicólogo galego, ao 
que se lle debe homenaxe.

NA REDE

• O blog Do horto ao prato. O 
xardín dos sentidos do CEIP Al-
bino Nuñez de Ourense, baixo 
a coordinación da profesora 
Maribel Fernández Cid recibiu o 
1º Premio de Voz Natura neste 
curso.

•	 Patrimoniogalego.net, a 
Web que ten rexistrados xa máis 
de 6500 bens culturais de noso, 
baixo o impulso do profesor da 
Facultade de Ciencias da Infor-
mación Manuel Gago Mariño. 
Unha marabilla aberta á cola-
boración de todos. Mesmo para 
gustar en conxunción coa obra 
Galicia encantada de Antonio 
Reigosa (Ed. Xerais de Galicia, 
2014).

• E falando de historia da edu-
cación, www.revistasarmien-
to.com en Galicia, e máis aló:  
http://revistas.uned.es/index.
php/HMe, Historia y Memoria 

de la Educación, na nova revista 
dixital da Sociedad Española de 
Historia de la Educación (SED-
HE)

RECOÑECEMENTOS

• A Asociación Galega de Edi-
tores decidiu conceder o premio 
Francisco Fernández del Riego á 
difusión do ámbito editorial e 
cultural, correspondente ao ano 
2014, ás Bibliotecas Escolares 
de Galicia. A Dirección Xeral de 
Centros e Recursos Humanos e 
a Asesoría de bibliotecas esco-
lares son, neste caso, ben mere-
cedores deste recoñecemento. 

• O pedagogo Michael W. 
Apple foi nomeado Profesor 
Honoris Causa da Universida-
de da Coruña. Así foi recibido 
no Claustro universitario sendo 
presentado polo seu padriño, o 
profesor Jurjo Torres. Nese día, 
a Presidenta de Nova Escola 
Galega e o Director da Revista 
Galega de Educación puideron 
entregarlle unha edición espe-
cial da súa longa entrevista pu-
blicada anexa ao nº 60 da publi-
cación.

A RGE, 
UNHA PORTA 
SEMPRE ABERTA A 
TI
A Revista Galega de Educación (RGE) 
ten as súas páxinas abertas a todas 
aquelas persoas que desexen publicar 
as súas colaboracións.

AS COLABORACIÓNS deberán axus-
tarse, obrigadamente, ás normas se-
guintes:

1. Características das colaboracións. 
Deben ser orixinais e inéditas. As 
achegas poderán estar dirixidas ás 
seguintes seccións da RGE e deberán 
axustarse á extensión sinalada (sem-
pre con espaciado incluído). (na páxi-
na Web aparece detallada a extensión 
de cada sección). 

2. Criterios formais. Os artigos que 
non cumpran os criterios formais de 
edición poderán ser rexeitados ou, no 
seu caso, devoltos ao autor de contac-
to para seren corrixidos.

3. Texto. Todas as achegas deberán 
ser redactadas na fonte de letra Times 
New Roman, tamaño 12, con interli-
ñado simple, aliñamento xustificado, 
e remitidas, en soporte informático 
físico (cd, dvd, lapis electrónico...) ou 
por correo electrónico (con adecuada 
identificación do arquivo electrónico) 
ao enderezo rge.redaccion@mundo-r.
com. O programa e a versión do pro-
cesador de textos empregado será 
preferibelmente o Openoffice ou o 
Microsoft Word. 

4. Identificación do autor. Na cabecei-
ra do artigo figurarán: o título, o nome 
do autor/a ou autores/as, a profesión 
e o lugar ou centro de traballo. E ó fi-
nal do mesmo, o enderezo postal, o/s 
teléfono/s de contacto e o enderezo 
de correo electrónico.

5. Referencias. Nas referencias e citas 
bibliográficas procederase de acordo 
coas normas da APA (www.apastyle.
org). (Na páxina Web aparece detalla-
da a extensión de cada sección). 

6. Notas ao texto. As explicacións co-
rrespondentes ás notas, numeradas 
no texto correlativamente, indicaranse 
con sobreíndices, e deben incluírse ao 
remate do traballo baixo o epígrafe de 
Notas. Deseguida das notas pode fa-
cerse unha lista bibliográfica limitada 
e ordenada alfabeticamente, seguin-
do os criterios anteriores.

7. Redacción. Cada autor faise respon-
sable do contido do seu traballo como 
corresponde aos dereitos do autor. 
Evitarase no posible o uso de abrevia-
turas e do etcétera marxinal. Cando 
dentro do corpo do artigo se citen fra-
ses textuais, estas irán en cursiva.

8. Ilustracións, táboas, cadros, gráfi-
cos. As colaboracións de texto pode-
ranse acompañar de ilustracións (fo-
tografías, imaxes, gráficos, cadros...) 
que se consideren necesarias, en ar-
quivos complementarios e indicados 
con orde, sinalándose claramente no 
texto, mediante anotación entre pa-
rénteses, o lugar onde deben repro-
ducirse:

(INSERTAR IMAXE (ilustración, cadro, 
ou gráfico nº…)…: “aula_natureza.
jpg”).

Cómpre, dado o caso, que todas 
as colaboracións achegadas estean 
acompañadas de material gráfico ilus-
trativo do artigo. Pode ser oportuno, 
sobre todo nos casos de táboas, ca-
dros e gráficos, a inclusión dun texto 
esquemático de título, e/ou dun pé.

Enviaranse as fotografías ou outras 
imaxes e gráficos en formato dixital 
cunha resolución mínima de 300 ppp 
(puntos por pulgada), en formato JPG, 
TIF, PNG ou PDF. 

9. Publicación de Experiencias. No 
caso de dar conta dunha proposta ou 
experiencia pedagóxica pódese em-
pregar o seguinte esquema referen-
cial (coas adaptacións precisas):

- Contexto do centro e da experiencia.

- Nivel educativo.

- Obxectivos da experiencia.

- Formulación e desenvolvemento 
concreto.

- Comentarios sobre o seu desenvol-
vemento.

- Avaliación por parte do alumnado 
e do profesorado e reflexión sobre o 
realizado.

- Perspectivas abertas a partir da ex-
periencia realizada.

- Referencias bibliográficas.

10. Achegas Monográfico. As achegas 
que formen parte dun monográfico 
da Revista, deberán ir acompañadas 
por un resumo de 5 liñas en galego, 
inglés e noutra das linguas españolas. 
É recomendábel a incorporación de 
5 palabras chave, que na medida do 
posible serán extraídas do Tesauro 
Europeo de Educación (http://www.
eurydice.org/portal/page/portal/Eu-
rydice/TEE) ou do Tesauro de ERIC 
(Education Resources Information 
Center), en www.eric.ed.gov.

11. Panoraula. Agradecemos o envío 
de información e documentos para 
esta sección.

12. Lingua de publicación. Os traba-
llos deberán estar escritos en lingua 
galega, segundo a normativa vixente 
aprobada pola Real Academia gale-
ga.(http://www.edu.xunta.es/diccio-
narios/index_rag.html). A Redacción 
resérvase o dereito de elixir os títulos 
e subtítulos que considere máis opor-

NORMAS XERAIS DE PUBLICACIÓN

tunos para a publicación da colabora-
ción, como tamén o de facer peque-
nas correccións para manter o estilo 
da RGE. Acéptanse tamén orixinais en 
catalán, portugués, castelán, francés e 
inglés. Os artigos en castelán, francés 
e inglés serán publicados en galego.

13. Envío exemplares. Por cada cola-
boración o autor/a recibirá un exem-
plar do número da RGE onde apareza 
o seu traballo.

14. Comunicación cos autores. A RGE 
comunicará a cada un dos autores ou 
autoras a recepción do seu traballo e, 
no seu momento, a súa aceptación, ou 
non, para a publicación. No caso de 
devolución dun artigo ós seus autores 
para a súa corrección dispoñerase de 
15 días para o seu reenvío á Redac-
ción.

Para calquera suxestión, comentario, 
ou proposta cara ó Consello de Re-
dacción dirixirse a: 

rge.redaccion@mundo-r.com.

15. Valoración dos artigos. Os artigos 
enviados á Revista Galega de Educa-
ción serán valorados por dous revi-
sores externos (membros do Comité 
Científico e outros) de forma confi-
dencial e anónima, segundo o sistema 
usual de revisión por pares, quen emi-
tirán un breve informe (mediante un 
protocolo de avaliación xeral) sobre a 
conveniencia ou non da publicación, 
que será tomado en consideración 
polo Consello de Redacción. (na páxi-
na Web aparece detallada a extensión 
de cada sección). 

16. Devolucións. Os artigos orixinais 
enviados á Redacción non serán de-
voltos. 

17. Envío de Artigos. Os autores fa-
rán os seus envíos por correo postal a 
atención de:

Xesús Rodríguez Rodríguez

Director da Revista Galega de Educa-
ción

Nova Escola Galega

San Clemente, 18, baixo.

15705

Santiago de Compostela

(A Coruña)

Ou ben en soporte electrónico a tra-
vés do correo electrónico á seguinte 
dirección: 

rge.redaccion@mundo-r.com. 

O director poñeraos en coñecemento 
do Consello de Redacción para a súa 
posíbel publicación. 

Para un coñecemento ampliado das  
normas visítese a seguinte ligazón:

http://www.nova-escola-galega.org/
almacen/documentos/NORMASPU-
BLICACIONRGE.pdf

LA RGE,

UNA PUERTA 

SIEMPRE ABIERTA A TI

Indicaciones para la presentación de 
originales

La Revista Gallega de Educación 
(RGE) tiene sus páginas abiertas a 
todas aquellas personas que deseen 
publicar sus colaboraciones. Estas de-
berán ajustarse, obligatoriamente, a 
las normas siguientes:

1. Características de las colaboracio-
nes. Deben ser originales e inéditas. 
Estarán dirigidas a las siguientes sec-
ciones de la RGE y deberán ajustarse 
a la extensión señalada (siempre con 
espaciado incluido): el tema (aprox. 
57000 caracteres); entrevista (9000 ca-
racteres); reportaje (10000 caracteres); 
estado de la lengua (9000 caracteres); 
educación Social y Escuela (9000 ca-
racteres); pensar la enseñanza. Argu-
mentos (7000 caracteres); nuevas tec-
nologías (9000 caracteres); la escuela 
rural (9000 caracteres); experiencias 
educativo-didácticas / recursos y pro-
puestas (9.000 caracteres); otras Es-
cuelas: 6500 caracteres; recursos del 
Entorno (6500 caracteres); estudios 
e Investigaciones (8.000 caracteres); 
padres y madres (6500 caracteres); 
xoguetainas y Brinquetainas (3000 ca-
racteres); panoraula (9000 caracteres); 
recensión (8500 caracteres); otras lec-
turas y Reseñas (3000 caracteres).

2. Texto y contacto. Times New Ro-
man, tamaño 12, interlineado simple, 
alineación justificada. Preferiblemente 
Openoffice o el Microsoft Word. Re-
mitidas a: rge.redaccion@mundo-r.
com. Si las aportaciones forman parte 
de un monográfico de la Revista, irán 
acompañadas por un resumen de 5 lí-
neas en gallego, inglés y otra lengua 
española.

3. Identificación del autor. En la cabe-
cera del artículo figurarán: el título, el 
nombre del autor/la o autores/las, la 
profesión y el lugar o centro de tra-
bajo. Y al final del mismo la dirección 
postal, el/s teléfono/s de contacto y la 
dirección de correo electrónico. Cada 
autor se hace responsable del conte-
nido de su trabajo.

4. Referencias. En las referencias y 
citas bibliográficas se procederá de 
acuerdo con las

normas de la APA (www.apastyle.org). 
Las notas de texto se indicarán con so-
breíndices.

 5. Ilustraciones, tablas, cuadros, grá-
ficos. Las colaboraciones allegadas 
estarán acompañadas de material 
gráfico ilustrativo del artículo. Se en-
viarán las fotografías u otras imágenes 
y gráficos en formato digital con una 
resolución mínima de 300 ppp (pun-

tos por pulgada), en formato JPG, TIF, 
PNG o PDF.

6. Lengua de publicación. Los traba-
jos deberán estar escritos en lengua 
gallega según la normativa de la RAG 
y la Redacción se reserva el derecho 
de añadir ciertas correcciones y modi-
ficaciones. Los artículos en castellano, 
francés e inglés son aceptados y serán 
publicados en gallego.

RGE, A DOOR

ALWAYS OPEN FOR YOU

Guideline for the submission of pro-
posals

The Revista Galega de Educación 
(RGE) has its pages open for all those 
interested in publishing their works. 
Contributions must necessarily com-
ply with the following parameters:

1. Characteristics of the contributions. 
Contributions must be original and 
unpublished. Contributions should be 
directed to one of the following sec-
tions of the journal . It is necessary to 
respect the extension of each of the 
sections (spaces included): o tema 
(aprox. 57000 caracteres); entrevista 
(9000 caracteres); reportaj¡xe (10000 
caracteres); estado da lingua (9000 
caracteres); educación Social e Esco-
la (9000 caracteres); pensar o ensino. 
Argumentos (7000 caracteres); novas 
tecnoloxías (9000 caracteres); a esco-
la rural (9000 caracteres); experien-
cias educativo-didácticas / recursos e 
propostas (9.000 caracteres); outras 
escolas: 6500 caracteres; recursos do 
entorno (6500 caracteres); estudos e 
investigacións (8.000 caracteres); país 
e nais (6500 caracteres); xoguetainas 
y Brinquetainas (3000 caracteres); pa-
noraula (9000 caracteres); recensión 
(8500 caracteres); outras lecturas y re-
censións (3000 caracteres).

2. General style and contact details. 
Times New Roman size 12, single-
spaced and justified. Abbreviations 
should, as far as possible, be avoi-
ded.  Contributors should preferably 
use Openoffice or Microsoft Word to 
submit their contributions. The article 
should be sent in electronic physical 
support (cd, dvd, pendrive...) to: rge.
redaccion@mundo-r.com. If the con-
tributions are part of a monograph of 
the journal, will be accompanied by an 
abstract of 5 lines in Galician, English 
and one Spanish language.

3. Identification of the author. The 
heading of the article will include the 
following information: title, name(s) of 
the author(s), profession and working 
place. Contact details (address, te-
lephone and e-mail) will be included 
at the end of the article. Every author 
is responsible for the content of his/

her own work, as it is established by 
copyright.

4. References. References and cita-
tions will follow the APA style (www.
apastyle.org).  Endnotes, which will 
be signaled in the text by correlative 
numbers specified in superscripts, will 
be included at the end of the article 
under the heading “Notes”. 

5. Graphic material. Texts may be ac-
companied by some graphic materials 
(photographs, images, tables,  graphs, 
charts...). These illustrations need to 
be sent in digital format with a mini-
mum resolution of 300 ppp, in JPG, 
TIF, PNG or PDF format.

6. Language. Contributions should be 
written in Galician, following the cu-
rrent normative approved by the Real 
Academia Galega Articles written in 
Spanish, French or English will be ac-
cepted and published in Galician.

NORMAS XERAIS DE PUBLICACIÓN

Jonathan Swift 
e a aventura 
moderna

Telémaco, Robinson, 
Gulliver

Miguel Vázquez Freire

Nova Escola Galega

arno@mundo-r.com

Hai tres obras esenciais na xénese da 
novela xuvenil ou, o que é o mes-

mo, na xénese da novela moderna de 
aventuras que é, e segue a ser, o xéne-
ro dominante nos relatos dirixidos ao 
público lector adolescente. Son estas, 
unha novela francesa (As aventuras de 
Telémaco, 1699, de François de Salig-
nac de la Mothe, máis coñecido como 
François Fénelon) e dúas de autores bri-
tánicos (As aventuras de Robinson Cru-
soe, 1719, de Daniel Defoe, e As viaxes 
de Gulliver, 1726, de Jonathan Swift). 
As tres acadaron un éxito practicamente 
inmediato, sendo traducidas moi rápido 
á maioría dos idiomas dos países occi-
dentais (aínda que non necesariamente 
de xeito íntegro, como veremos logo). 
Curiosamente, das tres a que terá unha 
menor perdurabilidade nas coleccións 
especializadas de literatura xuvenil, que 
non se xeneralizarán ata ben avanzado 
o século XIX, é a única que foi escrita 
con explícita intención de dirixirse a un 
lector adolescente.

En efecto, só As aventuras de Teléma-
co foi escrita para que fose lida espe-
cificamente por lectores mozos, con-
cretamente polo fillo do delfín da coroa 
francesa, de quen Fénelon era precep-
tor. E xustamente ela foi a que per-
deu o favor do público a medida que 
a novela se consolidaba como xénero 
de lectura popular. Por que o lectora-
do mozo lle deu as costas ao mesmo 
tempo que adoptaba como seus os 
outros dous relatos, en principio conci-
bidos para un público adulto? Por que 
ese aparente paradoxo? A resposta ten 
que ver cun cambio de paradigma nos 
procesos educativos que repercutirá na 
concepción dos produtos culturais (e lú-
dicos) destinados ao seu uso por nenos 
e nenas, por mozos e mozas. Falamos 
do que os historiadores da infancia (un 
ámbito de estudo que ten na obra de 
Philippe Ariès L’Enfant et la vie familiale 
sous l’Ancien Régime, 1960, o seu fito 
fundacional) chamarán a “invención” da 
nenez e da adolescencia como etapas 
autónomas, con sentido en si mesmas.

Isto quere dicir que “nenos” e “mo-
zos” deixarán de ser concibidos como 
“homes” en pequeno ou “proxectos 
de home” (ou “de muller”, porque a 
categoría “home” distaba de ser un 
xenérico que englobaba nunha unida-
de uniforme a homes e mulleres), para 
seren contemplados como individuos 

con fins e esixencias propias. É 
esta autonomía dos intereses 
da propia infancia e adolescen-
cia, que se irá abrindo paso nas 
novas ideas educativas (e moito 
máis lentamente nas prácticas 
escolares, un vieiro no que aín-
da andamos!), a que dará lugar 
ao nacemento dun novo tipo 
de lector: o neno ou nena, e o 
adolescente, que decide as súas 
propias lecturas como escolle 
os seus propios xoguetes. Será 
este lector novo o que rexeite 
as obras que manifestan de xei-
to en exceso explícito os seus 
compoñentes didácticos ou 
moralizantes, así como as que 
permanecen atadas a valores 
literarios (e contidos) premoder-
nos, como é o caso da obra de 
Fénelon.

Do Robinson non contamos aín-
da con versión galega, así que 
aquí nos centraremos en exclu-
siva n’As viaxes de Gulliver que, 
por outra banda, mantén con 
aquela máis dun punto en co-
mún: as dúas están protagoniza-
das por mariñeiros que sofren un 
naufraxio (Gulliver varios), que 
os conducen a coñecer lugares 
exóticos (a illa deserta, no caso 
de Robinson, terras ignotas ha-
bitadas por individuos e socie-
dades insólitas no de Gulliver). 
Non esquezamos que estamos 
no século XVIII, o século de con-
solidación das grandes vías ma-
rítimas pero tamén unha época 
na que a navegación seguía a 
ser unha empresa chea de pe-
rigos. Á marxe da súa esaxera-
da tendencia ao naufraxio, que 
forma parte do carácter carica-
turesco do relato, o navegante 
Lemuel Gulliver (que é ademais 
médico cirurxián dos barcos 
nos que se enrola) dá conta en 
varias ocasións, coa neutralida-
de co que se constata un lugar 
común, das perdas humanas ha-
bituais que se producían en cal-
quera singradura. Así, cando re-
grese do Xapón constatará que 
“só perdemos” tres mariñeiros 
por enfermidade máis un cuarto 
que caeu pola borda.

O AUTOR

Swift, fillo de pais ingleses, na-
ceu en Irlanda en 1667, daquela 
sometida á coroa británica. Orfo 
de pai moi axiña, só a axuda 
duns familiares lle permitiu es-
tudar nun prestixioso colexio, 
mais non puido obter a cualifi-
cación que desexaba, véndose 
obrigado a exercer como secre-
tario de lord William Temple e 
abrazar a carreira de clérigo. A 
influencia do seu protector, ao 
que permaneceu unido ata a 
súa morte (ben que cunha bre-
ve fase de distanciamento), per-
mitiulle entrar en contacto cos 
círculos políticos británicos. Pri-
meiro militou nas ringleiras dos 
whigs para pasarse logo á dos 
torys, probablemente desgusta-
do pola resistencia de aqueles a 
apoialo na defensa dunha nova 
lexislación sobre a organización 
da igrexa anglicana. Mantivo 
unha estreita amizade con ou-
tros grandes autores da época, 
nomeadamente co poeta Pope, 
con quen formou un influen-
te grupo literario (o Scriberius 
Club), foi pioneiro do moderno 
xornalismo político (fundando 
The spectator e dirixindo The 
examiner) e participou en sona-
das polémicas.

A perda de poder dos torys fixo 
que tamén el caese en desgra-
za, véndose obrigado a regresar 
a Irlanda, onde permanecerá 
ata a súa morte, en 1745, exer-
cendo como deán do bispado 
de Dublín. Sorprendentemen-
te, pois non era unha posición 
previsible nun conservador tory, 
nos seus últimos anos trócase 
nun defensor do asoballado 
pobo irlandés, atacando a des-
pótica política colonial da coroa 
británica con panfletos satíricos 
publicados anonimamente e 
que acadan gran éxito popular. 
Cando falece, tíñase convertido 
nun auténtico heroe do nacio-
nalismo irlandés. En cambio, en 
Inglaterra a súa figura é cues-
tionada, tanto no plano literario 
como mesmo no persoal. Así, 
nas Vidas dos poetas ingleses 
de Samuel Johnson, Swift apa-
rece retratado como un home 
misántropo, resentido e amar-
gado, unha imaxe que perdura-
rá e que desde logo ten certo 
referendo na visión fondamente 
pesimista da humanidade que 
Gulliver nos deixa ao remate 
das súas viaxes.

AS VIAXES

As viaxes de Gulliver son ca-
tro, narradas en primeira per-

soa polo cirurxián naval Lemuel 
Gulliver. Swift tiña en mente 
dous modelos para a súa obra, 
un máis arredado, o outro moi 
próximo. Tocante ao primeiro, 
o referente son as utopías rena-
centistas, nomeadamente as de 
Tomás Moro e Francis Bacon. 
Coma nestas, o protagonista 
naufraga (ou é abandonado 
logo dun motín no barco en 
que navegaba) e chega a unha 
terra ignota. Pero se os utopis-
tas criticaban os valores sociais 
e a política vixentes no propio 
país contrastándoos cos que 
rexían na sociedade imaxinaria 
e idealizada que atopaban nesa 
terra (as “utopías”), no caso de 
Swift a crítica adoptará a forma 
dunha parodia satírica. En certo 
xeito, o novo das terras visitadas 
non son os modelos sociais, que 
reproducen os mesmos vicios 
da sociedade da que procede 
Gulliver, senón as figuras que 
as habitan, arremedos caricatu-
rescos da propia Gran Bretaña. 
Así, nas notas que acompañan 
a tradución de Xerais indícanse 
as correspondencias que, xa no 
seu tempo, se estableceron en-
tre os personaxes das terras visi-
tadas e as figuras políticas que 
Swift satirizaba.

O máis próximo é o Robinson 
pero de novo modificado de xei-
to radical. Non compartía Swift 
a confianza de Defoe no espírito 
racional e pragmático burgués 
así que non cabía agardar que 
o seu Gulliver transformase as 
terras das sociedades visitadas 
apoiándose na superioridade 
dese espírito. Ben ao contrario, 
será el quen acabe transforma-
do trala derradeira viaxe. Mais 
non é un modelo utópico de 
sociedade modernizada o que o 
seduce senón, ben ao contrario, 
o país dos houyhnhnms, onde 
os cabalos representan a con-
duta virtuosa fronte aos “viles” 
yahoos humanos. Na viaxe pre-
cedente, a través dos absurdos 
experimentos da Academia de 
Lagados (inspirada na Royal So-
ciety de Londres) Swift deixara 
claro o seu escepticismo sobre 

a orientación que se lles estaba 
a dar aos novos coñecementos 
científicos e técnicos. Nada máis 
lonxe da tecnificación que os 
mundos dos houyhnhnms, onde 
a vida se desenvolve segundo 
os ciclos naturais, o pudor e a 
mentira son cousas descoñe-
cidas e as institucións xudiciais 
son superfluas porque abonda 
coa razón e o sentido común.

Máis que dunha novela de aven-
turas cómpre logo falar dun-
ha sátira política. Como puido 
trocarse en relato favorito dos 
lectores novos? Son as dúas pri-
meiras viaxes, a Lilliput, o país 
dos ananos, e a Brobdingnag, o 
dos xigantes, as que gañaron o 
favor dese público. Así foi visto 
desde o primeiro momento, ata 
o punto de que as versións que 
axiña apareceron noutros idio-
mas reducíronse moitas veces 
a esas dúas primeiras partes. 
Isto ocorreu en España, de tal 
xeito que en castelán a primei-
ra versión íntegra será a que a 
editorial Anaya inclúa na súa co-
lección “Tus libros”, editada por 
vez primeira en 1982.

Obviamente, os pequenos lec-
tores permanecen alleos á lec-
tura en clave política que Swift 
deu á súa obra. O que os se-
duce é a marabillosa invención 
deses mundos fantásticos onde 
primeiro Gulliver é xigante en-
tre ananos para logo inverterse 
a situación. Como teñen sinala-
do varios intérpretes, os nenos 
identifícanse con esta situación 
de alleamento. Tamén eles, 
como Gulliver, senten que viven 
un mundo que non os recoñece 
como un máis e como Gulliver 
desexan ser aceptados. Pode-
ría pensarse que esa identifica-
ción é máis próxima co Gulliver 
de Brobdingnag, anano entre 
xigantes, pero o certo é que o 
favorito habitual dos pequenos 
lectores é o Gulliver de Liliput, 
quizais porque neste caso o 
neno percibe que é o adulto 
quen está obrigado a se adaptar 
ao seu pequeno mundo, o que 

RECENSIÓNS

inconscientemente coincide cos 
seus desexos.

VERSIÓNS E ADAPTACIÓNS

A versión editada por Xerais 
na colección Xabaril reproduce 
o texto íntegro, acompañado 
polas ilustracións da primei-
ra edición francesa debidas a 
Grandville, e apareceu en dous 
volumes, o primeiro dedicado 
ás viaxes a Liliput e Brobding-
nag. Xa logo, o primeiro volume 
pode ser usado independente-
mente cos lectores máis peque-
nos, quen probablemente teñan 
dificultades para gozar coas res-
tantes viaxes, onde o elemento 
satírico é máis inseparable do 
decorrer do relato. O segun-
do volume require un tipo de 
lector máis medrado pero non 
debe presentar maiores dificul-
tades para os adolescentes. Por 
esta razón son escéptico sobre 
a estrita necesidade de facer 
unha versión adaptada. A que 
presenta Vicens Vives na súa co-
lección Cucaina é moi completa, 
incluíndo a totalidade das viaxes 
e os episodios esenciais destas. 
Con todo, a síntese excesiva do 
texto orixina ás veces algún pro-
blema ao eliminar transicións, o 
que dá orixe a saltos diexéticos 
cuestionables. Así, no país dos 
houyhnhnms vemos a Gulliver 
chamando yahoos tanto aos ho-
mes besta que viven naquel país 
como a si mesmo, eliminando 
o proceso de recoñecemento 
desa identidade común que se 
dá na versión orixinal.

O álbum gráfico que nos pro-
poñen Pinto e Chinto en Bulu-
lú responde a unha concepción 
completamente diferente. En 
primeiro lugar diríxese aos pri-
meiros lectores, que de ningún 
xeito están en condicións de le-
ren o texto completo da obra de 
Swift. En segundo lugar, como 
en todo álbum, son as persoais 
creacións gráficas de Pinto e 
Chinto as que ocupan o maior 
espazo, sendo os textos apenas 
un apoio secundario. Baixo este 
enfoque, as liberdades co texto 
acadan plena xustificación.

GULLIVER NO CINE

Como cabía agardar, moi rápi-
do o cine se sentiu atraído polas 
fantásticas aventuras de Gulli-
ver. Probablemente a primeira 
versión é a debida a un cineasta 
español, o pioneiro no cine de 
animación Segundo de Chomón 
(Gulliver no país dos xigantes, 
1903). Tamén recorren á técnica 
de animación dúas versións moi 
temperás: O novo Gullivan de 
Aletxander Ptushko (URSS, 1935) 
con figuras animadas en branco 
e negro, e a produción de Dis-
ney en debuxos animados As 
viaxes de Gulliver (1939), dirixi-
da por Dave Fleischer. Nos dous 
casos o personaxe de Gulliver é 
interpretado por un actor, cuxa 
imaxe é integrada na animación. 
Cruz Delgado, promotor dun in-
tento de renovación do cine de 
debuxos animados na España 
de finais dos setenta, deixou-
nos outra versión de Los viajes 
de Gulliver (1983). En 1960 Jack 
Sher fixera unha adaptación en 
imaxe real cuxa maior virtude 
son os efectos especiais do gran 
Ray Harryhausen (The 3 Worlds 
of Gulliver). A miniserie para 
televisión dirixida por Charles 
Sturridge en 1996 déixase ver 

pero non está á altura do seu es-
pectacular reparto (Ted Danson, 
Mary Steenburgen, James Fox, 
Kristin Scott Thomas, Omar Sha-
rif...). En todo caso, está moi por 
riba da máis recente adapta-
ción cinematográfica (Gulliver’s 
Travels, Rob Letterman, 2010), 
produto oportunista de penosa 
comicidade posto ao servizo do 
irregular actor Jack Black.

Acompañar proxectos de innovación con TIC é o obxectivo dun libro que bus-
ca ser espello do que aconteceu no marco do proxecto PIETIC (Proxecto de 

Innovación Educativa con Tecnoloxías da Información e a Comunicación) levado 
a cabo polo Grupo de Investigación Stellae.

Este camiño, que comezou anos antes cun proxecto de análise das característi-
cas que adoptaba a integración das novas tecnoloxías en centros educativos de 
Galicia, percorre, neste caso, o proceso de integración coa intención de analizar 
as innovación que se xeran coas TIC e os obstáculos cos que se atopan. Pártese 
dun estudo de casos de catro centros: un CRA, un CEIP, un CPI e un IES; onde se 
propón unha investigación-acción que se desenvolve cun traballo colaborador 
entre os diferentes casos e o grupo de investigación.

Romper barreiras e entrar a formar parte como amigos <<críticos>>, que inten-
tan acompañar as innovacións que se propoñen e son demandadas dende os 
diferentes contextos que rodean e emerxen en cada centro, é un dos obxectivos 
que dirixiu este proxecto e que se mostra nos casos abordados.

A primeira análise mostra o caso dun Centro Rural Agrupado que se topa con 
profesorado con diferentes experiencias e antigüidade, e onde a falta de comu-
nicación entre as escolas era manifesta. Partindo destas condicións, créase un 
proxecto que busca a creación de redes que reforcen esa comunicación, que 
animen e impliquen o profesorado a innovar, compartir e reflexionar, indo máis 
alá do software e hardware, superando barreiras como a limitación do tempo 

que o profesorado dispón. Reflíctese un camiño longo e por momentos difícil, pero deixa constancia do seu 
éxito cando se describe como o centro segue dando pasos no sendeiro iniciado conxuntamente. 

 O seguinte caso recolle as vivencias dun Centro de Educación Infantil e Primaria no que as TIC foron intro-
ducidas sen reflexión previa. Neste capítulo sinálase que era un centro con ganas, pero no que o esforzo e 
tempo que implicaba o proxecto deixaron reducidas as intencións iniciais. A pesar dunha cultura colabora-
dora extensa, onde o concepto de comunidade se atopaba vivo, e dun equipo directivo democrático que 
apoiaba estes proxectos, as TIC non eran vistas como unha necesidade, polo que quedaban relegadas a un 
segundo plano. A viaxe foi neste caso complexa, así e todo, aqueles que se uniron, camiñaron, aínda que 
só fose uns pasos, no camiño pola integración das TIC.

O terceiro dos casos dá conta do desencontro producido no proceso investigador entre o equipo de in-
vestigación e un Centro Público Integrado. Un centro con características singulares condicionantes das po-
sibilidades de éxito da investigación-acción desenvolta: fenda entre os docentes de Primaria e Secundaria, 
horarios diferenciados e graos de participación e implicación variable. As dificultades do propio centro para 
o traballo colaborador estendéronse á chegada dos investigadores, que observaron unha gran resistencia 
ao cambio na institución. Fan referencia a outros aspectos responsables do fracaso da experiencia: poucas 
persoas involucradas, concepción técnica da innovación, liderado individual por “expertos” e percepción 
das TIC como simple complemento.

No derradeiro caso preséntase a experiencia desenvolvida nun Instituto de Educación Secundaria, no que 
a innovación nace e crece fóra dos canons oficiais da innovación proposta pola Administración. Un centro 
cheo de proxectos, con clima favorable, pero inmerso nun contexto complexo, no que o factor humano 
maniféstase como elemento incuestionable para a innovación e a súa sustentabilidade.

O libro é capaz de recoller una variedade de situacións que manifestan a importancia dun contexto, dunha 
realidade que se afasta con frecuencia do que a Administración sinala. As experiencias demostran que o 
apoio e colaboración entre Universidade e escolas pode ser un camiño beneficioso para ambas institucións, 
unha vía para repensar o papel das TIC.  

Ana Rodríguez Groba e Almudena Alonso Ferreiro
Universidade de Santiago de Compostela

UNA HISTORIA, CUATRO HISTORIAS

OUTRAS  LECTURAS

A TERRA QUEIMA
Lalo Carnota (música) e Xurxo Souto (texto)
XERAIS

“O mellor xeito de que o mundo non tolee é que empeces por coñecer a 
marabilla do mundo que tes diante dos fociños”.

É a lección que se desprende do enigma encerrado en A terra queima, un 
libro-disco co texto e a voz narrada do polifacético Xurxo Souto, a música 
de Lalo Carnota, as ilustracións de María José Barreiro e as fotografías de 
Xulio Rey. Catro puntos cardinais, pertencentes a diversas disciplinas, que 
conflúen nunha mesma dirección: a aventura de Antón para salvar o mun-
do tras atender a chamada da natureza –“Chíos de paxaros, vento entre as 
árbores, murmurios nas fontes, nos montes... Cantiga marabillosa!”–. Mais 
escoitar o medio que nos rodea implica sensibilizarse co seu coidado desde 
un compromiso activo. 

En efecto, a posta en valor da propia identidade –paisaxística e cultural–, 
así como a responsabilidade do individuo co seu territorio son os contidos 
transversais presentes na cartografía interartística do universo protagoniza-
do polo pequeno heroe tan coruñés como de Lardeiros. De xeito máis es-
pecífico, a misión do cativo consiste en evitar os efectos devastadores do 
cambio climático tras descifrar a adiviña que conforma o conflito central do 
argumento relatado desde as distintas linguaxes referidas.

De feito, na excelente combinación dos catro códigos descansa un dos maiores logros deste proxecto 
colectivo. A información e as sensacións vanse conxugando con admirable mestría desde o uso expresivo 
da fala, as melodías e as dúas opcións plásticas. Norte, sur, este e oeste en perfecta harmonía, sen redun-
dancias, alternándose de forma intelixente e ben distribuída. A forza e o estilo tan poético como directo da 
palabra de Xurxo; o jazz envolvente e con deixes folk de Lalo; a textura e sensación tridimensional na foto-
grafía de Xulio e o realismo máxico por María José ilustrado. Un cuarteto que, en A terra queima, funciona 
mellor no seu conxunto que por separado. Nese senso, a espiral instrumental tan repetitiva gaña moita 
forza no intermedio dos textos orais porque nos permite seguila, relacionala co tema que soou uns minutos 
atrás, tras oír a Xurxo Souto, e continúa na nosa memoria mentres o locutor intervén. Mais fóra de contexto, 
continuada, podería resultar monótona. Igual que a obra paisaxística captada pola cámara de Xulio Rey, na 
que situamos os personaxes debuxados por María José Barreiro e que quizais se nos antollarían espidas de 
non ser por ese nexo gráfico.

Ademais, esa mensaxe interdisciplinar contén diferentes niveis de recepción. Pode ficarse nunha primeira 
lectura, escoita e visualización pero tamén hai fondura suficiente para ir máis alá e comprender significados 
ocultos no plano máis superficial. Iso, como de costume, é moi enriquecedor a nivel didáctico porque se 
adapta á heteroxeneidade de todo grupo-aula. A esa vantaxe súmase tamén a multiplicidade de saberes 
–de tipo cognitivo, procedimental e actitudinal– susceptibles de tratarse a través do material obxecto de 
análise. Así, permítesenos traballar, por exemplo, a lingua oral e a escrita, a literatura e a dramatización, o 
coñecemento do medio, a educación en valores, o quecemento global, o coidado da natureza, a xeografía 
galega, contidos de carácter antropolóxico, as lendas, etc. Prestándose, incluso, para saír visitar os lugares 
que aparecen no libro –como O Pindo, Fisterra, Carnota ou A Coruña– e adquirir esas aprendizaxes nos 
escenarios reais, os máis coherentes co discurso do libro-disco ilustrado.

En definitiva, A terra queima ofrécenos un excepcional recurso educativo en galego e desde Galicia, eviden-
ciando que “o mellor xeito de que o mundo non tolee é que empeces por coñecer a marabilla do mundo 
que tes diante dos fociños”. Así, cando subamos ao Olimpo celta que intenta recuperarse dos incendios 
provocados no mesmo ano en que saíu á luz este proxecto, poderemos entender a sensación do seu per-
sonaxe principal: “ás veces non che entra máis luz nos ollos con tanta marabilla. Antón no monte Pindo, ten 
a mirada chea, abofé”.

Rosalía Fernández Rial
Nova Escola Galega

Vigo
Librería LIBROS PARA 
SOÑAR

R/ Triunfo, 1 986.433.768 lps@kalandraka.com

Vigo Librería LIBROURO R/ Eduardo Iglesias, 12-36202
 986.226.317 
986.221.439

librouro@arrakis.es

Vilagarcía Librería AROUSA Rúa Edelmiro Trillo, nº19 -36600 986.501.475

Vilalba Librería PERGAMINO Rúa Campo de Puente, 26 – 27800 982.511.302 lpergamino@terra.es

Vilalba Librería PERGAMINO-2 Rúa de Galicia, 89 Baixo – 27800 982.512.932 pergaminodous@yahoo.es

Vilalba Librería SEGREL Av. Pravia, 13 982.510.040

PUNTOS DE VENDA

REVISTAGALEGA
DEEDUCACIóN

Se desexa subscribirse á Revista Galega de Educación cubra o boletín e envíeo 
ao seguinte enderezo:
• NOVA ESCOLA GALEGA (Revista Galega de Educación)

Apdo. 586 - 15700 Santiago de Compostela (A Coruña)
• Envíos por fax: 981 562 577
• Subscricións por correo-e: rge.subscricions@mundo-r.com
Se desexa algún número atrasado pode solicitalo da mesma forma.






